
NYAĐEĐEFIA, TA ENE AKPA III
 Akpe na wò Nɔviŋutsu Neville. Aƒetɔ la nayra wò hã. Ŋdi na mi,

Biblia sukuviwo. Eye aleke amesiame fɔe ŋdi sia? Miefɔ nyuie,
mekpɔ mɔ nenema. Amen. Ewɔ na mí sigbe…esia nye dzesidede sue
aɖe si wòle be míagblɔ bena míele afisia nɔ ge ŋdi sia, elabena
nyemewɔ…nye mɔzɔzɔ ƒe toƒewo haɖe kuɖe ɣekaɣi tututu mele
dzodzo ge ŋu o. Eye esi wònye be wowɔ esia azɔ hena ɣleti adẽ sɔŋ
la, enyo, ekema, mesusu be anyo na mí wu be míawɔ takpekpe ŋdi
sia elabena axɔ ɣeyiɣi aɖe sinu hafi magatrɔ gbɔ ake, le nusi menya
nu; ɖewomahĩ keleŋɔli sia.
2 Ke mele…le kwasiɖa si gbɔna me la míele yiyi ge ɖe afima le
Beaumont, Texas, afisi míadze egɔme le le kwasiɖa si gbɔna me eye
míayi dzi ato ŋkeke enyi alo ewo ƒe takpekpe me le afima kpakple
ɖokuisinɔlawo ƒe—ƒe habɔbɔ kple hame vovoawo. Vavã la Yesu ƒe
Ŋkɔ hame siwo le Beaumont, Texas afima la woe de asi ete, afisi
míewɔ takpekpe gãa ɖe le ɣeaɖeɣi va yi, esime woɖe foto sia megbe
teti ko. Eye wo…woku ketekeʋu aɖe va afima si ŋu, mexɔ se be,
ketekeʋu blaeve vɔ adre le…alo keteke aɖe si ŋu ʋu blaeve vɔ adre
le, siwo va afima le takpekpea me le Beaumont. Afima si duadzikpɔla
wɔ azɔlizɔzɔ heto mɔdodowo dzi, kple amewo katã. Míewɔ ɣeyiɣi
dzeaniwo ŋudɔ le Beaumont, ke míegatrɔ yina le kwasiɖa sia si gbɔna
me. Eye emegbe míele mɔkpɔkpɔ me na San Antonio, gake ɣeyiɣi
mele mía si nɔ ge nɛ o, negbe ɖe metrɔ gbɔ.
3 Eye míatso le afima ayi Phoenix, Los Angeles, aɖiɖi ɖe Long
Beach. Eye emegbe míatrɔ gbɔ, ne Aƒetɔ la lɔ,̃ atrɔ yi ɖe Ɣedzeƒe
Ƒuta, ato afima ayi Virginia kple Dziehe Carolina. Atrɔ gbɔ emegbe
va Bloomington, Illinois. Eye tso afima ayi ɖe Lane Tech ƒe Suku
Kɔkɔa me, le Afɔfiɛ ƒe kwasiɖa mamlea me, Kristotɔ Asitsalawo. Eye
emegbe madzo le afima ayi British Columbia ƒe anyiehe gome, adzo
aɖo ta Alaska, eye manɔ afima vaseɖe Masa me. Ke, ale la, míele mɔ
kpɔm be míawɔ ɣeyiɣi dzeani aɖe.
4 Ale mele gbe dom ɖa ne nyamekuku si…si te mele hena ɣeyiɣia
ɖe tso amlɔekɔe dɔwɔƒe la gbɔ, kuɖe hamea ŋu le afisia la, nawu nu
le ɣeyiɣi ma me. Ke ale míava…mate ŋu ayi ƒu godo le ɣemaɣi nenye
be nenee la, le Masa me tututu, nusi awɔe be anyo na Afrika; hena
Masa, Siamlɔm, kple Dasiamime, le—le Afrika. Eyata mehiã miaƒe
gbedodoɖawo ƒã.
5 Eye míele mɔ kpɔm na Aƒetɔ la ƒe vava. Nusiawo katã nye “ne
enye Aƒetɔ ƒe lɔlɔñue,” mikpɔea. Mímenya o, Eya ate ŋu…Nusiawo

menye amekpɔkplɔ tututu o, ɖeko míeƒo ƒu kpekpewo katã eye míedo
gbe ɖa ɖe eta, bia Aƒetɔ be, “Afikae dze be míayi?” Eye—eye ewɔ
sigbe, ekema, nyemegblẽ ye katã ɖe nye ɖeka si me o, mena be ame
mamleawo hã bu susu le eŋu, hedo gbe ɖa ɖe eta. Ke ale la ewɔ
abe ɖe mí katã míese amekpɔkplɔ be míayi ɣetoɖoƒe gome, dziehe
kple ɣetoɖoƒe le ɣeyiɣi sia me. Eyata ale míexɔ kpekpewo tso afisiafi,
eyata ɖeko míadze egɔme enumake. Eye teƒe gbãtɔ si mese le dzi me
enye loo Beaumont alo San Antonio. Ale míelé ŋku ɖe eŋu, eye míexɔ
kpekpewo tso teƒe eveawo. Ke la…
6 Míeyɔ teƒe ɖeka le Beaumont. Ke esi wònye be hamewo de blaene
vɔ eve ƒo asikpli la, nye Pentekoste Wɔɖeka kple bubuawo tɔ la,
míesusu be kpakple takpexɔ gã aɖe la anyo be míana wo abe ŋkeke
ewo tsɔwu esi míana atɔ̃ eye atɔ̃ na teƒe ɖesiaɖe. Mesusu be ne míeda
ye katã ɖe gbeɖeka dzi nenema la anyo wu. Gawu la, ame geɖewo—
geɖewo le hiãhiã me le Beaumont kple Texas ƒe amikuƒe nutowo me
afima, ke ale míele mɔ kpɔm na ɣeyiɣi dzeaniwo le Beaumont.
7 Ke, azɔ, mímedina gbeɖe be míayi afisiwo teƒe gãwo kple nutome
gãwo le o. Ke boŋ míedina be míayi le alesi Aƒetɔ akplɔ mí be míayi
la nu, meka alesi gbegbe wòle sue alo alesi wòlolo o, alesi Aƒetɔ la
nyakplɔ míe ko. Azɔ, le ɣeyiɣi ɖesiaɖe, si Eyama nayɔ mí be míayi
Macedonian la, ke míaɖe asi le dɔgbe la ŋu le ɣeyiɣi ɖesiaɖe me na
nu ɖesiaɖe si Eya yɔ mí be míawɔ, le afisiafi.
8 Eye vavã la míekpɔ ŋudzedze le nɔvikadede ƒe ɣeyiɣi sia si míewɔ
le Mawu ƒe Nya la ŋu kple mi ame ɖɔʋuiwo. Meka ɖe dzi be miawɔ
nuteƒe azɔ ava hamea me aɖo to Biblia ƒe nufiafiawo to mia nɔviŋutsu
kalẽtɔ si le afisia, Nɔviŋutsu Neville dzi, amesi metsɔ ɖo mia ŋkume
kakaka abe Aƒetɔ Mawu ƒe subɔla ɖeka ene, eye wòle edzi yim kple
Mawu tso goglome yi goglome, eye mekpɔ dzidzɔ geɖe ɖe esia ta.
9 Ke ha sue, mexlɔ̃ nu mi be miatsi le Aƒetɔ Yesu ƒe Ŋkɔ me be
miatsi le Mawu ƒe amenuveve me, mili ke mia ɖokuiwo eye mikpɔ
Kalvaria dzi ɣeawokatãɣi, ne miaɖe veve heliheli ƒe kewo katã ɖa le
miaƒe dzi kple luʋɔ me, bene Mawu nate ŋu azã mi ɣesiaɣi. Ne miese
le mia ɖokui me be miawɔ nane, alo ɖeɖefia aɖe alo nane va na mi
si le saga la, toklãnana ƒe nane alo nua ɖe la, mikpɔ nyui! Satana dze
aye hedrã eteƒe mekɔ o. Mikpɔea? Mitsɔe sɔ kple Mawu ƒe Nya eye
mibia miaƒe kplɔla. Mikpɔea?
10 Eye miekpɔ nunanawo kple etɔeawo ta ge ɖe hamea me la, kple
nunana siawo ƒe dɔwɔwɔ. Hafi miaɖe asi le eŋu wòawɔ dɔ kple
nuwo la, gbã la…Mise zizĩ la le miaƒe dzi me…Azɔ, futɔ la dze aye
ŋutɔ. Mikpɔea? Ke numa koe gbãna hamewo keŋeŋ ɣesiaɣi, yee nye
nunana vavãa ɖe si wozã baɖa. Mikpɔea? Nane si Mawu le didim
be yeawɔ, eye wozãe baɖa, ɖeko wòa—ɖeko wòa…Menye ɖeko

wòagblẽ nu le mia ŋu o, ke boŋ agbã hame blibo la keŋ. Mikpɔea?
Midoe kpɔ, mitsɔe to Biblia katã me, ekema midoe kpɔ ne miakpɔ
bena etso Mawu gbɔ alo metsoe o mahã. Miyi dzi mianɔ edom kpɔ
anɔ dodokpɔ wɔm nɛ, ne esɔ gbe tututu ɖe fli dzi keke va yi hesɔ kple
Nya la la. Ekema miele gbedzi, mikpɔea.
11 Zi alesi Nya la gblɔ be anɔ afisia, be wòawɔ dɔ le mɔa ɖe nu
la, minɔ anyi kplii. Migadzo le egbɔ o, meka nusi amea ɖe awɔ o,
alesi gbegbe wòdze nu vavãe o. Ne nua meɖe fia le Ŋɔŋlɔawo me tso
Mose I yi Nyaɖeɖefia o la, miɖe asi le eŋu kpoo. Migate nu me kpɔ
o, míele ŋkeke mamlewo me esime Satana le amewo flum ko alesi
wòate ŋui.
12 Mitsɔe kem ne medi be maxɔ amegã nɔƒe; nyemenye amegã o.
Gake seselelãme sia le asinye ɖe mia ŋu abe alesi Paulo gblɔ kpɔ
gbaɖegbe kuɖe eƒe ƒuƒoƒe la ŋu, “Miawoe nye ɣletiviwo le nye fiakuku
me.” Ne metso tɔ la yi anyigba kemea dzi, hekpe kpli mi le ŋutikɔkɔe
ƒe nɔnɔme ma me la, medi be mianɔ afima aklẽ abe ɣletiviwo ene le
nye fiakuku me. Mikpɔea? Eye me—medi be mianɔ afima, medi be
manɔ afima.
13 Ke meɖo ŋku dzi le nye ŋutega la me esime mekpɔ Aƒetɔ la ƒe
Ŋku me, alo Etɔwo le ŋutikɔkɔe Nyigba ma dzi le gama la, metsa
ŋku godoo, megblɔ na wo…Eye wogblɔ nam be Ava drɔ̃ ʋɔnum gbã
kpakple Nyanyui si meɖe gbeƒã la. Megblɔ be, “Nenema tututu abe
alesi Paulo gblɔ Esia ene!”
14 Eye ame milion mawo katã do ɣli be, “Míedzudzɔ ɖe esia dzi!”
Mikpɔea? Mikpɔea. Azɔ, medi be nenɔ nenema. Eye míele go do ge
le afima gbeɖeka.
15 Ke Mawu medɔ nye kple Nɔviŋutsu Neville be míanye aƒetɔwo,
kura o. Mia nɔviŋutsuwo ko míenye, mikpɔea, nufiamenalawo le
Nyanyui la me. Eyata mina mí katã míawɔ dɔ ɖedu.
16 Eye ɣeaɖewoɣi ne—ne nane le edzi yim wòhiã be woaɖe hae
alo—alo agblɔ nyaa ɖe kuɖe eŋuti la, agbe nya alo nane le nɔnɔme ma
me, eye amesi si nunana ma le tsɔe ƒu gbe la, miɖo ŋku dzi ko bena…
agbe esia la, miɖo ŋku dzi, nunana la mesɔ gbe o. Menye Mawu ye
tsɔ dze egɔme o. Mawu ƒe Gbɔgbɔ la nɔa klalo ɣesiaɣi na ɖɔɖɔɖo,
efatu hebɔbɔa eɖokui, elɔã faa. Mikpɔea. Ne etso hegblɔ be, “Mele
ewɔ ge alekee hã,” mianya alesi ɣeaɖewoɣi…Ɖeko miaɖo ŋku dzi be,
dada gbɔgbɔwo metso Mawu gbɔ o. Mikpɔea? Ekema nukaŋuti miatsɔ
teƒenɔnu esime nusianu, anyigba blibo la, yɔ kple Mawu ƒe Ŋutikɔkɔe
mahã, mikpɔea, Mawu ƒe ŋusẽ vavã. Nukaŋuti míaxɔ teƒenɔnu ɖo?
Ŋkeke la yi ɖe mí boo azɔ; gake, miɖo ŋku dzi, Biblia gblɔ bena ava

abe…adze aye alesi ko wòate ŋui, eye aflu Ametiatiawo gɔ̃ hã ne ele
bɔbɔe. Mikpɔea?
17 Ke, azɔ, ɣeaɖewoɣi la míebuna be míawoe nye Ametiatiawo, eye
mekpɔ mɔ be eyae míenye, gake mina míanɔ anyi kpakple Biblia
tututu ko. Eye ekema ne nusianu sɔ kple Ŋɔŋlɔa, hele ɖoɖo nu kple
Ŋɔŋlɔa la, hetsɔ Ŋutikɔkɔe na Mawu eye na hamea ƒe bubu, kple
bubuawo la, ekema míenya bena etso Mawu gbɔ elabena Biblia de
megbe nɛ. Gake míaƒe nyagɔmeɖenyawo ɖeɖe made megbe nɛ o,
maɖe via ɖeke o, amu gbloo.
18 Ekema ale ne nane ƒo mí la, meka alesi gbegbe wòdze nu vavãe
o la, ne menya le eteƒe o la, ne menye Ŋɔŋlɔae o la, miɖe asi le eŋu
enumake; elabena nu—Nu vavãtɔ aɖe li le lalam, mikpɔea.
19 Eyata, mido gbe ɖa azɔ. Eye ɣesiaɣi, ke nusianu si wɔm miele la,
mido gbe ɖa ɖe tanye. Mido gbe ɖa ɖe tanye azɔ elabena fifia míele
agbleawo dzi yi ge hena zi mamletɔ, le nye susu nu. Azɔ míeyina…
20 Ke, ɖo ŋku dzi be, nu dzɔtsuwo le eme vam, si mele nyanya le
xexeame o. Yesu va, nɔ agbe, ku, hesa vɔ, trɔ yi Ŋutikɔkɔe me, ke
ame milionwo menya naneke kuɖe eŋu o. Mikpɔea? Menye nane si
ƒo se, dzɔtsu, gã aɖe o; nua enye “Eva Ye Ŋutɔ tɔwo gbɔ,” mikpɔea. Ke
la…“Amesi si to le la, nese nusi Gbɔgbɔ la gblɔ na hameawo.” Menye
egodotɔ o, “na Hame la.” Hame lae xɔ Eƒe ʋuʋuʋu.
21 Tsã la mebua nusi to vo le ema ŋu vaseɖe esi Wòƒo nu
nam gbeɖeka; hekplɔm be matrɔ yi Nya la me eye mabu alesi
nyagblɔɖilawo katã ƒo nu tso Yohanes ƒe vava ŋue, gblɔ bena,
“Woabɔbɔ kɔkɔƒewo ɖe anyi, eye ʋewo woazu kpoƒewo.” Kple alesi
Mawu ƒe ŋusẽ awɔ dɔe! Eye to—la…“Towo katã woati kpo abe
agbowo ene, eye aŋgbawo woaƒo asikpe.” Enyo, ema fia sigbe nane
gbɔna dzɔdzɔ ge vavã ene. Mikpɔea? Ke esi wòva me la, nukae dzɔ?
Asimesi tsitsi aɖe do go tso gbedzi va, kpakple ge si to ɖe afisiafi
nɛ eye wòtsɔ alẽgbadze xoxoe aɖe tro ɖe ŋuti. Dzidzeme aɖeke mele
gbedzi afima o. Enɔ afima tso keke esime wòxɔ ƒe asieke, ke le ɣemaɣi
la exɔ ƒe blaetɔ.̃ Ezɔ tso gbedzi va, le afɔ tsom anyi, hele gbeƒã ɖem
dzimetɔtrɔ, hetsi tre ɖe ba me, si ɖewohĩ, ɖo eƒe klo nu le Yordan nu.
Ke emae nye esime wobɔbɔ kɔkɔƒewo ɖe anyi eye ʋewo zu kpoƒewo.
Mikpɔea? Enye…
22 Ele be gbɔgbɔme ƒe nugɔmesese nanɔ mia si. Miɖo ŋku dzi be,
Mawu menɔ aglotutu me, le anyigba dzi kpɔ o, eye manɔ hã akpɔ
gbeɖe o. Etsia tre ɖe eŋuti. Manɔe gbeɖe o…Gbedeasi gãwo manye
gbeɖe be “woawɔ ame kɔkɔ gã ale kple ale kple ale kple-…” Mewɔnɛ
le mɔ ma dzi o. Eƒe subɔlawo mewɔa dɔ le nɔnɔme ma me o. Eƒe
aglotutu kple ŋutikɔkɔe tso dziƒo.

23 Etsɔ si va yi, alo ŋkeke eve va yi la, nye kple xɔñye vevi,
Nɔviŋutsu Banks Wood, míenɔ yiyim le Kentucky, le dziagbe ɖaa le
Kentucky, nyɔnu kpovitɔ aɖe tsi tre ɖe afima, eye wògblɔ be, “Xɔ,̃
anyo na mí wu be míaɖiɖi dusisia,” egblɔ be, “nyɔnua ƒe nyagbɔ
menyo o.”
24 Eye megblɔ be, “Ẽ ɖe, ele teƒe.” Megblɔ be, “Ne dukɔ aɖe
ɖo afiaɖe si ame milionwo kpɔ dɔ eye wòle be woaxɔ nyɔnuwo,
awɔ kpovitɔwoe ahadɔ wo ɖe gbɔdzi, kple tasidriverwo kple nuwo
nenema la, enye ɖi gã aɖe le míaƒe dukɔ ŋu.” Dɔ sɔgbɔ le eŋu kokoko
wòawɔ le egodo afima abe esi—sinu le alegeli ŋu le ami ƒe go me
ene. Mikpɔea? Ɖeko—ɖeko—ɖeko esia menye eƒe nɔƒe o. Eye megblɔ
be, “Tsã la numa nɔ fu ɖem ale gbegbe, gake azɔ mede asi ŋkuɖoɖo
dzi be, ‘Nukaŋutie, mewɔ yaa o ɖe, afisia nye—afisia menye míaƒe
fiaɖuƒe o, míetso xexe sia me o.’” Woawo la…mie…
25 Nukaŋuti nyɔnuwo (míaƒe nyɔnuwo) wɔa woƒe—woƒe ɖawo
kpuie, kple nusisiɖemowo, kple rock-and-rollwo, kple numawo
katã ƒomevi? Nukaŋutie, amewo yina hame dzodzrowo me kple
nuwo, hebuna be, “Esia katã sɔ gbe.” Nukaŋutie? Nua…wo—wonye
Amerikatɔwo; wonye Amerikatɔwo, Amerika ƒe gbɔgbɔ le wo me.
Míawo míenye Amerikatɔwo o, míenye Kristotɔwo. Míele agbe…
míaƒe gbɔgbɔ tso Fiaɖuƒe bubu me. Ne ɖe míaƒe gbɔgbɔ tso fiaɖuƒe
sia me la ekema míasubɔ kple nenem nusiawo, ekema míasubɔ kple
gbegblẽ ha siawo katã eye míasubɔ rock-and-roll sia. “Afisi wò dzi
le la, afima wò kesinɔnuwo le.” Eye míaƒe kesinɔnu le dziƒo. Eyaŋuti
míeyina ɖe Fiaɖuƒe aɖe me.
26 Afisia menye mia de o, ɖeko míele afisia hele agbagba dzem be
míakplɔ dumevi bubuwo doe tso viviti la me. Eye míayi du aɖe me
eye ɖewomahĩ míawɔ dutoƒo takpekpe si axɔ du la katã, ko be míaŋlɔ̃
agble la hena kwasiɖa ɖeka alo ŋkeke ewo, ko be míakpɔ luʋɔ xɔasi
ɖeka le afima; ɖeka, ɖeka aɖe ko si le afima.
27 Miate ŋu agblɔ be, “Takpekpe la kpɔ dzidzedze nyuie, ame akpe
atɔ̃ va vɔsamlekpui gbɔ”; ate ŋu anye be ɖeka hã mekpɔ ɖeɖe le wo
dome o, ɖeka hã le wo dome o. Mikpɔea? Eye ate ŋu anye be…Miate
ŋu asusu le afima be, “Ame eve pɛ koe va vɔsamlekpui gbɔ”; gake
ɖewohĩ wo dometɔ ɖeka nye dzonu xɔasi. Ɖɔ ko dam míele ɖe tɔgoe
me. Mawu ye léa akpawo, Enya esi nye akpa kple esi menyee o.
28 Eyata, mikpɔea, ɖeko míele mawunya gblɔm. Ke miɖo ŋku dzi
numa ke ko wɔm miele le agbadɔ sia me. Gake ɣesiaɣi la miɖo ŋku
esia dzi, “Nye alẽwo sea Nye Gbe.” Eye Mawu ƒe Gbe la enye Eƒe Nya.
29 Menɔ tame bum nyitsɔ aɖe kuɖe alesi amesiawo gblɔna
bena naneke menɔ anyi kpɔ…Kɔmahatsɔŋkɔ hame aɖe gblɔna be,

“Mawume dɔyɔyɔ mesɔ gbe o. Amea ɖeke meli si wona Mawume
dɔyɔyɔ ƒe nunana o negbe Paulo Kɔkɔe alo apostoloawo ko, ame
wuieve siwo nɔ dziƒoxɔa me. Woawo wona Mawume dɔyɔyɔ, ke evɔ.
Ema wu nya ma nu.”
30 Gake, mikpɔea, le nutata nyakpɔ sia si Nɔviŋutsu Willie, si le
afisia, klã ɖe afisia wònyo ale gbegbe me la, ka sue ma to hameawo
katã me va yi. Mebia se be nuka kɔmatsɔŋkɔ ma gblɔna kuɖe hamea ƒe
ŋutinya ŋu, kuɖe Irenaeus ŋu, kuɖe Martin Kɔkɔe ŋu? Eye xɔsetakula
mawo katã le agbenɔɣi la me, hena ƒe alafa alafawo le apostoloawo
ƒe ku megbe la, woƒo nu kple aɖeyeyewo heyɔ dɔ dɔlélawo fɔ
amekukuwo ɖe tsitre hewɔ nukunuwo, hame blibo la katã. Mebia se
be ekae kuɖe woawo ŋu, ne enye apostoloawo ɖeɖe tɔ laa?
31 Mikpɔ alesi wòle biiea? Gbɔgbɔme nugɔmesese mele wo si kura
o, evɔ. Mikpɔea, “Ŋkuagbatɔwo! Woku ɖe nuvɔ̃ kple dzidada me!”
Nuvɔ̃ gɔme enye “dzimaxɔse.” Nu ɖesiaɖe si le dzimaxɔse me la nye
nuvɔ.̃ Ne asimesi aɖe ƒe—ƒe bubuŋkɔwo didi aleke (be D. D., eve
L., Ph.D., L.L.D.) eye wògblɔ be “naneke meli nenema nye Mawume
dɔyɔyɔ alo Gbɔgbɔ Kɔkɔe ƒe amenyɔnyrɔ̃ o la,” ame la ku ɖe nuvɔ̃ me.
Ate ŋu anye be aɖe nyaɣaɣla ƒomevi ɖesiaɖe gɔme le Biblia me, gake
eƒe agbe la ŋutɔ (eƒe ɖaseɖiɖi) le kpe ɖom edzi be eku. Eku ɖe nuvɔ̃
kple dzidadawo me elabena enye nuvɔw̃ɔla.
32 Nuvɔ̃ enye dzimaxɔse. Ele be ame ɖesiaɖe nanye…Nuvɔ,̃ menye
ahasi wɔwɔ kple sigareti yɔyɔ kple ɣeɖuɖu kple—kple numa
ƒomeviwo o. Ema menye nuvɔ̃ wònye o, emawo nye nuvɔ̃ ƒe
kutsetsewo ko. Xɔ—xɔsetɔ aɖe…Meka be amea menoa aha o, meyɔa
siga o, mewɔa nenem nuwo o, megblɔ nya vɔ̃ aɖeke o, elé Se Ewoawo
me ɖe asi, agate ŋu anye nuvɔwɔla yibɔ si vloe ko, mikpɔea, alesi ko
wòate ŋui. Ne egbe nane le Mawu ƒe ŋusẽ me la, enye nuvɔw̃ɔla!
Nyagbe nuvɔ̃ enye “dzimaxɔse.” Azɔ, miyi ɖadii ko, ne miakpɔ ɖa
be ele teƒe alo mele teƒe o mahã. Mawu ƒe Nya dzimaxɔsela la, enye
nuvɔw̃ɔla eye mate ŋu age ɖe Dziƒo Fiaɖuƒe la me o.
33 Azɔ, oo, mesusui nenema ŋdi sia, esi metsɔe ɖo ɖokuinye dzi to
Aƒetɔ ƒe lɔlɔñu me, to Gbɔgbɔ Kɔkɔe ƒe sedede me, be magava agbadɔa
me ake eye ɖewohĩ malé mi ɖi hena gaƒoƒo eve alo etɔ.̃ Gake medi be
mawu Nyaɖeɖefia ƒe agbalẽ ƒe ta 4 lia nu hafi madzo. Eye azɔ mekpɔ
mɔ be mate ɖeɖi mia ŋu o, mekpɔ mɔ be enye—enye nu dzeani na
mi. Mexɔe se be anye nane si awɔ nyuie na mi eye wòakpe ɖe mia
ŋu le ŋkeke siwo gbɔna me.
34 Ke azɔ ɖewohĩ…Megblɔ na Billy be neva afisia ŋdi sia eye nemã
gbedoɖameta gbalẽviwo ne amedzro aɖe le mía dome la, le esi míele
dzodzom ta la, eye…azɔ, ke nyemenya ɣekaɣie míatrɔ agbɔ o. Mawu
ɖeka koe nya ema. Ke medi be…mesusu be ɖewohĩ takpekpe mamlea

ne…ke esi wòyɔm le afima anɔ abe—abe ga asieke me hegblɔ be,
“Papa, amea ɖewo le afima be woado gbe ɖa ɖe yewo ta. Mebia wo
se, gake” ebe, “wonye—wonye amesiwo vana hamea me ɣesiaɣi.”
35 Megblɔ be, “Ekema mègamã gbedoɖameta gbalẽvi aɖeke o,
mikpɔea.” Megblɔ be, “Elabena amesiawo nye…Ne míedo gbe ɖa ɖe
dɔnɔwo ta ŋdi sia la, míayɔ amewo vɛ eye míado gbe ɖa ɖe wo ta.”
Gake mebe, “Nenye—enye amesiwo vana agbadɔa me míenya ye la…
O, amedzro dim mele.”
36 Ke ale egblɔ be, eva afima minuti ʋeea ɖewo va yi esime wòkpɔm
metsi tre ɖe afima la, egblɔ be, “Enyo, memã gbedoɖameta gbalẽvi
aɖewo.” Ebe, “Ʋeea ɖewo ko le xɔa me afima, memã gbedoɖameta
gbalẽviwo.” Ebe, “Nàte ŋu awɔ nusianu si nèdi la.”
37 Megblɔ be, “Enyo, míakpɔ alesie gbedeasi la adidi, akpɔ afisi
míele, ekema emegbe míayi. Me…”
38 Egblɔ be, “Enyo, ame geɖewo le gbedoɖameta gbalẽviwo dim, tsã
ya ɖe, gake” ebe “wonye amesiwo nɔna hamea me afima.” Mikpɔea?
39 Enyo, míenya be Mawu nye Mawu. Eye, míatɔwo, nusiwo
ɖeɖe Wòwɔna ko! Nukaŋutie, ka—kaƒomɔ ɖiɖim ɣeawokatãɣi, kuɖe
amewo ƒe nu vovovowo ŋu, le nu sue kakɛa ɖe ta ɣeaɖewoɣi, kple
alesi Mawu aɖo gbedodoɖa ŋue!
40 Nyemenya ne aƒenɔvi la alo srɔãŋutsu la le afisia o siwo tso New
Albany, siwo he ɖevi si ŋu gbɔgbɔtsiƒo le, va nye aƒe me le nyitsɔ
zãme, ga wuieve, alo ga ɖeka lɔƒo? Le afima, enyo ŋutɔ. Aleke ɖevi
la le ɖo? [Nɔviŋutsua ɖe gblɔ be, “Ele nyuie.”—Tala.] Enyo ŋutɔ,
enyo, esɔ gbe.
41 Mina mafia mi, mikpɔea, bena enye nane si miate ŋu anya o,
esi meyina edzi ne Gbɔgbɔ Kɔkɔe le nu ƒom o. Fred Sothmann, mía
nɔviŋutsu vevi la, Fred; Mese wògblɔ be “Amen” ɣeaɖeɣi va yi, gake
nyemete ŋu kpɔ afisi wòle o. Afika wòle? Ele afisia? Afisia, afisia
tututu, Nɔviŋutsu Fred Sothmann. Eye be mafia mi alesi gbegbe wòle
gblɔe…Xɔlɔ̃ aɖewo le esi siwo le vava ge, esiwo nye Nɔviŋutsu Welch
Evans, mebui nenema, nyemenya o. Tasiaɖam aɖe le afima; wodo
ʋɔawo kple safui eye Fred bu safuiawo, ke enɔ edim le afisiafi eye
mete ŋu kpɔe le afiaɖeke o. Eye Nɔviŋutsu Welch le vava ge. Ale
ŋkeke la ɖo dzi si wòle be wòava kple nuwo, womete ŋu kpɔ safui
la le afiaɖeke o, eyata ɖeko wòyɔ aƒea me, gblɔ bena, “Nɔviŋutsu
Branham, afika safuiawo le? Afikae míakpɔ wo le?”
42 Azɔ, ema ate ŋu aɖia mia dometɔ aɖewo nu, be ame nabia biabia
aɖe nenema. Gake milala minuti ɖeka, miɖo ŋku Jesse viwo dzi
esi wonɔ tedzisɔwo dima? “Ale ne nunana aɖe le nye asi me la,

matsɔe yi aɖafia…abia, atsɔe na nyagblɔɖila, eye ɖewomahĩ agblɔ
afisi tedzisɔawo le la na mí.” Miɖo ŋku edzia?
43 Eye esi wogale nuƒoƒo dzi le mɔa dzi la wokpe nyagblɔɖila. Egblɔ
be, “Miele tedzisɔ mawo dim.” Ebe, “Le afima la, mitrɔ yi aƒe,” ebe,
“wogbugbɔ wo yi xoxoxo.” Esia le teƒea?
44 Medo gbe ɖa. Fred zɔ yi afima hetsɔ safuiawo. Eyae ma.
Mikpɔea?
45 Nɔviŋutsu Ed Daulton, afika nèle? Afika Ed Daulton ɖe? Menya
be ele afiaɖe le afisia, mekpɔe eteƒe medidi o. Oo, megbe ɖaa…eyae
nye ma. Eɖo tom to intercom dzi alo dutoƒo gbeƒãɖemɔ̃ dzi. Nyitsɔ
zãme yɔyɔ aɖe va be Nɔviŋutsu Ed ɖo xaxa vevi aɖe me. Medi be
makpe ɖe eŋu. “Kpao,” ebe, “ɖeko medi be nàbia Mawu.” Mebia
Aƒetɔ be nekpe ɖe eŋu. Eye le ŋufɔke la srɔã yɔ, amea ɖe va xɔ na
wo. Esɔ gbe. Esia sɔ gbea, Nɔviŋutsu Ed?
46 Mikpɔea, ɖeko Wònye Mawu. Evɔ, ɖeko Wònye Mawu. Mikpɔea,
ɖeko Wònye…Ɖeko wòyi dzi ɣeawokatãɣi tso teƒe ɖeka yi teƒe bubu,
teƒe ɖeka yi teƒe bubu. Meka alesi xaxa la le o, Eyae nye Mawu.
Míenɔa tsa ɖim, anɔ adegbe ƒom le nenem nuwo ŋu o, mele be míawɔ
nenema o. Ɖeko migana be nuɖusi alo miasi nanya nusi nuɖusi le
wɔwɔm o. Míegblɔnɛ le mía ŋutɔ ɖeɖe dome gake míekakanɛ le
afiaɖeke o. Elabena ema nye ɖokuidodoɖedzi, tɔgbe, “Mawu ɖeka
koe ate ŋu awɔe na amea ɖe.” Awɔe na ame ɖesiaɖe si—si axɔ Edzi se.
Dzixɔsee, xɔse! Nukake—nukake èdi be yeawɔ la, nukake wò susuwo
nye la, tsɔe yi na Mawu. E—E—E—Enana nusianu. Ɖe esia mele teƒe
oa? Ekema Eɖoa gbedodoɖa ŋu. Eyae nye…Mawu nye Fofo si ɖoa
gbedodoɖa ŋu.
47 Azɔ, ale eyaŋuti le…mesusu be, le takpekpe mamle siawo kple
bubuawo ƒe nuwuwu, esi míenɔ…esi wɔm míele la, míawɔ—míawɔ
ɖewomahĩ dzimenyanyanya aɖe le takpekpe mlɔetɔ me, ne Aƒetɔ la
lɔ,̃ ke ɖewohĩ le takpekpea ƒe ɣeyiɣi me. Ɖeko míenya nusi wɔ ge
Wòala o. Melɔñɛ nenema. Mimaɖo nu tutɔ aɖeke ɖi gobii o, ɖeko
miaɖe asi le Eyama ŋu wòawɔ nusi Wòdi be yeawɔ.
48 Azɔ, miyi ta 4 lia me le Nyaɖeɖefia ƒe Agbalẽ me, ke mitɔ te
gaƒoɖokui la.
49 [Nɔviŋutsu aɖe ƒo nu na Nɔviŋutsu Branham—Tala.] Ẽ. Agoe,
nɔviŋutsu. [Nɔviŋutsu la yi nuƒoƒo dzi. Nyaƒoka la ɖi ƒuƒlu.]
Kakaɖedzitɔe, mexɔ numa dzi se. Mexɔ edzi se, blibotɔe.
50 Afii, Nɔviŋutsu Welch Evans, mesusu be eyae nye ma nɔ anyi ɖe
megbe afima. Na ma…Esime míanɔ ekem ɖe Nyaɖeɖefia ta 4 me.
51 Afii eteƒe medidi o la, mi katã miese eye miexlẽe le
nyadzɔdzɔgbalẽwo me kuɖe fiafiwo ƒe ha si le Louisville si nɔa ʋu

siawo fim, atrɔe dzoe yi Kentucky afiaɖe, kaba ŋutɔ. Eye le Kentucky
la mehiã na wò be ŋutɔnyenyegbalẽ nanɔ asiwò o, woawɔ ɖeka na
wò le Kentucky. Eyata ɖeko nà…nu ɖeka si nàwɔ la enye be nàtsɔe
yi afima eye nàdzrae. Ale woatsɔ nenem ʋuwo ayi agbugbɔ asi aŋɔ̃
na wo ake, eye aɖe ʋu mawo to eye woadzra wo. Nusi katã hiã
be wòanɔ asiwò la koe nye wò kɔame ƒe numba eye wo—woawɔ
ŋutɔnyenyegbalẽ na wò. Eyata ɖeko wodaa dzo ʋuawo le mɔ dzi
hetsɔnɛ dzo kaba ayi ɖe dɔwɔƒe aɖe le afiaɖe, eye woatrɔ nu blibo la
katã keŋkeŋ, mikpɔea, eye—eye woatrɔ si aŋɔ̃ nɛ kple nusianu, aɖee
do go eye woadzrae. Emae nye fi mɔnu la, ke vevietɔ le Dukɔ Ƒoƒuawo
katã me, eye akpa gãtɔa—gãtɔa le Kentucky. Mexlẽ nyadzɔdzɔa ɖe le
nyadzɔdzɔgbalẽ me le afii eteƒe medidi o kuɖe eŋu.
52 Enyo, Nɔviŋutsu, dzi nyuietɔ, xɔasi Evans kple eƒe ƒome, woku
ʋu tso keke Macon, Georgia, va afisia Kwasiɖagbe ɖesiaɖe be woava
ɖo to Nyanyui la. Oo, xɔlɔ̃ vavã, wɔame ka wònye! Emegbe eyi ɖe
Miller ƒe Kɔfinoƒe afisie…
53 Menye boblo dom mele na Millerwo o, gake mesusu vavã be
woawoe nye nuɖala nyuitɔwo wu le Kentucky; Louisville, Kentucky,
alekekee hã. Zi alesie…menye miaƒe ƒome tɔxɛ siwo me meɖu nu le
le afima yɔm mele, azɔ o, mele egblɔm ɖe (minyae) gbɔdzitɔwo ŋu.
Ke meɖu nu le afima, hã. Nye kple nye ƒome míate ŋu aɖu nu le afima
asi bɔbɔe tsɔwu ne míeɖu nu le aƒe me. Esɔ gbe.
54 Ke ale meyina afima, eye ale Nɔviŋutsu Evans yi ɖe afima be
yeadi nane aɖu eye wòtɔ eƒe ʋu ɖe kpoa dzi afima. Esime wòdo go
tso afima (kple eƒe awuwo katã) kple eƒe ƒome kple etɔwo katã la,
megakpɔ ʋu aɖeke alo naneke o. Ebu. Enyo, nɔvi dahe, Nɔviŋutsu
Evans nye ame ko abe mí katã ene, eɖo adzɔ suea ɖe ɖe afima, ewɔa
dɔ le ʋuwo, eƒlea vu gbegblẽwo hedzraa wo ɖo. Enye ame dahe, hezã
eƒe ga vana afisia elabena exɔ Nyanyui sia tɔgbe dzi se. Mele gbe dom
ɖa be Mawu nadɔ dɔla aɖe ɖo ɖe wo gbɔ le afiaɖe, be wòakpe ɖe wo
ŋu le dukɔ ma me.
55 Azɔ, Nɔviŋutsu Evans va afisia, eye menya nusi wòawɔ o. Ena
kpovitɔwo nya ke womete ŋu kpɔe o. Eyata eva gbɔnye le aƒe me, eya
kple Nɔviŋutsu Fred kple ame mamleawo, míenɔ anyi ɖe xɔ me heƒo
nu tso eŋu. Megblɔ be, “Azɔ…” Esiae nye alesi míawɔ, míenɔ anyi ɖe
xɔa me, hedi nusi dzɔ la, eye míetsɔe yi na Mawu. Tete míebia Aƒetɔ
be, “Amesi tsɔ ʋu la, netrɔe gbugbɔe ɖoɖa, afisiafi si wòle.”
56 Edziedzi la wotsɔ wo yia Bowling Green alo afiaɖe, heɖea wo le
teƒe siwo dzɔvɔ̃ le afisia, mikpɔea, ale be woate ŋu…vaseɖe esi woasi
aŋɔ̃ na wo eye woadzra wo ɖo. Esia nye ʋu nyakpɔ aɖe, mesusu be
enye ʋu lɔbɔ aɖe. Esɔ gbea, Nɔviŋutsu Evans? Enye ʋu lɔbɔ a—aɖe.

57 Ale, ɖesiaɖe si nye nusi dzɔ la, mídze klo hedo gbe ɖa. Eye Aƒetɔ
la—la ɖi ɖase na mí be, nusianu sɔ gbe, nusianu le nyuie. Ke ale
Aƒetɔ ƒe ŋusẽ ɖiɖi ɖe mía dome. Nɔviŋutsu Evans do go hedze mɔ,
exɔ kpɔkplɔ be wòayi ɖe mɔ aɖe dzi.
58 Etrɔ va afisia tututu le Jeffersonville. Wofi ʋu la le Louisville; eƒe
ʋu la nye ekem wotɔ ɖe afima eye ami si asu akui gbɔe la koe susɔ
ɖe eme…oo, wokɔe yi, esusɔ vie be woakɔe aɖo Bowling Green eye
wotrɔe gbɔ. Wodo go le ʋua me, tɔ ʋu la, gblẽ safui la ɖe eme, hedzo
gblẽe ɖe afima, le Jeffersonville afisia tututu afisi wòate ŋu akpɔe le;
menye le Louisville o, le Jeff. afisia, wotrɔe gbɔe tso keke afima.
59 Minyaa, Aƒetɔ la ate ŋu ana be xeviwo naɖo Toe, Ate ŋu ana
be amewo naɖo Toe, Ate ŋu ana be Eƒe futɔwo naɖo Toe. Eyae…Ẽ,
amegã, Eyae nye Mawu. Eƒe ʋu la tɔ ɖe afima naneke mebu le eme,
negbe ami galɔn afã si te ŋu kplɔe yi esusɔ vie wòaɖo Bowling Green
la ko, ke ate ŋu anye be Gbɔgbɔ Kɔkɔe ye gblɔ be, “Gbugbɔ nàtrɔ! Trɔ
le afima ne nàtsɔ ʋua yi Jeffersonville. Dae ɖe mɔ dzi afisia tututu,
eye tɔe ɖe afisia tututu, (elabena mele edɔ ge ɖa ɖe mɔ sia dzi lɔƒo
eye le mɔa dzi afisia be wòakpɔe).” Esia le teƒea, Nɔviŋutsu Welch?
Ele teƒe. Mikpɔea.
60 Eyae nye Mawu! Eɖoa gbedodoɖa ŋu, Nɔviŋutsu Roy. Ɖeko wò…
Emae nye, Nɔviŋutsu Slaughter, nu ɖeka ma kee, Eyɔ dɔ eƒe avũ vi la.
Ke menya be Eyɔa dɔ, Eɖoa gbedodoɖa ŋu, Egakpɔtɔ wɔa nukunuwo,
Ekpɔtɔ nye Mawu kokoko, Enye Mawu ɣesiaɣi, Anye Mawu ɣesiaɣi!

Eyae—Eyae nye Mawu le xɔta, (Ha si wònye, si
nɔviŋutsu la dzi le hamea me afisia?)

Mawu le dzodoƒe, Mawu le agble me,
Mawu le ʋu me, Enye Mawu le afisiafi,
Enye Mawu le wo katã—katã me, Mawu.

61 Oo, enyo ŋutɔ loo! Míele mawunya gblɔ ge le ɣeyiɣi ʋeea ɖe
megbe eye míate ŋu age ɖe nusɔsrɔ̃ sia me o.

Esɔ gbe, mina míabɔbɔ míaƒe tawo na ɣeyiɣi via ɖe le
gbedodoɖa me.
62 Amenuvela Fofo Dziƒoʋĩtɔ, Wò Nya Kɔkɔe la ƒe nu lé dzi na mí
ŋutɔ vaseɖe esi míaƒe dziwo le dzo lém le mía me, esime míenya be
Wò Gbɔgbɔ ɖi va mía dome heƒo nu na mí le afima, eye míaƒe dziwo
do asi ɖa lé Nua. Ke ɖeko wòwɔ abe míese le mía ɖokuiwo me nyuie
le Eŋu ene, Aƒetɔ.
63 Eye be míanya bena le gaƒoƒo doblukɔ sia me esime tɔtɔtɔtɔ li
fũ la…Abe alesi nyagblɔɖila gblɔ bena, “Le ŋkeke mamleawo me
dɔwuame ava,” nane le ɖoɖo sia nu, “menye ɖe abolo kple tsi ŋu
o, ke boŋ ɖe Mawu ƒe Nya vavã la sese ŋu; eye amewo azɔ mɔ tso

ɣedzeƒe ayi ɣetoɖoƒe, dziehe kple anyiehe, anɔ Mawu ƒe Nya vavã la
dim.” Nyaa! Nukae nye Nyaa? Yesu enye Nya, “Nya la va zu ŋutilã
eye wònɔ mía dome.” Be míakpɔ Mawu ƒe Nya vavã la ƒe ɖeɖeɖego
wòaɖe eɖokui ɖe go le Ŋɔŋlɔawo nu eye wòava me, alesie, amewo
anɔ tsatsam anɔ dim ke womate ŋu ake ɖe Eŋu o. Oo Mawu, dzi dzɔ
mí ale gbegbe, dzi dzɔ mí ale gbegbe bena míekpɔ Eyama ƒea ɖewoe
si va yi, exɔ asi na míaƒe dziwo, eye be míakpɔ bena míawo míetsa
ka vie hã o.
64 Oo Mawu, Egblɔ be, “Amesiwo anya woƒe Mawu la woawɔ nu
dzɔtsuwo le ŋkeke ma dzi.” Ke fifi la míele nuwuwu ŋkekewo me,
hele nusiwo katã Yesu gblɔ be woava va me la kpɔm, hele ɖeɖem
ɖe go le mía dome tututu. Le dzesiwo, nu dzɔtsuwo, kple nukunu
mawo tututu wɔm, hele ewɔm alesi tututu Wòwɔe va yi. Abe alesi
Wògblɔ bena, “Abe alesi wònɔ le Sodom ƒe ŋkekewo me la, nenema
ke wòaganɔ le Amegbetɔvi la ƒe vavagbe.”
65 Eye, Aƒetɔ, Èɖe mɔ na mí, to Gbɔgbɔ Kɔkɔe dzi, be míate ŋu age
ɖe Nya ma me eye míaxɔ nu vavã mawo eye míabla wo ɖe Kalvaria
ŋu, kple Nya la, eye míakpɔ bena le Eyama me la agbɔsɔsɔ su mía si.
Eye kesinɔnuwo yayrawo kple ŋutikɔkɔe katã nayi na Eyama Amesi
dze, si va xɔ Agbalẽ la le Amesi bɔbɔ nɔ Fiazikpui dzi la ƒe nuɖusi me,
eye Eya ŋutɔ bɔbɔ nɔ anyi ɖe Edzi, elabena Wowui tso keke xexeame
ƒe gɔmedzedzea me.
66 Míele nu ƒom le Eyama ŋu ŋdi sia, Fofo. Míele gbe dom ɖa bena
Wò nàyra míaƒe dziwo. Na be Eƒe Gbɔgbɔ naɖe zɔ le mía dome eye
wòayra mí, eye wòawɔ míaƒe numetotowo kesinɔtɔe, eye wòayɔ dɔ
dɔlélewo le mía dome, eye wòana mí amenuveve si gbɔna la.
67 Ke, Mawu, esi medo go yina ɖe gbeadzi be makpe akɔ futɔ la, na
madze sii bena gaƒoƒo ɖesiaɖe la gbadagbawo ƒo xlãm le gbedodoɖa
me. Oo, aleke gbegbe meɖoa nu ɖe gbadagba mawo ŋu, ne futɔ la
te gogo la, gake menya bena gbadagba mawo le te sesiẽ elabena
vidadawo kple vifofowo, kple ɖekakpuiwo kple ɖetugbuiwo, Kristotɔ
siwo kpɔ gbugbɔgadzi wɔ numetoto, siwo nye dukɔ si yina Dziƒo
godoo la le woƒe klowo dzi le gbe dom ɖa, “Oo Mawu, na gaɖeɖe!”
Eye, Fofo, míele gbe dom ɖa bena Nàna míazɔ age ɖe futɔ la ƒe fli me
le afima eye míaɖe luʋɔ xɔasi ɖesiaɖe si le lalam la. Wɔe, Aƒetɔ, eye
nàkplɔ wo vɛ tso viviti me yi ɖe Kekeli me. Elabena míebiae le Yesu
ƒe Ŋkɔ me. Amen.
68 Azɔ, le Nyaɖeɖefia ƒe Agbalẽ ta 4 lia me. Míewu nu ɖe ta 3 lia
dzi, ke mina míanɔ anyi kpoo eye madze agbagba be nyemalé mi
ɖi didi akpa o. Gake le ta 3 lia sia me la, Hame la dzo yi dziƒo abe
kpɔɖeŋu ene, esime wokɔ Yohanes yi dzie. Hame la dzo yi dzi, eye
tso ɣemaɣi dzi heyina la ele dɔ wɔm kple Israel, vaseɖe esi Wòagava

ake. Ɖe miate ŋu akpɔe alesi wòle oa? Amewo alesi wole, egbe be,
“Nu gã kɔkɔ aɖe le xexeame katã ʋuʋu ge kple nu ɖesiaɖe.” Ema mele
Ŋɔŋlɔa nu o! Kura o, amegã. Nu evelia si le ɖoɖo me la enye Hame la
ƒe dzodzo. Mixlẽe le hameawo ƒe agbenɔɣiwo me, miakpɔ nusie…
69 Azɔ, nu bubu siawo siwo wòle be woava me, nye ɣeyiɣi si me
Srɔɖ̃eɖe Kɔnu la le dzi yim esime Hamea le Ŋutikɔkɔe me. Mawu trɔ
va kple nu dzɔtsuwo si wòwɔ, xexeame katã ƒe nukunuwo kple nuwo,
le Yudatɔwo gbɔ, esia meyi na Hame la kura o.
70 Ta 3 lia wu Hamea ƒe agbenɔɣi la nu. Ele eteƒe. Eye Hamea ƒe
agbenɔɣi do go kple ame ʋee sue aɖewo siwo míekpɔ…Miɖo to afisia
ko. Me—megaxlẽ esia ŋdi sia ake, esusɔ vie wòagbãm keŋkeŋ, Kristo
ƒe nɔƒe kple eƒe nɔnɔme le Hamea ƒe agbenɔɣi ƒe nuwuwu, woakpɔe
le Nyaɖeɖefia ta 3 ƒe kpukpui 20 lia yi 22 lia me. Mibu Kristo ŋu
kpɔ, le nuwuwu, afisi Wòle la! Afika Wòle le Hamea ƒe agbenɔɣi ƒe
nuwuwu? Le Eƒe hame la godo, kɔmahatsɔŋkɔwo kple kredowo tutui
ƒu gbe. Nukae nye Eƒe nɔnɔme? Ele agbagba dzem be yeatrɔ ge ɖe
eme. Ema nye nɔnɔme wɔnublanui aɖe!
71 Emegbe míekpɔe le afisia bena, “le nusiawo megbe,” ese Gbe si le
nu ƒom nɛ bena…Oo, nuka wònye? Gbɔgbɔ la dzo le anyigba dzi. “Le
nusiawo megbe,” edze ta 1 tɔ la gɔme, alo—alo kpukpui 1 tɔ la be:

Le esia megbe la meɖo ŋku anyi, eye, mekpɔ, ʋɔtrua ɖe si le
ʋuʋu le dziƒo:…

72 Nyaɖeɖefia 4:1, esime Hame la dzo vɔ la, emegbe Ʋɔtru aɖe—aɖe
le ʋuʋu. Eye míeto nusiawo katã me hekpɔ bena emae nye Kristo, si
nye Ʋɔtru la. Ke Gbe ma ke si nɔ nu ƒom le sika kaɖiti adreawo titina
la eya kee ganye Gbe ɖeka ma ke si wòse le Dziƒo, si gblɔ bena, “Lia
va afii.” Yohanes lia yi dzi. Eɖɔli Hame la ƒe dzodzo yi Kɔkɔdzoe me.
73 Yohanes lia yi dzi le Gbɔgbɔ me, wokɔe yi Dziƒo eye wòtre
nuwo katã kpɔkpɔ siwo Mawu do ŋugbe hegblɔ na nusrɔl̃awo bena,
“Gbɔwònya ka wòtsɔ ne etsi anyi vaseɖe esime mava?” Ekpɔ Aƒetɔ
la ƒe vava kple nusi ava dzɔ la. Ekpɔ le anyigba dzi nusi ava dzɔ le
anyigba dzi vaseɖe Hamea ƒe Kɔkɔdzoe, eye wokɔe yi dzi hetsɔ nusi
ava dzɔ la fiae keŋ gɔ̃ hã le Milenium la godo. Oo, ɖe esia mewɔ
nuku oa?
74 Azɔ, míegblẽe ɖi Kwasiɖagbe si va yi ɖe ta 4 lia kple kpukpui
4 lia dzi.

Eye zikpui blaeve vɔ ene ƒo xlã fiazikpui la: eye amegã xoxo
blaeve vɔ ene bɔbɔ nɔ zikpuiawo dzi, eye wodo awuʋlaya ɣiwo;
eye sika fiakukuwo le wo ta.

75 Azɔ, míekpɔ bena amesiawo nye amegã xoxoawo. Eye amegã
xoxo la wometsɔe sɔ kple Mawudɔla alo Nu gbagbe aɖeke o.

Enye amegbetɔ si woɖe, amegã xoxo! Elabena wo…Fiazikpuiwo,
fiakukuwo, kple dziɖuɖu la womegblɔnɛ, ɖe Mawudɔlawo ŋu o. Gake
fiakukuwo kple fiazikpuiwo, kple bubuawo la, wonye amegbetɔwo
tɔ. Ke woɖo fiakuku na amegã xoxo siawo eye wodo awu na wo eye
wobɔbɔ nɔ fiazikpuiwo dzi. Ke míekpɔ wo le Ŋɔŋlɔa ƒe akpa kemea
bena woawoe nye apostolo wuieveawo kple tɔgbuigã wuieveawo.
Wole blaeve kple ene, esie nye “blaeve vɔ ene”: apostolo wuieve,
tɔgbuigã wuieve.
76 Eye, gɔ̃ hã, míekpɔ du si ɖi tso Mawu gbɔ le Dziƒo va la…Ne
anyigba sia wó vɔ eye nusianu gbã gudugudu eye naneke megasusɔ
ɖe anyigba dzi o negbe volkano ƒe dzowɔ sɔŋ ko la (eya koe anye nusi
katã asusɔ), atsiaƒu maganɔ anyi o. Atsiaƒu la amie.
77 Abe alesi menɔ nu ƒom nyitsɔ zãme na amea ɖe, alo etsɔ si va
yi boŋue, le afiaɖe, tsã la anyigba tɔ te abe aleke ene, dzɔ, le ŋudɔ
ŋu godoo, dzodzo la le ɖeka le dzigbe kple anyigbe siaa. Dziagbe le
Iŋlisiblotsi ƒe nutowo me la, miate ŋu atsɔ nuwówo de anyigba me
akui de afɔ alafa atɔ̃ ke miake ɖe detiwo ŋu. Nane dzɔ kpata eye
tsikpe lé wo abe fifi ƒe tsikpewɔmɔ̃ ene. Sigbe miaƒe tsiƒulenumemɔ,̃
kple bubuawo ene, alo kple miaƒe nufamɔ̃ kple tsikpe nufamɔ̃ si léna
atikutsetsewo kple nuwo ɖi maglẽmagblẽ hena ƒe geɖe geɖe geɖe
siwo ava va. Mikpɔea? Nenema tɔgbe wònɔ le ɣemaɣi me. Kpata la
tsiɖɔɖɔ ƒe tsɔtsrɔ̃ va heɖɔ ɖe anyigba blibo la dzi. Eye esi wòva me la
nuwówo ƒe ŋusẽ ʋã anyigba ɖa le eƒe fli la me, eye tsikpe lée le afisi
wòdae ɖo la. Mikpɔea? miku do ekema miake ɖe wo ŋu, le anyigba ƒe
mlɔe nutowo me kple nuwo, detiwo kple bubuawo. Nusi fia be wonɔ
agbe ke edzi kpɔ vivitɔe, nusianu nɔ ɖoɖo me. Gake azɔ la eʋã he
ɖe megbe.
78 Azɔ, afimae mebu le be Mawu kpɔ tsi ma le, le Gɔmemedzedzea
ƒe dzitɔtɔ, Mose I 1 me, “Anyigba le ƒuƒlu, eye nɔnɔme meli nɛ o,
eye tsi ɖɔ ɖe goglome la ŋkume. Mawu ƒe Gbɔgbɔ sa agba le tsia dzi
hegblɔ bena, ‘Kekeli nedo.’” Mawu mã anyigba kple tsi dome, nusi
zu anyigba la. Ke tsi ɖɔ ɖe anyigba blibo la dzi. Azɔ, nusi Wòwɔ la,
ɖeko Wò…to yawo me, ɖeko Wò…ya enye…Hidrogen kple oxigen,
kple bubuawo yɔ yame. Ale ɖeko Wòkɔ ɖe dzi tso anyigba hemã eme.
Atsiaƒu aɖeke menɔ anyigba dzi ɣemaɣi me o. Mawu wua tsi anyigba,
tsi gɔ̃ hã medzana o. Ewua tsie to tɔsisiwo kple nuwo me, tsiwuwu.
Eye esime Wò…Nu ɖeka si Wòwɔ ɣemaɣi la nye…
79 Esime ame na be wòʋã ɖa le eƒe fli me, hete ɖe akpa ɖeka la,
nukae dzɔ? Etutui da ɖe…dzodzo le anyime afii, eye fafa le dziagbe
afimɛ. Ke dzodzo kple fafa, nuka woƒo ƒu na? Miate ŋu ase eŋkɔ fifi
laa le frese mawo nu, dzodzo si le xɔa me afisia kple fafa si le egodo.

Mikpɔ afifia la ɖa? Ke tsidzadza menye naneke o negbe afifia sɔŋ ko,
afifiatete. Eye tsi nye afi. Ke ale esime…
80 Melɔña hadzidzi ma:

Èda Wò asiwo, Aƒetɔ lɔlɔã, ɖe dzogbewo dzi,
Da Wò nuku siwo ɖe towo dzi;
Aƒetɔ, Ètrɔ tsiwo kɔ ɖi,
Na towo dzɔ,
Oo Aƒetɔ, na Wò lɔlɔ̃ si nanɔ dzinye.
Wòe wɔ aliliwo, wɔ alilikpo siwo nana tsi dzana,
Hewɔ atsiaƒu to tsidzadza me,
Na atsiaƒu wɔ alilikpowo
Be nàna agbe mí le agbɔsɔsɔ me;
Wòe léa anyigba kple dziƒowo ɖe Wò gbeɖeɖe nu,

Aƒetɔ,
Oo, meɖe kuku na Wò lɔlɔ̃ siwo nanɔ dzinye. (Oo,

ale gbegbe wòdzeanie! Ẽ, Dziƒo ƒe Mawu la.)
81 Emegbe le ɣeyiɣi dzeani sia me la, ehee tee ɖe megbe abe aleke
azɔ, ke Edo ŋugbe na mí bena, “Maganye kple tsi o, ke boŋ kple dzo
akɔ sia!” Le esime wòahee ɖa teƒe la…Wohe anyigba ɖa le ɣe gbɔ,
tsã ya ɖe, fafa lée. Ne wodae ɖoɖa ɖe ɣe me la, afiã. Eye abe alesi
Wòtsrɔẽ kple tsi eye anyieʋɔ do ɖe dziŋgɔli ŋu la, Eya “magawɔe
nenema ake o,” azɔ, Edo ŋugbe be Yele “efiã ge!” Ale afima mieva
ɖo afisi nuvɔ̃ kple keklẽ kple ŋunyɔ̃ katã le…
82 Eye eteƒe medidi o la menɔ dzogbe aɖe tom. Esi menye ŋutsuvi
sue la mesusunɛ tsã, atsɔ nye ŋutinya kple anyigbatata gbalẽwo
eye mesusunɛ le ɣetoɖoƒe bali sɔsue gbadzawo ŋu. “Ŋkekea ɖe la,”
nenema megblɔna, “Mava nɔ afima si nuvɔ̃ aɖeke mele o le ŋutifafa
kple tomefafa me, eye manɔ tsa ɖim le agblewo me anɔ ade dam abe
Indiatɔ ene. Eye ma—manɔ ŋutifafagbe, le afima, nye agbe ŋkekewo
katã.” Gake azɔ enye…yevuwo va to afima. Afisiafi si yevu nyayi ko
la nuvɔ̃ yina kpakplii. Eyae nye hlɔd̃ola kple amewula gãtɔ kekeake
le anyigbadzi dukɔwo katã dome, eyae yevu nye. Enye aglãdzela le
ameƒomewo katã dome!
83 Le nyadzɔdzɔgbalẽ me afisia eteƒe medidi o la (Nɔviŋutsu Tom si
le afisia, tso Afrika), Mekpɔ nuŋɔŋlɔ aɖe le nyadzɔdzɔgbalẽ me anɔ
kwasiɖa eve esi, mexɔ se be ade, eye wògblɔ be…wogblɔ be, “Ne
wogaɖe mɔ na Amerikatɔwo be woaga yi Afrika, le ƒe ewo me tso
fifia dzi la Afrika ƒe dzata kple atiglinyi dzɔtsuwo woatsrɔ̃ keŋkeŋ.”
Amedzaglã mawo ɖeko wodaa tu ɖe afisiafi si woate ŋui. Le foto la
me atsu gã eve nɔ agbagba dzem be woalé atsua si xɔ abi la ɖe te.
Ewɔ sigbe be aɖatsiwo nɔ kɔkɔm tso woƒe ŋkuwo dzi. Womedi be…

atsuawo medi be nɔa naku o. Ke wo dometɔ ɖesiaɖe lé eƒe axa me,
aleke, be wòagadze anyi dze eƒe…dze anyigba o. Ɖeko wokakae kple
tu. Amea ɖe si ada tu nu ɖesiaɖe nenema la medze be tu nanɔ eƒe asi
me o. Esɔ gbe. Nunya mele asiwò sɔgbɔ be nàzã tu o.
84 Fifia, anɔ ƒe evea ɖewo esi va yi, míenɔ agbagba dzem be
míakplɔ to ƒeɖekadzoɖeke, ƒe ha aɖe, ɖo ɖe mía xɔlɔw̃o vevia ɖe gbɔ,
Nɔviŋutsu Roy Roberson ke woawo nɔ afima tsã, esime menɔ fiam
le Colorado la; mínya be míekpɔ nyuia ɖewo. Nye kple Jeff míekpɔ
wo le toa dzi afima anɔ ƒe geɖe geɖewo, woade to ƒeɖekadzoɖeke
ƒe ɖekaɖeka blaenyi le lahã la me. Woɖe asi le ŋutsu dɔmeyila
siawo ƒe ɖewo ŋu tso Denver wova afima kple woƒe awuwo do
atakpui kpuiwo, helɔ̃ ka ɖe afɔkpa ŋu. Emawo nye adedalawoa.
Hmm! Woawoe nye si va ɖo afima, ame gbogboa ɖewo, le jeep ʋuwo
kple nuwo me nenema, hege ɖe míaƒe nuto me le afima.
85 Eye menɔ to ƒeɖekadzoɖeke siawo nyãm le to la ŋu le wo megbe,
le agbadroƒe ɖeka alo eve dome, ke woƒo ƒu ɖe afima. Ele be nàkaka
wo dome, totsu gã mawo kple bubuawo; ne mèwɔe o la, nàtsrɔ̃ wò
lãha. Ɖeko wole abe alesi míenyĩa míaƒe nyiwo kple nusianu ene.
Gbeme lãwo la ele be woanɔ na mí nenema ke. Menye aɖɔdanu
wonye o. Ne èdi be yeada aɖɔ la aɖɔdabɔwo le wo si afisi nadae
le. Esia le teƒe. Enye ŋukpe be woawu nuwo ko nenema. Enye nuvɔ,̃
enye mawumavɔm̃avɔ!̃
86 Ke mexlẽ tu ƒe ɖiɖi alafa ɖeka blaeve vɔ etɔ̃ sɔŋ, sigbe, ɖe wotsɔ
tu ɖe abɔta le dadam ene. Ke esi ŋu ke ŋdi la, Nɔviŋutsu Banks
Wood si le afisia kplim, míeyi ɖe toa dzi, mexlẽ ʋu teƒe wuiasieke
sɔŋ. Womenya naneke tso adedada ŋu o; nàte ŋu ada tu lã gãa ɖe
nenema, àte ŋu ada tukpee wòaƒo ɖe eme ale gbegbe be wòaku.
Ke woawo ɖeko wotso ka, “bang, bang, bang,” da ɖe le afii da ɖe
le afima. Nukaŋutie, wole kuku ge. Ke nukae ava…Ne asrã va dze
wo dzi megbe la, ne míeva ke ɖe wo ŋu la womega nyo o, woagblẽ
keŋkeŋ; ke gbekangawo, kple gbevũwo kple nuwo, ava ɖu wo. Ʋu
teƒe wuiasieke sɔŋ, totsu gãwo, woƒe afɔteƒewo lolo gãa ɖe, eye ʋu
ɖuɖu de afɔ eve sinu tso afisi tukpe lɔ na wo nenema. Medze be
woana mɔ ame dzaglã aɖe nenema be wòalé tu ɖe eƒe asi me o. Ema
le teƒe. Nunya mele esi wòate ŋu azã tu o. Oo, enye nu dziŋɔ,̃ nuvɔ̃
be woawɔ nenema.
87 Edziŋɔ̃ ŋutɔ, gake nenemae nye Amerikatɔ. Canada, mi amesiwo
tso Canada la! Ne Amerika akpɔtɔ anɔ anyi ɖaa la, Canada ava ge
sigbe Amerika ene, le ɣeyiɣia ɖe megbe. Miyi ɖe Canada ƒe liƒowo
dzi le afiaɖe, ke miake ɖe Amerikatɔwo ƒe yaƒoƒo ma ŋu. Amerika
sia enye dukɔwo ƒe gbolo la. Eya tututu wònye, ke agava vloe tsɔwu
alesi wòle fifia. Ele tetem ɖe eƒe nuwuwu ŋu! Biblia ƒo nu tso eƒe

gbegblẽ ŋu, hegblɔ alesi wòava nɔ la. Amerika: ge, vovo, ƒoɖi, menyo
na naneke o. Ema nye nyateƒe tututu. Enye dukɔ gã aɖe kpɔ va yi. Etsɔ
Nyanyuia ƒe gbedeasi yie. Nukae wɔe be wòle alesi wòle? Elabena
egbe Nyanyui ƒe Gbedeasi la, hetsɔ Nyateƒe la ƒu gbe. Edziŋɔ̃ ŋutɔ.
Egbɔna wòle kpɔkpɔ ge, migaxa nu o. Mekpɔe le ŋutega la me abe
ALE AƑETƆ GBLƆ ESI! Egbɔna. Ele fe xe ge ɖe eƒe nuvɔw̃o ta.
88 Tsã esi Amerika nye Amerika la, enye dukɔ gã aɖe. Gãtɔ wu le
xexeame si menya kpɔ tso Israel dzi la, enye Amerika, gake egblẽ
eɖokui fifia vavã. Etsɔ Gbedeasi la ƒu gbe. Mexɔ naneke o negbe
ɖeko…Azɔ la eya-ŋutɔ kpɔ…Miate ŋu akpɔ afisi wòle fifia dzro.
Amesiame nya nenema, akɔdada mamle sia fia afisi eƒe gbɔgbɔme
ɖoƒe la le. Uh-huh. Menya o ɖe.
89 Azɔ, amegã xoxo siawo siwo bɔbɔ nɔ anyi ɖe fiazikpui dzi kple
fiakuku. Azɔ, kpukpui 5, míele egɔme dze ge:

Eye dzikedzowo…dziɖegbewo…kple gbeɖiɖiwo: do tso
fiazikpui la me eye dzo kakati adre le bibim le fiazikpui la ŋgɔ,
woawoe nye Mawu ƒe Gbɔgbɔ adreawo.

90 Oo, melɔ̃ esia! Miawo ya ɖe? Oo, ɖeko wòwɔ nam abe nye kotu la
sɔ kplim ene, minyaa. Ɖeko me…esime…Oo, gbɔgbɔme kotu la medi
be magblɔ, tsã ya ɖe, minyae. Esɔ gbe.
91 “Tso Fiazikpui la me.” Mina míaƒo nu le Fiazikpui sia ŋu azɔ
hena minuti ʋeea ɖewo. Esia menye amenuveve ƒe Fiazikpui lae
o. Amenuveve Fiazikpui la wu nu; amenuveve megali o, enye
amenuveve manɔmee. Aleke míele…Aleke ʋɔnudɔdrɔ̃ zikpui la ava
zu Kristo ƒe ʋɔnudɔdrɔ̃ zikpui, ʋɔnudɔdrɔ̃ zikpui la, Ʋɔnudɔdrɔ̃
Fiazikpui Ɣi la? Ɖe amenuveve aganɔ anyi ɣemaɣia? Amenuveve
kuia ɖeke mele anyi nɔ ge woana o. Le ʋɔnudɔdrɔ̃ Fiazikpui la ŋgɔ la
miate ŋu ado ɣli abia “amenuveve” vaseɖe esi màgate ŋu ado ɣli o,
ke anye, esɔ kple ne èdo ɣli ɖe ya me le afiaɖe, elabena amenuveve
megali o.
92 Fifie nye amenuveve ŋkeke! Azɔ, mina míatrɔ yi ɖe Nubabla
Xoxoa me afisia sẽ ko eye míakpɔ nusie nye amenuveve la. Míatrɔ
yi aɖakpɔ nusi dzɔ ɖe Fiazikpui la dzi. Fiazikpui sia, tsã ɖe,
enye ʋɔnudɔdrɔ̃ ƒe—ƒe zikpui. Ke enye…nusitae amenuveve li egbe
la, enye esi wohlẽ avuléle ʋu la ɖe amenuveve zikpui ŋu tae.
Ʋu! Eye zi alesi Ʋu le ʋɔnudɔdrɔ̃ zikpui dzi la ekema meganye
ʋɔnudɔdrɔ̃ azɔ o, ezu amenuveve, elabena Nane ku be wòaxe mɔ
na ʋɔnudɔdrɔ.̃ Ne miese egɔme la, migblɔ be “Amen.” [Ƒuƒoƒea gblɔ
bena, “Amen.”—Tala.] Zi alesi Ʋu le amenuveve zikpui dzi la, efia
be Nane ku be wòaxe mɔ na ʋɔnudɔdrɔ.̃ Gake ne wokɔ Hame la dzoe
la, amenuveve zikpui la azu ʋɔnudɔdrɔ̃ zikpui!

93 Le afima, minyae, le Nubabla Xoxoa me afisia, hã la, “Kɔkɔeƒe
la.” Eyae nye afisi ʋɔnudɔdrɔ̃ la—la…le kɔkɔeƒe la, ʋɔnudrɔl̃a bɔbɔ
nɔ anyi ɖe kɔkɔeƒe. Azɔ, ʋɔnudɔdrɔ̃ zikpui ma si le kɔkɔeƒe la yɔ fũ
kple dzudzɔ. Nuka wònye? Sigbe le Sinai To dzi ene, ʋɔnudɔdrɔ!̃
Amenuveve dzo le—le Mawu ƒe Fiazikpui dzi. Mawu adrɔ̃ ʋɔnu
xexeame amenuveve manɔmee. Ame nenie nya nenema?
94 Nu ɖeka si Wòade dzesi le ŋkeke ma dzi la, Eyae nye nuka? Ʋu.
Eya koe nye nusi fa Mawu ƒe dziku nu.
95 Adam kple Xawa wowɔ nutsyɔñu si ate ŋu anyo ko abe esi
Metodistetɔ aɖe, Baptistetɔ aɖe, Presbiteriantɔ aɖe, alo Pentekostetɔ
aɖe ate ŋu awɔ ene, etsyɔ̃ nu woƒe amawo dzi. Gake Mawu akpɔ nu
to eme, eyata Ewu nane eye wotsɔ lãgbalẽ kukuawo ƒe—lãgbalẽ le lã
si ku la ŋu hetsyɔ̃ esia. Ele be ʋu la naxɔ eƒe teƒe. Eyae tsia Eƒe dziku
nu, Ekpɔa ʋu la eye wòhea ɖe megbe, elabena nane tsɔ eƒe agbe ɖo
anyi. O Mawu!
96 Mibu eŋu kpɔ! Nu ɖeka si ate ŋu ahe Mawu ɖe megbe lae nye
Ʋu. Eye Ʋu ɖeka pɛ koe ate ŋu ahe Eyama ɖe megbe, eye eyae nye Ye
Ŋutɔ Via tɔ. Ne Ekpɔ be ema enye Ye Ŋutɔ ƒe Vi ƒe Ʋu la, Egbugbɔa
ɖe megbe. Elabena eyae nye nunana si le…Mawu tsɔ Ye ŋutɔ Via na,
be wòaɖe amesiwo Wònya doŋgɔ la, hegbugbɔa Mawu ɖe megbe tso
Eƒe ʋɔnudɔdrɔ̃ gbɔ. Elabena ne woɖe Ʋu ma ɖa la, eye amesiwo katã
wonya doŋgɔ heyɔ wo va Ŋutilã xɔasi la me la, Wodzra Eƒe Hame la
ɖo eye wokɔe yi dzi, ekema Mawu ƒe dziku anɔ amewo dzi.
97 Oo, nɔviŋutsu, mègadi kpɔ gbeɖe be yeanɔ afima o! Mina matsi
tre ɖe tu nu, mina woadzãm kakɛkakɛ, Mina woaflim kple lahalaha
wuwluwlui, mina nusianu nadzɔ faa (abe Columbus ƒe Sɔdolawo ƒe
adzɔgbeɖeɖe ene), mina woaʋu nye dɔgbo akɔ dzokpe ɖe eme wòafiã
kple nu bubu ɖesiaɖe, eye woalã nye abɔwo kple atawo ɖa, ɖesiaɖe
si wòate ŋu anye la, gake migana matsi tre ɖe Ʋɔnudɔdrɔ̃ Zikpui Ɣi
ma gbɔ le Mawu ŋku me o.
98 Oo, mina maxɔ zikpui sue sia le afisia si le Kristo ƒe zikpui la ŋgɔ
eye malɔ̃ axɔ Eƒe Ʋu. Naneke mele asi me mehe vɛ o, Aƒetɔ.

Nyemenya tɔ bubu aɖeke o,
Naneke o negbe Yesu ƒe Ʋua ko. (Eya katã ŋu ko

menya nu tso.)
Esiae nye mɔkpɔkpɔ katã kple ziɔɖenu,
Naneke o negbe Yesu ƒe Ʋua ko.

99 Mewɔ yaa be Eddie Perronet…ɖe asi le eya ŋutɔ ƒe hawo ŋu o.
Evɔ enye Kristotɔ, Kristotɔ akuaku, womedi be yewoaƒle eƒe hawo o.
Gbeɖeka egblɔ be, “Maŋlɔ ɖeka, eye ŋkekea ɖe la…bena wole exɔ
ge.” (Eye dukɔ la nɔ nane si nye yeyetɔ la dim le mawusubɔsubɔ

hawo me.) Gbeɖeka la Gbɔgbɔ Kɔkɔe la dze edzi wòtsɔ eƒe nuŋlɔti,
heŋlɔ be:

Mido Yesu ƒe Ŋkɔ ɖe dzi!
Dɔlawo katã mide ta agu;
Mihe fiakuku la vɛ,
Ne Miaɖoe aƒetɔwo dzi Aƒetɔ.
Elabena le Kristo, nye Agakpe sesẽ la dzi, metsi tre

ɖo;
Nyigba bubuwo nye ke sɔŋ,
Nyigba bubuwo katã nye ke sɔŋ.

100 Ɖesiaɖe wòanye hã hame, eɖanye xɔlɔ,̃ alo futɔ o, eɖanye dukɔ
o eɖanye kesinɔnuwo o, eɖanye ahedada o, eɖanye nunɔamesi, alo
nukake wònye o la, nyigba bubuwo katã nye kewɔ sɔŋ! Eya koe nye
nu ɖeka, nua le dzodzo ge mlɔeba. Gake:

…Kristo, Agakpe sesẽ ma, anɔ te;
Nyigba bubuwo nye ke sɔŋ. (Esia nenɔ miaƒe susu

me.)
101 Mide dzesi! Mina míatrɔ yi ɖe Mose III 16 me, eye miaxlẽ le
keke dzitɔtɔa me, le keke Biblia ƒe dzitɔtɔ me le megbe azɔ, le Vɔsasa
ƒe sewo nu, eye míakpɔ le afisia le Mose III—Mose III ta 16 nu. Ke
míadze egɔme kple kpukpui 14 lia le ta 16 lia me. Oo, me—melɔña
be mawɔ ɣeyiɣi ŋudɔ ɖe nusiawo ŋu, aɖe wo do go. Mose III wui-…
alo Mose III 16:14.

Eye wòatsɔ nyitsɔ ƒe ʋu, eye wòatsɔ eƒe asibidɛ ahlẽ ʋu la
ƒe ɖe ɖe amenuveve zikpui la dzi (Amenuveve zikpui la dzi!
Milé ŋku ɖe eŋu, míele gege ge ɖe esia me le ɣeyiɣia ɖe
megbe.)…ɣedzeƒe gome;…

102 Migaŋlɔ be nyagbe ma o, “Ɣedzeƒe gome”! Afika Yesu va tso?
Ɣedzeƒe, le Ŋutikɔkɔe ƒe alilikpo aɖe me. Afikae ɣ-e dzena le?
Ɣedzeƒe. Afika V-i adze le? Ɣedzeƒe. Afika amenuveve zikpui la nɔna?
Ɣedzeƒe gome. Ŋukaŋuti mena mi katã minɔ anyi le nɔnɔme sia me
ɖoɖe ɣedzeƒe? Nukaŋutie? Vɔsamlekpui la le ɣedzeƒe. Míele ekpɔ ge
le ɣeyiɣia ɖe megbe, alesi gbegbe wònyakpɔ, mele eta ge keŋ. Mebia
tso ame alesinu mate ŋui la si bena woahe pepa kple bubuawo vɛ, be
woata nutata siawo le minuti ʋeea ɖe me. Esɔ gbe:

…ahlẽ ʋu ɖe edzi…le ɣedzeƒe gome; eye le amenuveve zikpui
la ŋgɔ la atsɔ eƒe asibidɛ…ahlẽ ʋu ɖe edzi zi adre.

103 Oo, ɖe esia mevivi ŋutɔ oa? “Zi adre le ɣedzeƒe gome.” Nuka
wònye? Ele be Ʋu natsyɔ̃ Hamea ƒe Agbenɔɣi Adreawo dzi. Aleluya!
Yesu Kristo ƒe Ʋu ɖeɖe su, etsɔ, egbe, yi ɖe mavɔmavɔ me, eye na
agbenɔɣi ɖesiaɖe, be wòaɖe nuvɔw̃ɔla ɖesiaɖe, ayɔ dɔ dɔléla ɖesiaɖe,

ana nukunu ɖesiaɖe, dzesi ɖesiaɖe nava me. “Zi adre,” le keke tsã
gbaɖegbe ke le Nubabla Xoxoa me ke la, anɔ ƒe alafa wuiene kple
blaasieke doŋgɔ na Kristo ƒe vava. Mibu eŋu kpɔ! Sɔlidodo la, “zi
adre wòle…”

Eyome woawu dukɔ la, ƒe…nuvɔ-̃vɔsagbɔt̃su la, atsɔ eƒe ʋu
ava kple… xɔmetsovɔ la me, be wòawɔ eƒe ʋu abe alesi wòwɔ
nyitsu la ƒe ʋu ene,… wòahlẽe ɖe amenuveve zikpui la dzi, kple
amenuveve zikpui la ŋgɔ:
Ale wòalé avu na teƒe kɔkɔe la, elabena…nu… Eye wòaɖe

nuvɔ̃ ɖa le kɔkɔeƒe la ŋu, le Israel viwo ƒe numakɔmakɔwɔwɔwo
kple vo siwo woda hewɔ nuvɔ̃ la ta: eye alea woawɔ ƒuƒoƒea ƒe
agbadɔ, si le wo gbɔ le—le woƒe numakɔmakɔ wɔwɔwo si le
dome la hãe.

104 Nuka wònye? “Amenuveve zikpui la.” Afika wole azɔ? Eye le
nubablaɖaka la me afima ɖe nukae li? Se la. Ke se la, be woada sedede
ɖeka dzi la enye be woaku nublanui makpɔmakpɔe. Gake bene míate
ŋu akpɔ amenuveve ta la, ele be ʋu la nanɔ vɔsamlekpui la dzi.
Wohlẽ ʋu ɖe amenuveve zikpui la dzi. Eye amenuveve zikpui la enye
vɔsamlekpui afisi miedzea klo ɖo hebiaa amenuveve. Mawu nagaɖe
mɔ be míaɖee ɖa le míaƒe hameawo me o, tsã-xoxo ƒe vɔsamlekpui
la afisi amewo va dzea klo ɖo heyɔa Mawu biaa amenuveve. Eye
amenuveve la sɔgbɔ, hele sisim faa tso Aƒetɔ Yesu ƒe Ʋu me. Azɔ,
emae nye amenuveve la, hã. Emae nye amenuveve zikpui la.
105 Gake miade dzesi le eme afisia bena, menye amenuveve zikpui
lae o, elabena le eme la, “dzikedzowo kple dziɖegbewo kple
gbeɖiɖiwo li.” Dzikedzo aɖeke kple dziɖegbewo mele amenuveve me
o. Ema nye ʋɔnudɔdrɔ.̃
106 Mina míake Mose II, ta 19 lia kple kpukpui 16 lia le Mose II
me. Mose II lia, Mose II ƒe ta 19 lia, eye mina míadze egɔme kple
kpukpui 16 lia:

Eye wòva me be…
Miɖo to nusie…esime Mawu ɖi va Sinai To dzi la:
Eye le ŋkeke etɔl̃ia ƒe ŋdikanyã la, dzi de asi gbeɖeɖe me…eye

wòle dzo kem, alilikpo dodoa ɖe va tsyɔ̃ to la dzi, eye kpẽwo
le ɖiɖim sesiẽ ŋutɔ; (Nukae nye kpẽ ƒe gbe? Enye mawudɔla
gã la.) tete dukɔ blibo la…(Miɖo to!)…dukɔ blibo…si le asaɖa
me la de asi dzodzo me nyanyana.

107 “Ʋɔnudɔdrɔ!̃” Whew! Wodo go yi ɖe afima eye Mawu na
amenuveve wo be wozɔ mɔ yi, gake wobia se la. Woawo…Mawu
di tso wo gbɔ be woanye kɔmahawo dome ha aɖe; woawo di be
yewoawɔ kɔmahatsɔŋkɔ kpakplii, nane si ŋu woate ŋu ahe nya

le, tsɔwu be woadze Mawu yome dzaa ko eye woanɔ agbe le Eƒe
seɖoɖowo nu, Eƒe ŋusẽ te. Amenuveve na wo nyagblɔɖila aɖe,
amenuveve na wo avuléle aɖe (alẽvi aɖe), amenuveve na nusiawo
katã wo, ke hã woawo di ʋɔnudɔdrɔ.̃ Wodi nane si woate ŋu awɔ.
108 Mawu gblɔ be, “Ƒo wo katã nu ƒu, mana woanya nusi wònye.
Mafia wo nusi wònye.” Mixlẽe! Miɖo to! Eye kpẽwo ƒe gbe nɔ sesẽm
ɖedzi ɖedzi wu vaseɖe esi wòʋuʋu anyigba la. Mikpɔ nusi ʋɔnudɔdrɔ̃
nyea. Nyemele ema dim o. Mitsɔ amenuveve nam!
109 [Nɔviŋutsu Fred Sothmann gblɔ be, “Nɔviŋutsu
Branham?—Tala.] Ke…[Nɔviŋutsu Branham?”] Agoe? [“Nukae
nye Ŋɔŋlɔkpukpui mamle ma—ma si nèxlẽ?”] Emae nye Mose II,
ƒe—ƒe—ƒe ta 19 lia eye kpukpui 16 lia, Nɔviŋutsu Fred. Mose II
19:16.
110 Azɔ, mide dzesi kpukpui 17 lia:

Eye Mose kplɔ dukɔ la tso asaɖa la me yi…Mawu kpe ge; (Oo,
míatɔwo! Medi be mado go Eyama le ŋutifafa me, menye
nenema tɔgbe o.) eye wotsi tre ɖe to la te. (Le adzɔge ɖaa
ke.)

111 Miɖo ŋku dzi, wote fli ƒoxlã to la. Nenye nyitsu gɔ̃ hãe ka to ma
ŋu la, ele be wòaku ɖe afima enumake, mate ŋu ava Mawu ƒe Ŋku
me o. Eye Mawu…“Eye Mose kplɔ dukɔ la vɛ.”
112 Azɔ, kpukpui 18 lia, kpukpui si kplɔe ɖo la:

Eye dzudzɔ bla Sinai to…blibo la, elabena YEHOWA ɖi va edzi
le dzo me:…(Ɖeko wònɔ dzudzɔ tum nɔ dzo lém abe kpodzo
ene.)

113 Aleke Wòɖi va ɖo? Menye le Eƒe Shekinah Ŋutikɔkɔe me o, ke
boŋ le Eƒe ʋɔnudɔdrɔ̃ ƒe dziku me.

…eye dzudzɔ la de dzi abe aŋɔɖ̃aƒe dzudzɔ ene, eye to blibo
la le ʋuʋum ŋutɔ. (Nɔviŋutsu, nyemedi be manɔ afima o!)
Eye esi kpẽwo ƒe gbe nu le sesẽm, ɖedzi ɖedzi wu la, Mose

ƒo nu, eye Mawu ɖo ŋu nɛ kple gbe sesẽ. (Mose ƒo nu; menye
dukɔ la o, woawo nɔ dzodzom nyanyanya.)
Eye—eye YEHOWA ɖi va le Sinai to la tame, le to la tame: eye

YEHOWA yɔ Mose be wòava toa tame; eye Mose lia to la.
Eye YEHOWA gblɔ na Mose bena, Ɖi yi eye nàxlɔ̃ nu dukɔ

la bena, womegagbɔ liƒo la me ava YEHOWA gbɔ nu kpɔ ge o,
elabena wo dometɔ geɖewo ava ku.

114 [Nyaƒoka la ɖi ƒuƒlu—Tala.] Amea ɖewo nɔna megbe le hamea
me anɔ amea ɖe si le aɖeyeye dom la kom, alo si le ɣe ɖum le Gbɔgbɔ
me; ayi, agblɔ busunya ɖe Gbɔgbɔ Kɔkɔe ŋu, wotre wo nu gbidigbidi!

“Amesiame si agblɔ nya aɖe ɖe Gbɔgbɔ Kɔkɔe ŋu la womatsɔe kee
gbeɖe le xexe sia me o, eye le xexe si ava la me o.” Migali ŋku ɖe
Edzi o! Minɔ adzɔge Nɛ alo boŋ la mixɔ Esia!
115 Anyo wu be míaɖe asi le Ŋɔŋlɔ ma ŋu. Mixlẽe yi edzi, eƒe mamlea,
miakpɔ nusi Mawu agblɔ. Eye dukɔ la gblɔ be, “Oo, Mose, wò ƒo nu.
Mègana be Mawu naƒo nu azɔ o! Edzro mí be ɖe mímabia esia kura o.”
Mikpɔea? “Wò ƒo nu na mí, Mose. Ne Mawu ƒo nu la, mí katã míaku.”
Mikpɔea, Mawu wɔ avuléle aɖe.
116 Azɔ, “Gbe si le Fiazikpui la me.” Mide dzesi Fiazikpui sia, “le
Fiazikpui la ŋgɔ la ɣletivi adre li,” ɣletiviawo ƒe Gbe. “Gbewo,”
mikpɔea. Nu geɖewo le Nyaɖeɖefia 4 me afisia, alo 5, si kpɔm míele,
“Eye dzikedzowo kple dziɖegbewo kple gbeɖiɖiwo do tso Fiazikpui
la me.” Menye gbeɖiɖi ɖeka o; “gbeɖiɖiwo,” wo sɔgbɔ. Nuka wònye?
Mawu le nu ƒom na hame la, hele Eɖokui ɖem fia to Gbɔgbɔ adreawo
me. Ne Mawu ƒe amesiamina vavã ƒo nu la, enye Mawu ƒe Gbe! Be
woagbe Esia la enye be woaɖe akaɖiti la ɖa. Mikpɔea? “Gbewo,”
Hame ƒe Agbenɔɣi Adreawo ƒe Gbe (si le kɔna me afii), gbeawo le nu
ƒom kple dziɖegbe kple dzikedzo.
117 Egbegbe la wogale nenema, “Enyo, míexɔ se be woagblɔ
‘dzomavɔʋe’ le nyagblɔti dzi o.” Oo, nublanui! Nenemae! Hmm!
Míehiã Mawu ƒe amewo, amesiwo mahe ɖe megbe o!
118 Azɔ, amesiame mate ŋu anye mawunyagblɔla o, gake gbe aɖe
le mia si. Eye ne màte ŋu agblɔ mawunya na amewo o la…Ne ènye
mawunyagblɔla la, woyɔ wò be nàgblɔ mawunya le nyagblɔti dzi. Ne
mènyee o la, wogayɔ wò kokoko be mwunyagblɔla, gake nɔ mawunya
ƒe agbe na amewo. Na wò mawunya nanye agbe nànɔ, eye enye Mawu
ƒe Gbe si ahe ŋukpe va amesiwo Gbee la dzi. Woagblɔ be, “Amea ɖeke
mate ŋu atɔ asibidɛ naneke dzi le ŋutsua alo nyɔnua ƒe agbe me o. Wo
vivi, wonɔ agbe…Wo…Ne Mawu ƒe amea ɖe nɔ anyi kpɔ la, eyae nye
ŋutsu ma alo nyɔnu ma.” Mikpɔea, minɔ miaƒe mawunyawo ƒe agbe.
Migadi be miaɖe gbeƒã wo ne womeyɔ mi be mianye mawunyagblɔla
o; miatsaka nuwo katã, alekee hã, eye miatɔtɔ keŋ, eye miana be
amewo natsaka, ke mimanya o…Enyo, mia—miawɔ vɔ̃ wo kple mia
ɖokuiwo, hã. Minɔ miaƒe mawunya ƒe agbe ko!
119 Woyɔ mawunyagblɔla be wòagblɔ etɔa, eye wòanɔ agbe ɖe enu
hã. Ne màte ŋu anɔ Eƒe agbe o la, ekema dzudzɔ Egbɔgblɔ hã. Gake
ele be nànɔ agbe ɖe wò mawunyawo nu.
120 Esɔ gbe, afisia la “gbewo.” li Oo, aleke gbegbe míehiã gbe siwo
ƒe agbe wonɔ akpe nanewo le Jeffersonville, Mawu ƒe dziɖegbe si
le gbe ɖem le tufafa kple kɔkɔenyenye, dzadzɛnyenye, agbe si meƒo
ɖi o la me, siwo le zɔzɔm le anyigba dzi egbe, kpɔtsotso manɔŋue.

Ẽ, amegã, Kristotɔ vavãwo, eyae nye dziɖegbe tsitre ɖe futɔ la ŋu.
Abosam metsɔ ɖeke le eme na alesi gbegbe nàte ŋu ado aƒa o; abosam
metsɔ ɖeke le eme na alesi nàte ŋu ati kpo alo alesi gbegbe nàte ŋu
awɔ esia alo ado aƒa o. Gake nusi dea abi abosam ŋu enye be wòakpɔ
agbe si ŋuti wokɔ na Mawu, si ŋu wokɔ wòle kɔkɔe; gblɔ nya ɖesiaɖe
nɛ faa, yɔ ŋkɔ ɖesiaɖe nɛ faa, ɖeko wòfatu alesi ko wòate ŋui hezɔna
yia ŋgɔ tẽ. Oo, míatɔwo! Ema ƒonɛ ƒu gbe, emae nye dziɖegbe si
ʋuʋuna abosam.
121 Ele ko abe, “Enyo,” miagblɔ be, “ne ate ŋu agblɔ mawunya
abe Billy Graham alo Oral Roberts, alo amea ɖe, mawunyagblɔla
ɖoho gã aɖe ene la, anye be…” Oo, gbeɖe! Ɣeaɖewoɣi la ɖeko
abosam koa numa. Mekpɔna ema gbɔ kura wu naneke o. Mitsɔ
miaƒe mawuŋunusɔsrɔ—̃mawuŋunusɔsrɔ̃ si katã miedi faa kple miaƒe
bibliasuku ƒe hehe la katã, ke ɖeko abosam anɔ anyi ɖe emegbe akoe.
Gake ne ekpɔ Agbe ma la!
122 Mikpɔ nusrɔl̃a mawo ɖa le afima, gbemagbe ɖevi wɔadã ma si lé
kpeŋui, nɔ gbɔgblɔm be, “Gbɔgbɔvɔ,̃ do go le eme! Gbɔgbɔvɔ,̃ do go
le eme! gbɔgbɔvɔ,̃ do go le eme!”
123 Gbɔgbɔvɔ̃ la nɔ anyi ɖe afima, gblɔ bena, “Azɔ, menye ŋukpe dom
miele mia ɖokui oa? Azɔ, mikpɔ nusi wɔm miele la ɖa? Yesu gblɔ na
mi, Edɔ mi, be miayi anyam do goe. Ke mia dometɔ aɖeke mate ŋu
awɔe o.”
124 Gake, nɔviŋutsu, esime wokpɔ Eyama gbɔna la, Amea ɖe si gbɔna
le zɔzɔm blewu. Uh-huh. Oo, míatɔwo! Mele be wòagblɔ nyaa ɖeke
o. Vɔvɔ̃ dze gbɔgbɔvɔ̃ ma dzi xoxo enumake. Enya be ele be yeadzo,
enumake, elabena Agbe aɖe gbɔna; menye mawunyagbɔgblɔ aɖe
ɖeɖeko o, ke boŋ Agbe aɖe. Ebe, “Do go le eme.” Oo, míatɔwo! Ema
wɔe! Blewu; Enya nusi ƒe nya gblɔm Wòle, Enya nusi wɔm Wòle.
125 Azɔ, “Gbewo,” kpẽ adreawo ƒe gbewo, wonye ɣletivi adreawo ƒe
gbewo, gbedeasitsɔla adreawo. Gake azɔ milé ŋku ɖe afisia ŋu:

…eye…akaɖi adreawo…le fiazikpui la ŋgɔ, siwo nye Mawu
ƒe Gbɔgbɔ adreawo.

126 “Akaɖi adreawo.” Mina míata nu via ɖe le afisia, Fiazikpui la,
teƒe kɔkɔe la, ƒuƒoƒe la. Ke le afisia tututu la enye (ɖeka, eve, etɔ,̃
ene, atɔ,̃ adẽ, adre) ɣletivi adreawo, akaɖiti adreawo, gbedeasitsɔla
adreawo, Gbɔgbɔ adreawo; menye egɔme tututue nye be Mawu nye
Gbɔgbɔ adre o, ke boŋ “Gbɔgbɔ Kɔkɔe ɖeka ƒe ɖeɖeɖego adrewoe.”
127 Ke afika Gbɔgbɔ Kɔkɔe le? Afii le Fiazikpui dzi, hele keklẽm ɖe
hamea ƒe agbenɔɣi ɖesiaɖe me. Hame sia gatrɔ le keklẽm ɖoɖa le
mɔ sia nu, Mawu ƒe gbewo, Yesu Kristo eyama ke etsɔ, egbe, yi ɖe

mavɔmavɔ me. Mikpɔea, adre, wonye “gbewo.” “Eye akaɖi adre siwo
le bibim,” Gbɔgbɔ adrewoe, “esiwo nye Mawu ƒe Gbɔgbɔ adreawo.”
128 Miɖo ŋku dzi anɔ Kwasiɖagbe evea ɖewo va yi be míkpɔ esia,
diamond gã la? Gake wokpae le go vovovo me be wòaɖe dzo kple
kekeliwo ɖe go to eme. Nenemae wòle, “Yesu Kristo enye Mawu ƒe
nuwɔwɔ ƒe gɔmedzedze,” Nyaɖeɖefia 1. Ele teƒea? Ekema ɣekaɣie
wowɔ Mawu? Enye Mawu ƒe nuwɔwɔwo ƒe gɔmedzedze. Ke Mawu
nye Mavɔmavɔtɔ la. Esia sɔ gbea? Ke ɣekaɣie wowɔ Mawu…esime
wofɔ vidzĩ sue aɖe ƒe fu le dada ƒe dɔme, ɖetugbui leaƒe. Eye wòde
asi agbekui siawo dzidzi ɖe dzi le eyama me be wòadzi ɖevi sue sia,
emae nye Mawu ƒe nuwɔwɔwo ƒe gɔmedzedze, “Elabena Mawu zu
ŋutilã henɔ mía dome, eye wòzu Imanuel, ‘Mawu li kpli mí,’ Mawu
ƒe nuwɔwɔ ƒe gɔmedzedze.”
129 Ekema le Kpe xɔasi gã sia me si woɖe tso ʋuʋudedi me la…
elabena ʋuʋudedi wotsɔ Wɔe. Ɖe esia le teƒea? Eɖua nu abe nye
ene, Eɖua nu abe wò ene. Esi, wònye ʋuʋudedi ƒe ŋutilã la, Etrɔ zu
kalxium, akaŋ, pétro, kosmik kekeli, gake le Eyama me Kekeli Mavɔ
la li. Mewɔ yaa be nunyalawo gblɔ na Ɣletivi la bena, “Kplɔ mí yi wò
Kekeli deblibo la gbɔ o.”
130 Ɖeko wonɔ Kekeli deblibo Ɖeka ƒe Kekeli ɖem ɖe go. Ke eyae
Wònye le afima, Mawu ƒe Kekeli deblibo la, Mawu ƒe nuwɔwɔ ƒe
gɔmedzedze. Azɔ, eyae Wònye le…
131 Aleke Wògate ŋu klẽ Eɖokui ɖe Eƒe anyigbadzi ɣletivi siawo
me, esime nunyalawo kpɔ Eyama le Dziƒo megbe, eye woawo zu
subɔsubɔ gbɔgbɔwo le anyigba dzi afii? “Wode abi Eŋu (Diamond
gã la, si wokpa) ɖe míaƒe dzidadawo ta, wogbãe gudugudu ɖe míaƒe
vodadawo ta, míaƒe ŋutifafa ƒe tohehe va Edzi, Eƒe kabiwo wotsɔ yɔ
dɔ mí.” Nuka wɔm Wònɔ? Enɔ keklẽ ɖem ɖe go!
132 Ame ɖesiaɖe si gblɔ be yenye Mawu ƒe subɔla, hegbe nu le
Mawume dɔyɔyɔ kple Eƒe ŋusẽ gbɔ la, mele eƒe kekeli la xɔm tso
Diamond ma me o, mele eƒe kekeli xɔm tso Fiazikpui ma gbɔ o.
Elabena Eɖea Eyama fiana be enye eyama ke etsɔ, egbe, yi ɖe
mavɔmavɔ me to ɣletivi adreawo me eye le Hamea ƒe Agbenɔɣi
Adreawo me.
133 Oo, woakafu Mawu! Mesusu be edze na osɔfo aɖe be wòatsɔ,
akpedada kple kafukafu kple bubu kple ŋusẽ asubɔ Mawu le nyagblɔti
dzi. Oo, ale gbegbe wònye nu vavã, ale gbegbe wòwɔ dɔ ɖe nye luʋɔ
dzi vaseɖe esi mele sesem sigbe mado ɣli, eye maʋu du ati kpo yi
dzi wu alesi mate ŋu ati kpoe, elabena Nane le menye si trɔm tso
nusi menye tsã la me. Menye nusi dze be manye o, eye nyemenye

nusi medi be mazu o, gake menya be metrɔ tso nusi menye tsã la me.
Nane dzɔ, nane va me!
134 Ke metsi tre ɖe afisia hekpɔ Nya Mavɔ la si to ahom ɖesiaɖe me!
Esime wodi be yewoatɔ dzo Bibliawo kple nusianu la, Eto eme tẽ
nenema ke, elabe Egblɔ be, “Dziƒowo kple anyigba nu ava yi, ke Nye
Nyawo nu mayi gbeɖe o.”
135 Le dziagbe afisia te ɖe Chicago ŋu azɔ, eye Biblia a—aɖe le hamea
ƒe nyagblɔti dzi. Xoxoxo hafi Xexeame Ʋa Gbãtɔ nadzɔ, dɔgbedela
aɖe tsɔe eye amea ɖe trɔ dzime, ke edi be yeatsɔ yeƒe Biblia la ana
dɔgbedela la, egblɔ be, “Mate ŋu atsɔ esia na wò, danyee tsɔ esia
nam.” Egblɔ be, “Nye la, ne meyi aƒe la, maɖo ɖeka ɖe wò.”
136 Edze mɔ le ƒu la dzi eye Germania ƒe tɔdzisrafowo kaka tɔ—
tɔdziʋu la keŋkeŋ. Womegakpɔ eƒe kui aɖeke o. Eye le ƒe eve megbe,
le didiƒe ke le ƒuata la, wokpɔ aɖaka aɖe le tsia dzi. Wo dometɔa ɖewo
bu be anye nane si nyrɔ,̃ ke eyata woɖe aɖaka la do goe heʋui, ame
eve si nɔ tsa ɖim va yina ye. Ke le eme afima la, nu ɖeka pɛ si kpɔtɔ
la, enye Biblia ma si wògbugbɔ ɖo ɖe dɔgbedela la. Ele nyagblɔti dzi
le afisia te ɖe Chicago ŋu egbe, le Metodiste hame aɖe me. “Dziƒowo
kple anyigba nu ava yi, ke Nye Nyawo nu mayi gbeɖe o.”
137 Le tsiɖɔɖɔ ƒe ɣeyiɣi me le afisia, le 1937 me la, hame xoxoe sia,
le ɣeyiɣi si me eƒe anyigba nye baba kple etɔeawo si le eme la, míete
ŋu ku tɔdziʋu to etame le—le afisia. Tsi la ɖɔ de dzi. Eye, enyo, le zã
ma me esi megblɔ Nyanyuia heɖe asi le nye Biblia ŋu ɖe nyagblɔti
dzi wòle ʋuʋu daɖi esime medzo yi aƒe me; hegblɔ daɖi bena tsiɖɔɖɔ
le vava ge, megblɔ be, “Mekpɔe wòdzidze afɔ blaeve vɔ eve le Spring
ƒe Mɔ dzi le afisia.”
138 Nɔviŋutsu tsitsi Jim Wiseheart kple ame bubuwo kom. Miɖo ŋku
edzia, Nɔviŋutsu George? Megblɔ be…E—egblɔ be, “Oo, Billy, le ’84
me la ɖeko wònɔ abe asibidɛ adẽ ene le Spring Mɔ la dzi.”
139 Megblɔ be, “Mekpɔ ŋutsua ɖe si ɖi tso dziŋgɔli me va, eye
wòtsɔ dzidzeti hedzidzee Spring Mɔ dzi afima, gblɔ be ele afɔ blaeve
vɔ eve.”

Egblɔ be, “Ɖeko èlulu.”
Megblɔ be, “Nyemelulu o! Enye ALE AƑETƆ GBLƆ ESI!”

140 Mibia wo se be afɔ nenie wònye le Spring Mɔ dzi mahã. Afɔ
blaeve vɔ eve! Tututu ɖeke medo le—le eme o.
141 Ke Biblia xoxo sia si me megblɔ mawunya le zã ma me la…Tsi
de asi dzadza me, tsiɖɔɖɔ ŋɔ̃ ɖe eme kple bubuawo, eye hame xoxo
sia…Zikpuiawo tso ɖe tsi ŋgɔ yi ɖatɔ sredzia, Biblia la yi keke ɖatɔ
sredzia, enɔ tsia dzi ŋgɔ afisia kple tsi ma katã si kɔe ɖe dzi. Ekɔ

nyagblɔti la yi dzi. Wogaɖiɖi tututu; eye zikpui ɖesiaɖe gatrɔ va nɔ
eƒe teƒe, eye Biblia la gava nɔ eƒe teƒe la tututu, ke kple tsi sia katã la,
eganɔ ʋuʋu ɖe teƒe ɖeka ma ke, le ta ɖeka ma dzi.
142 “Dziƒo kple anyigba nu ava yi, gake Nye Nyawo nu mayi
gbeɖe o.”
143 Alesie Biblia ma sagba le dzetsi ma dzi ƒe eve sɔŋ esike nyawo
megblẽ le Eme o! Mawu ƒe Nyawo nye nyateƒe. Amen.
144 Meɖo ŋku dzi bena, Nɔviŋutsu tsitsia Jim Wiseheart kpɔ
ŋudzedze le numa ŋu ale gbegbe emegbe, ɣesiaɣi si wòse veve aɖe le
eƒe abɔ me la…Fuɖeɖe aɖe ƒomevi nɔ eŋu esime wòxɔ ƒe blaadre vɔ
atɔ,̃ ƒumeɖui ɖo eŋu. Vevesese aɖu afisia nɛ, aʋu du ayi ɖatsɔ Biblia
la, eye wòaʋui, atsɔ da ɖe afima, veve bubu aga va afisia. Meva afisia
gbeɖeka eye wòtsɔ Bibliawo da ɖe eɖokui dzi geɖe fũ màgate ŋu akpɔ
Nɔviŋutsu Jim o, Bibliawo koe le amea katã dzi! Egblɔ be, “Enye
Mawu ƒe ŋugbedodo!” Yee ma.
145 “Dziƒowo kple anyigba nu ava yi, gake Nye Nyawo nu mayi
gbeɖe o.”
146 Miɖo ŋku dzi be ametsitsi la vana afisia akpɔm ɖa. Ke nyemesusu
be eƒe amea ɖe le afisia o. Eye menanɛ kpekpeɖeŋu via ɖe, minyae,
elabena, etsi eye wòhiã ga ke evana afisia. Egblɔ be…Gbeɖeka medzo
yina Canada, hetrɔ, ɖeko medo go le agboa me, eye wògblɔ be, “Billy,
vinye, ŋkeke siawo dometɔ ɖeka la magatrɔ va afisia ke Tɔɖia Jim
tsitsia maganɔ eɖokui hem ayi agbɔ le mɔ sia dzi ake o.” Emae nye
zi mamletɔa. Esime menɔ Canada la, mexɔ telegram be; eku le afima
tututu ɖe Nɔvinyɔnu Morgan ƒe abɔwo me. Dzi tsoe, eye wokɔe yi
dɔyɔƒe, ewu ŋku dzi kpɔe eye wòku.
147 Nɔvinyɔnu Margie, le afisia ŋdi sia? Evana afisia kokoko. Mi
katã mienya. Kaŋsa vɔɖ̃ivɔɖ̃i dɔléla ɖeka si nɔ Baptiste Dɔyɔƒea afisi
wobui le be eku anɔ ƒe wuiadre esi, le Medical Clinic le afima woŋlɔe
daɖi, ɖe “amesiwo ku kple kaŋsa dome,” ƒe blaadree nye si. Enɔna
412 Knobloch Mɔ dzi, nye dɔnɔdzikpɔla le dɔyɔƒe si le afisia. Oo,
amenuveve wɔnuku, ale gbegbe gbe la vivi!
148 Jim Tom Robertson, senyala aɖe le Louisville, mí katã míenya
Jim Tom. Eyae nye nusi kplɔe vɛ be wòxɔ Gbedeasi sia dzi se, eyi ɖe
afima. Eye fofoa nye dɔyɔƒe dɔwɔlawo ƒe tatɔ ɖeka le afima. Eyi ɖe
afima ɖadii, be yeakpɔ nenye be nyateƒe wònye be enɔ kukum kple
kaŋsa, eye wona ta le eŋu heɖoe ɖe aƒe me mahã, eye le woƒe nunya
nu la eku xoxo. Eye fofoa dii nuwo me, eye wònye nyateƒe. Ke Jim
Tom gblɔ be, “Alakpae; nyɔnua nɔ anyi ɖe afisia fifi laa, mate ŋu
akplɔ mi yi egbɔ.”

149 Oo, oo, E—Enye Mawu vavã, menye ye Wònyea? Dzi dzɔm ale
gbegbe be Ate ŋu atsɔ ŋku agbɔ míaƒe vodadawo ŋu, miawo ya ɖe?
Esia wɔ be míelɔ̃ Nɛ kple míaƒe dzi katã.
150 Fiazikpuiwo, dzikedzowo…Nuka? “Dzo kakati adre,” alo
akaɖiwo, alo ɣletivi adreawo, si woyɔ be “Gbɔgbɔ adreawo,”
si gɔme enye ɖeɖe-…Gbɔgbɔ Kɔkɔe la ƒe ɖeɖeɖego adreawo le
Hamea ƒe Agbenɔɣi Adreawo me le amenuveve zikpui adreawo
gbɔ na ameawo. Woawoe nye si: amenuveve zikpui adreawo,
zikpui adreawo, hame adreawo, ɣletivi adreawo, ɖeɖeɖego adreawo,
Gbɔgbɔ adreawo, akaɖi adreawo. Oo, míatɔwo, Mawu deblido ale
gbegbe loo! Ɖesiaɖe…
151 Eɖo ɖe afima le Biblia ƒe numbawo nu; Biblia ƒe numbawo enye
nu deblibo wu siwo le anyigba dzi. Màkpɔ vodada via ɖeke tso Mose I
va ɖo Nyaɖeɖefia dzi, le Biblia ƒe numbawo me o. Agbalẽŋɔŋlɔ aɖeke
meli si ne èxlẽ kpukpui etɔ̃ le eŋu la màkpɔ vodada aɖe le eme o; gake
menye le Bi-…
152 Anɔ ƒe alafa eve esi amewo le agbagba dzem be yewoatsɔ
nyafɔkpe ɖeka akpe ɖe Aƒetɔ ƒe Gbedodoɖa ŋu, alo ɖeka le Eme. Ede
blibo! Womagate ŋu atsɔ ɖeke kpe ɖe eŋu alo aɖe ɖeke le Eme o.
Wole tame bum be yewoatrɔ asi le gbedodoɖa la ŋu wòanyo ɖedzi
vie wu. Wole agbagba dzem be yewoatre esia ɖe Eŋu, eye yewoatsɔ
ema ade Eme, alo aɖe esia ɖa le Eme; ɖeko mesɔ gbe o. Mikpɔea, Ede
blibo! Mawu ƒe mɔwo katã deblibo.
153 Evɔ la míawo mímede blibo o, gake Egblɔ be “Miawo hã mizu
blibo abe alesi mia Fofo si le Dziƒo la le blibo ene.” Aleke míate ŋu
azui ɖo? To Yesu Kristo ƒe Ʋu xɔasi la me, be míaŋlɔ be mía ɖokuiwo
eye míanɔ agbe le Eyama me. Ye koe ma. Aleke gbegbe Wòxɔasie!
154 Esɔ gbe, kpukpui 6 lia azɔ esime míege ɖe eme. “Dzo kakati
adreawo.”

Eye atsiaƒu si me kɔ abe kristalo lalɛ ̃ ene la…le fiazikpui
la ŋgɔ: eye nu gbagbe ene, siwo ŋgɔgbe kple megbe yɔ fũ kple
ŋku la, ƒoxlã le fiazikpui la titina. (Oo, míatɔwo! Mikpɔ esia
ɖa!)…nu gbagbewo siwo yɔ fũ—fũ kple ŋkuwo le ŋgɔgbe kple
me-… (Azɔ, milala.)…eye atsiaƒu si me kɔ abe kristalo lalɛ ̃ ene
la…le fiazikpui la ŋgɔ: eye nu gbagbe ene siwo…ŋgɔgbe kple
megbe yɔ fũ kple ŋkuwo la…le fiazikpui la, titina.

155 Azɔ, “ahuhɔẽ tsiaƒu la.” Mi amesiwo le…Mele…Esia si le afisia
la mefia sɔlidodo kakaka o, gake medi be matutu esia ɖa hena
minuti ɖeka. Azɔ, azɔ míedi be míasrɔ̃ afisia vie ko. Ahuhɔẽ tsiaƒu
la wodo sɔlie le gbedoxɔ xoxoa me, elabena Mawu de se na Mose

be netu gbedoxɔ la ɖe anyigba dzi abe alesi Wòkpɔe le dziƒowo ene.
Amesiame nya nenema. Esɔ gbe.
156 Azɔ mina mata nu vie le afisia azɔ, agblɔ be, esia enye
nubablaɖaka le Nubabla Xoxoa me, esɔ gbe, nu evelia le woyɔe be
“kɔkɔeƒe ƒe Kɔkɔeƒe.” Eye teƒe si kplɔe ɖo le afisia la enye vɔsamlekpui
la, esi woyɔ be “kɔkɔeƒe.” Eye le eŋgɔ ziɖeka le afisia la “akɔbli
tsiaƒu la li,” nenema woyɔnɛ. Le nyagbe bubuwo me, enye teƒea
ɖe si vɔsalã la…woléa tsi na vɔsalãwo—woléa tsi na wo le afisia
hafi woaxɔ wo ɖe…vɔsamlekpui la dzi; le akɔbli vɔsamlekpui la, alo
akɔbli vɔsamlekpui la dzi afisi womèa vɔsalã la le.
157 Azɔ, míedi be míalé ŋku ɖe esia ŋu le afisia…afisi wònɔ. Ke,
azɔ—azɔ, ahuhɔẽ tsiaƒu sia…nɔ Fiazikpui la ŋgɔ kple kɔkɔeƒe la ŋgɔ.
Ɖeko…Azɔ miɖo ŋku dzi, sikakaɖiti adreawo ɖo ɖe afisia aleke, eye
tsiléze la va. Mikpɔea? Azɔ, emae ɖena kekeli si le kɔkɔeƒe la ɖe go
le egodo afisia. Azɔ, ne mie…o, mele be miaŋlɔ esia daɖi o negbe ne
miedi ko, gake esia nye…Nu bubua ɖe le asinye le afisia si nye ŋutɔ
meta, si medi be matsɔ na mi kuɖe eŋu. Ke azɔ, mikpɔea, woyɔ esia be
akɔbli tsiaƒu la; melolo de ema sinu o, eƒe nɔƒe si wonɔna le gbedoxɔ
me kloe la. Wodanɛ ɖe afisia aleke va yi, enye akɔbli tsiaƒu la, enye
tsiléze si wotsɔ akɔbli wɔe afisi woléa tsi na vɔsalãwo le. Hafi woamè
vɔsalã la alo woaxɔe la, ele be woalé tsi nɛ.
158 Oo, ɖe ema mesu awɔ mawunya aɖe fifi laa oa, Dɔkta. Oo,
míatɔwo! Ɖe ema—ɖe ema ɖeɖe…Ɖeko wòƒom fifia, “lé tsi na wo.”
Hafi woaxɔ vɔsalã ɖesiaɖe na Mawu la, ele be woalé tsi nɛ gbã.
Alekee? Menye le seselelãme me o, gake woalé tsi kple Nya la. Azɔ,
míate ŋu atrɔ yi eye míakpɔ afisi rabi Yudatɔ sia…esime menɔ gbeƒã
ɖem mawunya ma kuɖe ameŋukɔ tsi ŋu, nyinɔ dzĩ la, tsi si wodzrana
ɖo ɖi, esi wotsɔ wɔna ameŋukɔ tsi la. Eye hafi míate ŋu ava Mawu ŋku
me kple xɔse vavã la, ele be míava to ameŋukɔ tsi la me. Ẽ, amegã.
Ele be nàva to nuka me? Nya la!
159 Oo, ago makpɔ be mate ŋu aƒo nu ale ko be miate ŋu…amesiame
nase eme. Azɔ, mido miaƒe gbɔgbɔme susuwo. Miɖe aʋawɔkuku la
da ɖi ne miado miaƒe gbɔgbɔme susuwo azɔ, elabena nane gbɔna le
afisia. “Woalé tsi nɛ hafi woate ŋu axɔe le vɔsamlekpui dzi,” ele be
woalé tsi nɛ gbã kple ameŋukɔ tsi.
160 Azɔ, miʋui kplim kaba ɖe Efesotɔwo 5 me, milé miaƒe teƒe la ɖi
eye míatrɔ yi, ele axa ʋeea ɖewo ɖoɖe megbe, ɖe Efesotɔwo ta 5 lia
kple kpukpui 26 lia me:

Bene yeakɔ eŋu esime wòaklɔ eŋuti…(Hame la ŋue, wòle nu
ƒom le.)

161 Mikpɔea, azɔ, mina míatrɔ yi megbe vie wu ema. Míatrɔ yi megbe
le kpukpui 21 lia lɔƒo, esime míele esia kpɔm:

Mibɔbɔ mia ɖokuiwo na mia nɔewo le Mawu vɔvɔ̃ me.
162 “Mibɔbɔ mia ɖokuiwo.” Ƒuƒoƒea, bɔbɔ ɖokuiwò na wò kplɔla.
Kplɔla, bɔbɔ ɖokuiwò na wò ƒuƒoƒea. Ne hatsotso suesuewo tsi tre la,
mèganɔ akpa ɖeke dzi o, bɔbɔ ɖokuiwò na ƒuƒoƒe blibo la. Ƒuƒoƒea, ne
miedze hatsotsoewo gɔme la, mibɔbɔ mia ɖokuiwo na miaƒe kplɔla
le Mawu vɔvɔ̃ me. Mikpɔea? Oo, nɔviŋutsu! Hmm!

Mi nyɔnuwo, mibɔbɔ mia ɖokui na mia ŋutɔ mia srɔw̃o, abe
Aƒetɔ la ene, (Elabena eyae nye wò aƒetɔ.)

163 Ame nenie nya nenema, mi nyɔnuwo? Esia le teƒe tututu. Biblia
gblɔ nenema le gɔmedzedzea me. Eganye nenema kokoko.

Mi nyɔnuwo, mibɔbɔ mia ɖokuiwo na mia ŋutɔ mia srɔw̃o,
abe Aƒetɔ la ene.
Elabena ŋutsue nye ta na nyɔnu, abe alesi Kristo hã nye ta na

hame la ene: eye eyae nye ŋutilã la ƒe xɔ la.
164 Nenemae nye ŋutsu hã. Mi katã mienya numa, mi srɔt̃ɔwo kple
ametsitsiwo, alo ɖevi si tsi be woanya agbe mɔ la. Esɔ gbe.

…abe Aƒetɔ la ene.
Elabena ŋutsue nye ta na nyɔnu, abe alesi Kristo hã nye ta na

hame la ene: eye eyae nye ŋutilã la ƒe xɔla.
Eyaŋuti alesi hame la bɔbɔa eɖokui na Kristo la, nenema ke

nyɔnuwo hã nawɔ na woa ŋutɔ wo srɔw̃o le nuwu katã me.
Mi ŋutsuwo la, milɔ̃ mia ŋutɔ mia srɔw̃o, abe alesi Kristo hã lɔ̃

hame la, eye wòtsɔ eɖokui hena ɖe eta la; (Mègazɔ edzi o! Ne
èwɔe nenema la, mèdze be nànye srɔŋ̃utsu o. Esia le teƒe!)
Bene yea…

Miɖo to, afisia wòle! Mile esia azɔ:
Bene yeaklɔ ŋuti esime wòklɔ eŋuti to tsiléle me le…[Ƒuƒoƒea

gblɔ be, “Nya la.”—Tala.] Hmm!
165 Ekema, subɔla ɖesiaɖe si kpɔ mɔ ge ɖe Esia me la ele be wòava
to Nya la dzi. Ame geɖewo li fũ siwo va to mɔnu bubu dzi. Mexɔ
ŋutinya suewo kple nenem nuwo dzi se, bena “dawò ku xoxoxo anɔ
ƒe geɖewo esi eye wòle lala wòm le Dziƒo,” esia katã nyo nyuie ne
wozã Nya la vɔ megbe. Ame geɖewo vana vɔsamlekpui gbɔ elabena
wodi be yewoado go yewo dada le Dziƒo. Esɔ gbe, ele be nàwɔe, gake
menye ema tae èva vɔsamlekpui gbɔ o. Àva vɔsamlekpui gbɔ aʋu wò
nuvɔw̃o me elabena Kristo ku ɖe tewòƒe, to Nya la dzi!

166 Ale la, vɔsa ɖesiaɖe si meva le Nya la nu o la womaxɔe o ekem.
Ele teƒea? (Oo, nɔviŋutsu, metsrina be magblɔ nya sia. Oo, metsri
be magblɔe. Mitsɔe kem be megblɔe.) Susu ma tae Dɔwɔwɔwo 19
kpɔ tsitrenɔnɔ le Biblia me, “Esi miexɔ se la miexɔ Gbɔgbɔ Kɔkɔe
la mahã?”

Woɖo ŋu be, “Míe…aɖeke li o…”
Egblɔ be, “Ekema, aleke wonyrɔ̃ mi ɖo? Nukaŋuti miege ɖe eme

Afisia o?”
167 Wova to mɔ bubu aɖe dzi to vo na Nya la! Wogblɔ be, “Oo, míeto
nyagbexexlẽ me, Yohanes…nyrɔ̃ mí.”

Egblɔ be, “Ema mawɔ dɔ o. Ɖeko Yohanes nyrɔ̃ ame hena
dzimetɔtrɔ, menye na nuvɔw̃o ƒe keke o.”
168 Ke esi wose Esia la, wogbugbɔ nyrɔ̃ wo. Nukaŋutie? To Nya la
dzi! “Wolé tsi na wo kple Nya la ƒe tsiléle.” Nya la gblɔ be, “Le Yesu
Kristo ƒe Ŋkɔ dzi!” Nu ɖesiaɖe si atsɔ nu bubu aɖe aklã ɖe Ema ŋu la
nye aʋatso!
169 Azɔ, nɔvinyeŋutsu lɔlɔã, menya be esia le nyaƒoka dzi yim hã.
Azɔ, mègalulu akpa o. Mina magblɔ esia kple mawume lɔlɔ,̃ gaƒoƒo
la gogo si me nyemagazi kpi ɖe nusiawo dzi azɔ o, Vava la tu aƒe.
Mikpɔea? “Trinita nufiafia tso abosam gbɔ!” Megblɔ bena enye ALE
AƑETƆ GBLƆ ESI! Mikpɔ afisi wòtso va ɖa. Edo tso Nikea Takpekpe
me esime tatɔnyenye va su Katoliko hame si. Womeƒo nu tso nyagbe
“trinita” ŋu le Biblia ƒe Agbalẽ la katã me ŋutɔ hã o. Eye abe Mawu
etɔ̃ ene la, esia tso dzota la me. Mawu ɖeka koe li. Esia le teƒe tututu.
170 Azɔ, ɖe èdi be yeagblɔ ekem be, “Ɖe èxɔ se bena amesiawo katã
siwo—siwo nye trinitatɔwo la wotso dzota mea?” O, amegã. Mexɔ se
be wonye Kristotɔwo. Gake gaƒoƒo la gogo, nɔviŋutsu, esime woda ƒu
movevieɖotɔe.
171 Ame ɖesiaɖe le afisiafi, le ɣesiaɣi, si di be yeaƒo nu tso tanya
la ŋu la, neva kpɔm; osɔfo ɖesiaɖe, bishɔf, arkbishɔf, ɖesiaɖe si nàte
ŋu anye. Ke wole esia lém ɖi, ayi ɖe xexeame kpeɖo. Mele biabiam
le havilɔlɔ̃ me, be ame ɖesiaɖe si se nyaƒoka sia le xexeame godoo
la, nava gbɔnye atsɔ Ŋɔŋlɔkpukpui ɖeka afiam alo ŋutinya me ƒe
paragraf ɖeka si nye (ŋutinya akuaku) afisi wonyrɔ̃ amea ɖe le kpɔ
le “Fofo, Vi, kple Gbɔgbɔ Kɔkɔe ƒe ŋkɔ me” vaseɖe esime Katoliko
hame la wɔ ɖoɖo la, matrɔ nye nufiafia. Wonyrɔ̃ ame ɖesiaɖe le Yesu
Kristo ƒe Ŋkɔ me! Ke nɔvinye lɔlɔãwo, miaƒe ŋku gba le nenem nuwo
ŋu. Mido gbe ɖa be Mawu nana Kekeli mi!
172 Azɔ, ne Ŋɔŋlɔ aɖe le mia si be miatsɔ aɖo kpe edzi la, manɔ
mɔ kpɔm na mi alo mele to dzi be mase yɔyɔ tso mia gbɔ. Miele…
mie…Tso nyaƒoka sia dzi yina la, mia ŋutɔwo mielɔ̃ faa le zɔzɔm le

numanyamanya me le gbɔgbɔ me ne mieva kpe akɔ kplim le esia dzi
o. Ne miedi be mianya nusie nye Kekeli kple nusie nye viviti la, mina
míabia Mawu. Miɖo ŋku dzi, megblɔ be ALE AƑETƆ GBLƆ ESI! Ne
miexɔ dzinye se be menye Eƒe subɔla la…Eye ne ɖe esia mesɔ ɖe Nya
la nu o la, anye ne anye alakpa. Ekema ne mesɔ ɖe Nya la nu o la,
enye miaƒe dɔdeasi be miava aɖɔm ɖo, uh-huh, miakpɔ nusi adzɔ.
Uh-huh. Enye vodada!
173 Mexɔ se be trinitatɔ akpe geɖe siwo xɔ Mawu etɔ̃ dzi se la wokpɔ
ɖeɖe, elabena womenya nu bubu wu ema o. Míava ge ɖe esia me le
gbedeasi la me.
174 Azɔ, migatɔ te miaƒe nyaƒoka la ne miazɔ ado go yi le aƒe me
o, mi nɔvi trinitatɔwo; miɖo to Esia. Gake miganɔ anyi kpoo vaseɖe
minuti ʋeea ɖewo. Minyi eƒe fe le mia ɖokuiwo ŋu. Minyi eƒe fe le
miaƒe ƒuƒoƒea ŋu. Mikpɔea? Migadzudzɔ nyaƒokawo xɔxɔ o, minɔ anyi
Kplii. Midzro Eme kple Nya la ne miakpɔ be Ele teƒe mahã. Biblia gblɔ
be, “Mido nuwo katã kpɔ.”
175 Menya be Mede ha o, nenema kee nye Yesu hã, nenema kee
nye Gbedeasi la, ɣesiaɣi. Mielɔãm ne meva da agbe le dɔlélawo kple
fukpelawo ŋu le mia dome, miesusu be edzeani ŋutɔ, amehawo sɔgbɔ
ŋutɔ eye mietua hame la. Azɔ, Yesu wɔ nenema ke vaseɖe esi gbeɖeka
la wòle be Wòage ɖe Nyateƒe la me. Eye esi Wòwɔe la, ame blaadre gɔ̃
hã trɔ dzo le Egbɔ. Eye Wòtrɔ ɖe ame mamleawo ŋu, ame wuieveawo,
hegblɔ be, “Ɖe miawo hã miadzo oa?”

Ke Petro gblɔ nyagbe xɔasi siawo bena, “Aƒetɔ, ameka gbɔ míayi,
elabena Wò Nyawo koe le Mavɔmavɔa?”
176 Eye Mawu ƒe Nya koe le Mavɔ! Ke miekpɔ teƒe aɖe nam afisi
Mawu na wonyrɔ̃ amea ɖe le kpɔ le “Fofo, Vi, Gbɔgbɔ Kɔkɔe ƒe
ŋkɔ me.”
177 Ne mieyi ɖe Mateo 28:19 me la, “Fofo, Vi, kple Gbɔgbɔ Kɔkɔe,”
afisi Mateo gblɔ le be, “Miheyi azɔ, eye miafia nu dukɔwo katã,
mianyrɔ̃ wo ɖe Fofo, Vi, kple Gbɔgbɔ Kɔkɔe la ƒe Ŋkɔ me”? Eye
amesiame si asusu be “Fofo, Vi, Gbɔgbɔ Kɔkɔe” nye ŋkɔ la, efia bena
nane gblẽ le miaƒe sukudede ŋu le afiaɖe. (Azɔ, na sukuvi xɔ-adre vi
nagblɔ nenema na bishɔf si le to ɖom Esia la.) Fofo menye ŋkɔ o, Vi
menye ŋkɔ o, eye Gbɔgbɔ Kɔkɔe menye ŋkɔ o. Wonye bubuŋkɔwo siwo
yina naŊkɔ la (Fofo, Vi, Gbɔgbɔ Kɔkɔe tɔ), esi nye Yesu Kristo.
178 Miɖo ŋku dzi, menye le dziku mee o, megblɔ esia le lɔlɔ̃ kple
mawuvɔvɔ̃ ƒe bubu me, kpakple lɔlɔ̃ kple bubu na Kristo ƒe Ŋutilã
blibo la le afisi nɔvi trinitatɔwo kpem be mayi (eye le xexe bliboa
me) be mava gblɔ mawunya na woƒe ƒuƒoƒewo. Gake nyemeka nu
eŋu kpɔ esi mele wo dome o. Medi be manɔ…Negbe ne wò ŋutɔ èbia

tso asinye ko, ke mayi gbɔwò le osɔfonɔƒe eye maƒo nu le eŋuti kpli
wò. Gake le wò ƒuƒoƒea ŋku me la, ade zitɔtɔ wo dome. Wò wòle be
nàxɔ Ɖeɖefia la eye nàyi aɖafia nu wò alẽha la, wòe nye alẽha la ƒe
kplɔla. Mele nu ƒom na osɔfowo. Ne miese egɔme o la, miva, mina
míanɔ anyi eye míadrɔẽ kpɔ ɖedu. Biblia gblɔ be, “Mido nuwo katã
kpɔ, eye milé ɖe nusiwo nyo la ŋu.”
179 “Ahuhɔẽ tsiaƒu la,” afisi woklɔa vɔsalã la le…Eye woklɔa míawo
hã ŋu…Oo, migaŋlɔ esia be o, míegagbɔna ɖe egbɔ le ɣeyiɣia ɖe
megbe, “Woklɔ mía ŋu to nya la ƒe tsiléle me.” Ekema ele be miaɖo
to Nya la hafi ko miate ŋu age ɖe eme le afima, elabena mɔ ɖeka koe
li nàte ŋu ate ɖe Mawu ŋu, eyae nye le xɔse me. Esia le teƒea? “Xɔse
vana to nusese me, Nya la sese,” si klɔa míaƒe dzitsinyawo ŋu. Menye
be woado go ame aɖe o, menye be woado go vifofo, menye be woado
go vidada o, menye be woado go vidzĩ o (emawo katã nye nyateƒe,
míawɔ esia), gake nu gbãtɔ enye be míava to Mawu ƒe teteɖenuŋu ƒe
mɔ la dzi; woaklɔ mía ŋu ne míese Mawu ƒe Nya la.
180 To xɔse me míele zɔzɔm. Amenuveve, “nusi Mawu wɔ na wò.” Ele
teƒe. Èxɔ Mawu dzi se, èxɔ se ɖe Mawu dzi; eye kasia nua ve wò ko
la, wotsɔe ke wò xoxo.
181 Abe alesi menɔ nu ƒom na nɔviŋutsua ɖe etsɔ va yi, si tsaka
ɖeƒomevie vie le numa ŋu, eye megblɔ be, “Kpɔ ɖa, nɔviŋutsu, ne
ègblɔ nyaa ɖe si de abi srɔw̃ò ŋu la, enumake wònya ve wò be yèwɔ
vɔẽ la, eve wò be yèwɔ nenema la, ètrɔ xoxo le wò dzi me. Ele teƒe.
Gake ele be nàyi aƒo nu nɛ kuɖe eŋuti. Ele gedoo be nàyi agblɔ be,
‘Lɔlɔã, e—evem be megblɔ nenema.’ Ekema ètrɔ dzime keŋkeŋ.” Azɔ,
nenema wòle kpakple Mawu hã.
182 Amea ɖe si ayi agblɔ be, “Mede abi eŋu, mewɔ naneke o, magblɔ
nɛ be evem, gake le nyateƒe me la mevem o,” ènye ayemenuwɔla.
Mikpɔea? Esia le teƒe. Mawu maxɔ numa gbeɖe o.
183 Ele be nàse veve blibo ɖe wò nuvɔw̃o nu. Ekema ne ènya be yèse
veve ɖe wò nuvɔw̃o nu la, ke ekema “Dzimetɔtrɔ, eye mina woanyrɔ̃
mi le Yesu Kristo ƒe Ŋkɔ me hena miaƒe nuvɔw̃o ƒe keke, eye miaxɔ
tsɔtsɔke, miaxɔ Gbɔgbɔ Kɔkɔe.” Mikpɔea, bɔbɔe ko, Mawu wɔe bɔbɔe
ale gbegbe.
184 Afii la…míede dzesi le afisia “ahuhɔẽ tsiaƒu la,” wotsɔe sɔ kple
kristalo. Azɔ, ahuhɔẽ tsiaƒu la wodo sɔlie, wowɔ eƒe kpɔɖeŋu kple
akɔbli tsiaƒu la. Esia nye ahuhɔẽ tsiaƒu la, si le Dziƒo. Mose kpɔe
abe ahuhɔẽ ƒu aɖe ene hewɔ nusi woyɔ be “akɔbli ƒu la,” akɔbli
vɔsamlekpui la, akɔbli vɔsa la…akɔbli vɔsamlekpui, boŋ.
185 Minya nukaŋuti akɔbli le nu ƒom le Biblia mea? Ʋɔnudɔdrɔ.̃ Ewɔ
akɔbli da aɖe. Nuka akɔbli da la fia? Da ƒe sɔlidodo “wofia nuvɔ̃ si

wodrɔ̃ ʋɔnu xoxo,” le Eden bɔ me, esime, “Wò afɔkpodzi gbã eƒe ta;
eƒe ta naɖu wò afɔkpodzi.”
186 Ke akɔbli la ɖɔli “Mawu ƒe Ʋɔnudɔdrɔ,̃” akɔbli vɔsamlekpui la,
afisi womèa vɔsa la le; akɔbli tsiléze, afisi woklɔ eŋu le kple Nya la ƒe
tsiléle. Mikpɔea? Mo-…Eliya, le eƒe ŋkekewo me, edo go yi ɖawu mo
dzi, hegblɔ be, “Dziŋgɔli le abe akɔbli ene.” (Mawu ƒe Ʋɔnudɔdrɔ̃ si
le dukɔ si wogbe la dzi.) Oo, míatɔwo! Akɔbli, nye akɔblinu!
187 Azɔ míele “tsiléze la gbɔ.” Ke miade dzesi be tsiléze sia le ƒuƒlu
eye eme kɔ abe kristalo ene. Nukaŋutie? Hame la kpɔ xɔxɔ vɔ!
188 Azɔa, azɔ, míade dzesi emegbe vie, le eme, esime Xaxa ƒe
amekɔkɔeawo do va la, míegakpɔe be eyɔ fũ kple dzo. Ɖe mienya
be…Ɖe miedi be miaxlẽ esia? Mina míake Nyaɖeɖefia azɔ, ta 15 lia,
kpukpui 2 lia, eye míakpɔ afisi míekpɔ akɔbli dzo sia le ake. Esɔ gbe:

Eye mekpɔ mawudɔla bubu…Mekpɔ dzesi bubu le dziƒo, (Esɔ
gbe.) si lolo eye wòwɔ nuku, mawudɔla adre lé…fuwɔame
mamletɔ adreawo ɖe asi; elabena woawo me wowu Mawu ƒe
dɔmedzoe la nu le.
Azɔ Mawu ƒe “dɔmedzoe” la. Milé ŋku ɖe eŋu:
Eye mekpɔ atsiaƒu si me bia hẽ abe dzo ene la: (Azɔ, milé ŋku

ɖe eŋu.) eye wo amesiwo, ɖu lã la, kple eƒe legba, kpakple eƒe
ŋkɔ ƒe xexlẽme dzi la, le tsitre ɖe atsiaƒu ɖiahuhɔẽ la nu, eye
Mawu ƒe saŋkuwo…le wo si.
Eye wodzi Mose Mawu ƒe dɔla ƒe ha,…

189 Oo, miekpɔea? “Xaxa ƒe ɣeyiɣi la.” Oo! Ɖe mietsi dzimaɖia?
[Ƒuƒoƒea gblɔ be, “O.”—Tala.] Esɔ gbe, miɖo to, mina míade dzesi
nane le afii.
190 Aleke míevana ɖo? Ele be míava (Trɔs̃ubɔlawo ƒe Hame sia) ava
Nya sia gbɔ, ahuhɔẽ tsiaƒu la, tsi, Nya la ƒe tsi (Esia sɔ gbea?), ade
dzesi Nya la alesi Woŋlɔe. Ekema woxɔ vɔsasa la hetsɔ Gbɔgbɔ Kɔkɔe
yɔ mía me fũ, míanɔ keklẽm to agbenɔɣi ma ƒe Kekeli me. Tso esia
dzi…Afisia la Edo tso kɔkɔeƒe la va ɖo afisia, tso le ɣletivi la me va
ɖo afisia. Mise emea?
191 Mide dzesii, azɔ, le agbenɔɣia ƒe nuwuwu la, Yohanes, esime
wòkpɔ akɔbli tsiaƒu la le afima la, eme “kɔ abe kristalo ene.” Nuka
wònye? Woɖe Nya la dzoe le anyigba dzi, hekɔe dzoe le Hame la
me, eye eme “kɔ abe kristalo ene,” Ʋu la megali o, Hame ƒe agbenɔɣi
la wu nu.
192 Azɔ, le Nyaɖeɖefia 15 me la, nyɔnua ƒe Dzidzime si susɔ la,
esiwoe nye Xaxa la ƒe amekɔkɔewo siwo to Xaxa la me la, wokpɔ
wo (Mikpɔ ɖa!) wotsi tre ɖe atsiaƒu sia nu. Ke eyɔ fũ kple dzo, ʋu,

kple dzo ƒe aɖe si bia hẽ, Mawu ƒe dzo la. Woɖu lã la dzi (Roma), eƒe
xexlẽme dzi, eƒe ŋkɔ ƒe ŋɔŋlɔdzesi dzi, eye eƒe legba dzi (Hamewo
ƒe Ƒuƒoƒo), eye wodo go va. Ke to Mose kple Eliya ƒe gbeƒãɖeɖe me
la, nyagblɔɖila eve mawo siwo ava do ɖe Israel be woahe do goe…
amehatsotso sia, si nye Xaxa ƒe Ɣeyiɣime amekɔkɔeawo la, le ɣemaɣi
si woage ɖe eme, nye…
193 Mikpɔea, wokɔ Hamea dzoe vɔ azɔ, gake miɖo ŋku dzi be
Srɔãnyɔnu la le Fiazikpui dzi. Xaxa ƒe Ɣeyiɣi la…Wonɔ agbe le
fiaɖuƒewo me, le egodo, eye wohe fiawo katã kple woƒe bubu kple
ŋutikɔkɔe va Du la me. Abe alesi míekpɔe le Nyaɖeɖefia 22 me ene,
miakpɔ esia. Ne miele esia ŋlɔm daɖi be mialée ɖi la, esime míava ɖo
egbɔ la miakpɔ nusi míedi be míagblɔ. Ɣeyiɣi mele mía si be míatsɔ
nu sue ɖesiaɖe adzro eme kple bubuawo o, gake nyakɔ gãwo ko dzi
míele asi tɔmee. Emegbe gbeɖeka la, ɖewohĩ, ne Aƒetɔ lɔ̃ la, ɣeyiɣi
ava nɔ mía si sɔgbɔ be míaƒo nu le eŋu.
194 Azɔ, Xaxa Ɣeyiɣi ƒe amekɔkɔewo do va, woto xaxa gãwo me.
(Hame la mato Xaxa la me o! Ɖe miekpɔe be wole Ŋutikɔkɔe me vɔ
xoxo oa?) Ke afii la Xaxa ƒe amekɔkɔewo li, amesiwo ŋu wokɔ siwo
xɔ…esi wònye nye kpli wò ƒe vodadae ta womese Nya la kpɔ o. Ne
ɖe Wosee Hegbee la, woayi ɖe dzota me; wotsɔ wo ƒu gbe ɖe egodo
viviti tiɖitiɖi la me elabena wogbe Nya la. Gake nenye be Womesee
gbeɖe o la, ɖeko Mawu na be, Xaxa ƒe ɣeyiɣi la va wo dzi.
195 Azɔ, mide dzesii minuti ɖeka ko. Amekɔkɔewo siwo woklɔ kple
Nya la, elabena vɔsamlekpui ɖeka mae, ahuhɔẽ tsiaƒu ɖeka mae eye
Nya ɖeka mae. Nyaɖeɖefia 2:5, Nyaɖeɖefia 15: (alo boŋ): 2: yi 5.
Mide dzesii, minuti ɖeka ko. Azɔ, míetsɔ Nya la yi na wo kpɔ gbeɖe
o, numa tae wole—wole nenema. Míetsɔ Nya la yi na wo kpɔ gbeɖe
o, míava ɖo nya ŋu ɖe eta. Ekema míete ŋu amewo katã lé ge o;
Hame la mate ŋui o (le agbenɔɣi sia me) amesiwo axɔ Nyateƒe la.
Elabena woato Xaxa la me, womenye Amekɔkɔe siwo ku tsã xoxo le
hamea ƒe agbenɔɣi mawo me o, elabena egblɔ be “Wodo tso Xaxa gã
la me,” eye Xaxa gã la kpɔtɔ le ɣeyiɣi si gbɔna me, ne Hame la dzo
yi Aƒe vɔ.
196 Oo, ye koe ma! Oo, melɔ̃ esia! Miɖo to! Mina míagayi ŋgɔ vie,
medi be makpɔ Nya si ƒomevi wose la. Azɔ, mina míagadze egɔme le
ta 15 lia ƒe kpukpui 2 lia dzi.

Eye mekpɔ atsiaƒu wòle abe ahuhɔẽ si me bia hẽ abe dzo ene
la ene: eye amesiwo ɖu lã la dzi,…ɖu eƒe legba,…ɖu eƒe dzesi,…
ɖu eƒe ŋkɔ ƒe xexlẽme dzi la, le tsitre ɖe atsiaƒu ɖiahuhɔẽ la nu,
eye…Mawu ƒe saŋkuwo le wo si.

197 Azɔ, mikpɔea, womege ɖe eme kpɔ o, gake wose Nya la. Wose
Nya la. Azɔ, miɖo to, mikpɔ Nufiafia si ƒomevi wose la ɖa, ne miakpɔ
be esɔ kple Hame la azɔ mahã.

Eye wole Mose Mawu ƒe dɔla ƒe ha dzim, (Emae nye, esi
Mose tso tɔ la vɔ megbe.) kple Alẽvi la ƒe ha, le gbɔgblɔm bena,
Aƒetɔ Mawu Ŋusẽkatãtɔ, Gã kple nuku nye wò dɔwɔwɔwo;
(Amekae nye Alẽvi la?) Aƒetɔ Mawu Ŋusẽkatãtɔ; dzɔdzɔe kple
nyateƒe nye wò mɔwo, wò amekɔkɔewo dzi Fia la.

198 Mikpɔ nusi wode dzesi be Enye la ɖa? Kpao menye trinita ƒe ame
etɔl̃ia o, ke boŋ “Aƒetɔ Mawu Ŋusẽkatãtɔ, Amekɔkɔewo dzi Fia la !”
Miɖo to! Ɖe miesɔ gbea? Kpukpui 4 lia:

Amekae mavɔ̃ wò o, O Aƒetɔ, (ŋɔŋlɔdzesigã A-ƒ-e-t-ɔ,
Elohim) eye makafu…Amekae wogblẽ ɖi si mavɔ̃ wò,…eye
makafu wò ŋkɔ la o mahã?…

199 Woklɔ wo ŋu kple tsi ɖeka ma ke si wotsɔ le mia ŋu klɔm fifia,
Nya la sese, eye Yesu Kristo ƒe xɔse kple ŋusẽ eya si nye Ŋusẽkatãtɔ
la. Eyae nye Ɖeɖefia blibo la katã le gɔmedzedzea me. Woxatsa nu
blibo la katã ɖe Amesi Yesu Kristo nye la ƒe Ɖeɖefia me, “Mawu zu
ŋutilã le mía dome!”

…Gã kple nuku nye wò Ŋkɔ,…
Ameka mavɔ̃ wò o…eye makafu wò ŋkɔ la o mahã? wò…

enye…elabena wò ɖeka hɔ̃ koe le kɔkɔe: elabena dukɔwo katã
woava de ta agu le ŋkuwò me; elabena woɖe wò nudzɔdzɔe
wɔwɔwo ɖe go fia.

200 Le nyagbe bubuwo me la: Míekpɔ nusi wònye be womaxɔ Esia
o, woɖe Wò ʋɔnudɔdrɔ̃ ɖe go fia. Ale míetsi tre ɖe afisia, woklɔ mía
ŋu azɔ, woklɔ mía ŋu kple tsi esime míeva to Xaxa ƒe Ɣeyiɣi la me
megbe. Míexɔ míaƒe tsitrenɔnɔƒe na Wò eye míexɔ Dziwò se, ke azɔ
míetsi tre ɖe ahuhɔẽ tsiaƒu la nu, ke míetsɔ bubu kple ŋutikɔkɔe na
Wò abe Wò Gbɔgbɔ Kɔkɔe ƒe keklẽɖego ene. Eye Wò akaɖiwo nye
nyateƒe eye Wò ʋɔnudɔdrɔ̃ le dzɔdzɔe.
201 Oo, míatɔwo! Míate ŋu anɔ ema dzi kwasiɖa ɖeka. “Gbɔgbɔ
Kɔkɔe ƒe amenyɔnyrɔ,̃” mina míata nane ɖe afisia fifi laa, le minuti
ɖeka me, nane le asinye si medi be mata. Azɔ, mina…nukaŋuti
míatsɔe le afisi míele la ko oa.
202 Azɔ, ne míade dzesi la, nutata gã la le afii. Azɔ, afisia enye kɔkɔeƒe
ƒe Kɔkɔeƒe la. Esɔ gbe. Afisia enye kɔkɔeƒe la. Eye afisia enye gbã, hafi
míava ɖo afima la, enye—nye ƒu la.

203 Esɔ gbe, azɔ mide dzesii. Aleke míetena ɖe Mawu ŋu? “Xɔse tsona
nusi wosena me, eye nusi wosena tso Mawu ƒe Nya me,” emae klẽa
tso kɔkɔeƒe ƒe Kɔkɔeƒe ɖe agbenɔɣi la ƒe gbedeasitsɔla me.
204 Tsã le, eye ema…Le Salomo ƒe gbedoxɔ me la, klẽna ɖe go, akaɖi
mawo klẽna woƒe kekeliwo ɖe akɔbli tsiléze la dzi. Ale, le afisia la,
hamea ƒe agbenɔɣi ƒe dɔla le keklẽm ɖe tsi ma me si nye Ŋutsu sia
si le afisia, le Eƒe amenuveve klẽm ɖoɖa, Eƒe Nyawo, Eƒe ʋɔnudɔdrɔ,̃
Eƒe Ŋkɔ. Nuwo katã le keklẽm ɖe eme afisia afisie wokɔ mia ŋu to
Edzi xɔxɔ se me. Ɖe miese emea?
205 Mide dzesi alesi esia si le afisia nyakpɔe, míenɔ nu ƒom le eŋuti
nyitsɔ va yi. Milé ŋku ɖe afisia ŋu, afisia, “Eyaŋuti esi wotso afia na
wo la, wotso afia na wo to xɔse me.” Esɔ gbe, teƒe evelia, esi woklɔ
wo ŋu, “hekɔ wo ŋu vɔ la.” Ke, ekema, “woyɔ fũ kple Gbɔgbɔ Kɔkɔe.”
Afiatsotso, kɔkɔewɔwɔ, Gbɔgbɔ Kɔkɔe ƒe amenyɔnyrɔ!̃ Mikpɔ esia?
Aleke Eƒe Gbedeasi la le? Afiatsotso to nusese me; kɔkɔewɔwɔ enye
esi nèwɔ; eye le nusi nèwɔ ta le ŋudzedzekpɔkpɔ le eŋuti la, Mawu
tsɔ Gbɔgbɔ Kɔkɔe na wò.
206 Azɔ, wò, nɔvinyeŋutsu Baptistetɔ, medi be mabia nyaa ɖe wò.
Miegblɔa be, “Nuka pɛ Abraham agate ŋu awɔ wu be wòaxɔ Mawu
dzi se mahã? Eye Mawu bui nɛ dzɔdzɔenyenye.”
207 Numa katã ko wòate ŋu awɔ, le afii tututu la, Exɔ Mawu dzi se.
Gake Mawu, be wòaxɔ eƒe xɔse la, enae aʋatsotso ƒe nutrenu eye
wòtre enu, nusi fia be ele be Mawu na-…naxɔ eƒe xɔse. Eye ne èʋu
wò xɔse ɖe Mawu dzi me, eye wometre nuwò kple Gbɔgbɔ Kɔkɔe
gbeɖe o la…Efesotɔwo 4:30, ne miedi be miaŋlɔe daɖi, Efesotɔwo
4:30, “Migawɔ nusi ave Mawu ƒe Gbɔgbɔ Kɔkɔe la o amesi me wotre
mia nu le!” Eye womatre nuwò o vaseɖe esi èxɔ Gbɔgbɔ Kɔkɔe la.
208 Vaseɖe ɣekaɣi wòdidi se ɖo? Vaseɖe nyɔnyɔ̃ bubu dzia? “Halase
míaƒe xɔxɔ, míaƒe xɔxɔ Gbe la ŋutɔ.” Mɔnua ɖeke meli be woadzo le
Egbɔ o. Màte ŋu adzo le Egbɔ o, elabena Eya hã mele dzodzo ge
gbɔwò o. Mikpɔea? “Elabena wotre nuwò vaseɖe wò xɔxɔ Ŋkeke
la dzi.” “Naneke meli si le vava ge, naneke si li fifi, yometitiwo,
dɔwuame, tsikɔwuame, ku, alo naneke, mate ŋu amã mí ɖa tso Mawu
ƒe lɔlɔ̃ si le Kristo me la gbɔ.” Paulo gblɔ bena, “Menyae keŋ bena!”
Yee koe ma! Yee koe ma, wotre nuwò vaseɖe wò xɔxɔ ƒe Ŋkeke la dzi.
209 Mide dzesi be, ema kplɔ mí yi nyitsɔ—nyitsɔ Kwasiɖagbe gbɔ
ake. Ɖe ɣeyiɣi le asinyea? Ɖeko ma…Milé ŋku ɖe esia ŋu, gbɔgbɔ
la…gbɔgbɔ, luʋɔ, kple ŋutilã. Esɔ gbe, mikpɔea: ŋutilã, luʋɔ, gbɔgbɔ.
210 Azɔ, ago matutu ema eye matsɔ nane da ɖe afima na mi. Azɔ,
mele nane ta ge ɖe afisia, mɔnukpɔkpɔ mesu asinye be metae
Kwasiɖagbe si va yi o eyata ele be matae ɖe afisia nye ŋutɔ ɖe

pepa ŋutiɖiɖi sia dzi. Medii nenema ale be miate ŋu ade dzesii daɖi
eye miate ŋu akpɔ nusi medi be magblɔ, azɔ, miawo kpakple miaƒe
nuŋlɔti la. Azɔ, esia enye ŋutilã; eye esia enye luʋɔ; eye esia enye
(ŋɔŋlɔdzesigã G-b-ɔ-g-b-ɔ) Gbɔgbɔ, Gbɔgbɔ Kɔkɔe la. Esɔ gbe. Azɔ, ye
wotsɔ wɔ mí.
211 Ne miade dzesi le afisia la, kɔkɔeƒe la, kɔkɔeƒe ƒe Kɔkɔeƒe; afisiae
vɔsamlekpui le, le kɔkɔeƒe la; eye afisia la ƒu la—ƒu la li, eyae nye
afisi miese Nya la le, “Xɔse va tso nusese me, Nya la sese me,” kaklã,
kaklã ƒe ƒu la, kaklã ƒe ƒu la. Azɔ, mide dzesi esia. Azɔ, mɔnu ɖeka koe
li si gena ɖe afisia, ke ele be miava afisia gbã. Esɔ gbea?
212 Azɔ, madi be mɔ nenɔ asinye le afisia hafi, anye madae ɖe afisia,
“ɖe—ɖetugbui leaƒeawo.” Esime le…Le “Srɔɖ̃e Nuɖuƒe,” nu bubu.
Mikpɔ aleke ame sia ge ɖe eme afisia le Srɔɖ̃e Nuɖuƒe la, ke ege ɖe
eme to mɔ bubu? Afii enye Agbo la. Yesu gblɔ be, “Nyee nye Agbo la.”
Eye esiae nye srɔɖ̃e nuɖukplɔ̃ la le afisia eye amewo nɔ anyi ƒoxlãe,
ke afisia ame ɖeka le afisia si medo Srɔɖ̃e Wu o. Eye esi Fia la ge
ɖe eme la, Egblɔ be, “Aleke èwɔ ge ɖe afisia, xɔñye? Aleke ète ŋu ge
ɖe afisiae?” Esia fia be meva to Agbo sia nu o. Ege ɖe eme to frese
nu alo to megbe mɔ nu, alo to kredo aɖe alo kɔmahatsɔŋkɔ aɖe dzi.
Meva to Agboa nu o!
213 Elabena le ɣedzeƒe tsã la numa ke kpɔtɔ le wo si, srɔŋ̃utsu la
si yina srɔ̃ ɖe ge la, ema kpekpegbalẽwo eye wòtɔña awuʋlaya na
amesiame si wòkpe la.
214 Oo, ale gbegbe nye dzi ɖua ɣe ƒoxlã gaƒoaxlã ne mebu eŋu kpɔ!
“Amea ɖeke mate ŋu ava Gbɔnye ne Fofo Nye menae kpekpegbalẽ
gbã o, eye amesiwo katã Fofo la tsɔ Nam la woava Gbɔnye.” Aleke
woyɔ mí vɛ? Doŋgɔ na xexeame ƒe gɔmeɖoɖo la woŋlɔ míaƒe ŋkɔwo
ɖe Alẽvi la ƒe Agbe Gbalẽ me, be míakpɔ Kekeli la, be míaxɔ Gbɔgbɔ
Kɔkɔe, be míazɔ le Eme. Woŋlɔ míaƒe ŋkɔwo (esime wowu Alẽvi la)
ɖe Agbalẽ me le ɣeyiɣi ɖeka ma ke si wode Alẽvi la ƒe Ŋkɔ eme
afima. Biblia gblɔ be, míele egbɔ ɖo ge le ɣeyiɣia ɖe megbe, ebe,
“eble amesiwo katã le anyigba dzi amesiwo ƒe ŋkɔ womeŋlɔ ɖe Alẽvi
la ƒe Agbe Gbalẽ me tso xexeame ƒe gɔmeɖoɖo me o.”
215 Mide dzesii, ekema ne eya…srɔŋ̃utsu la ŋutɔ, ne etsi tre ɖe ʋɔtrua
nu la. Eye ame la tsɔ eƒe kpekpegbalẽ vɛ, hegblɔ be, “Eyae si.”
216 “Akpe na wò.” Exɔa kpekpegbalẽ la, tsɔnɛ dana ɖe afima, eye
wòtsɔa awuʋlaya doa nɛ ale be wo katã woaɖi ɖeka. Melɔ̃ esia!
Mikpɔea? Le Mawu ƒe ŋusẽ me, le Mawu gbagbe la ƒe Ha me, kesinɔtɔ,
amedahe, kluvi, ablɔɖevi, ameyibɔ, yevu, amehẽ, ŋutiɖiɖi, wo katã
woɖi ɖeka elabena Gbɔgbɔ Kɔkɔe ƒe Ŋusẽ ma ke wotsɔ do awue na
wo. Mikpɔea?



NYAĐEĐEFIA, TA ENE AKPA III 37

Azɔ, esia fia be meto Agboa nu va o.
217 Azɔ, mide dzesi afisia. Oo, ne amea ɖe dze agbagba be yeage ɖe
kɔkɔeƒe ƒe Kɔkɔeƒe (amea ɖe, Biblia fiala aɖe gblɔ nam be), ne amea
de asi gege ɖe kɔkɔeƒe ƒe Kɔkɔeƒe evɔ meto afisia o la, ekuna. Aron
ƒe viwo tsɔ dzro ƒe dzo ge ɖe eme gbeɖeka, kɔmahatsɔŋkɔ ƒe dzo aɖe
(esime menye kɔmahatsɔŋkɔ ƒe dzo Wòanye hafi o), eye woku ɖe
mɔa nu. Ɖe esia le teƒea? Alo Eli ƒe viwo wònye, mexɔe se nenema.
Eli ƒe viwo tsɔ wo ge ɖe eme, esime woɖoe na Aron ƒe viwo siwo nye
nunɔlawo.
218 Azɔ, azɔ, mɔnu ɖeka koe gena ɖe ŋutilã la me. Aleke wokpɔa
ŋutilã sia tae? Azɔ, milé ŋku ɖe ŋu nyuie azɔ eye mialé miaƒe
nuŋlɔtiwo ɖe gbesɔsɔ me. Esia enye agbo la si gena ɖe ŋutilã la me:
ɖeka, eve, etɔ,̃ ene, atɔ.̃ Azɔ, wota esia na mi? Azɔ, agbo gbãtɔ si le
afii la enye: nukpɔkpɔ, nuʋeʋẽ se, nusese, nuɖɔɖɔ se, eye nuŋukaka
alo nusese (ɖesiaɖe si miedi be wòanye la, meɖe fu o). Azɔ, emae nye
nyanyananuwo le ŋutilã la me. Ele teƒea? Ame nenie nya nenema?
Nyanyananu adẽe kpɔa ŋutilã la ta. Azɔ, luʋɔ va ne míeto esia me
do vɔ. Nyanyananu siawo nye egodo tɔ, ema enye nuɖoanyi si le
egodo la.
219 Azɔ, le eme afii la ɖeka, eve, etɔ,̃ ene, atɔ̃ li, nyenye atɔ̃ siwo
le luʋɔ me. Azɔ, miedi be miaŋlɔe daɖia? Gbãtɔ enye nususukpɔ,
nususukpɔ. Evelia enye dzitsinya. Eye etɔl̃ia enye ŋkuɖonu. Eye
enelia enye nyaŋububu. Ke atɔl̃ia enye lɔlɔ.̃
220 Azɔ, miŋlɔ wo katã? Ne mieŋlɔ wo o la, ekema mina manya
azɔ. Miŋlɔ wo katã ɖia? Nukpɔkpɔ, nuɖɔɖɔ se, nuŋukaka, nuʋeʋẽ se,
nusese; ŋutilã la, eyae ʋu ɖe ŋutilã ŋu.
221 Luʋɔ la enye nususukpɔ, dzitsinya, ŋkuɖoɖonu, nyaŋububu,
kple lɔlɔ,̃ woawoe nye nyanyananuwo alo nyenyewo, sigbe luʋɔ ƒe
nyanyananuwo ene. Eye luʋɔ la nye gbɔgbɔ la ƒe dzɔdzɔme si le eme,
elabena luʋɔ la ɖeko wòɖena yaƒoƒo si le mewò la ɖe go. Eyae xɔ
kɔkɔewɔwɔ ƒe teƒe, luʋɔ la, wodae ɖe ɖoƒe ɖeka le afisia. Esɔ gbe, azɔ,
amesiame…ɖesiaɖe ŋlɔ esia ɖia? Esɔ gbe.
222 Azɔ, na agbo sia nu la, agbo ɖeka koe li, si woyɔna be “lɔlɔñu-
faa.” Wòe nye aƒetɔ ɖe nusi le edzi yim le eme afima dzi. Ke nuka
wòwɔna? Nuka esia nye? Ele be woalé tsi na ŋutilã, tsiléze la; akɔ
eŋu, le egbɔ afisia; Gbɔgbɔ Kɔkɔe nayɔe fũ, le afisia, ke esia trɔ zu
Mawu ƒe ʋɔnudrɔ̃ zikpui ake, afisi Mawu bɔbɔ nɔ anyi ɖo le wò dzi
me, eye ne èwɔ nu gbegblẽ aɖe la, miagblɔ be, “Ooo, míatɔwo, mewɔ
nu gbegblẽ.”
223 Amea ɖewo gblɔ be, “Mebu fɔ nye dzi o be—be makpa ɖa o,”
nyɔnuwo. “Nye dzi mebu fɔm be maɖo fe o alo masisi nu ɖe mo, alo

ɖesiaɖe si wònye. Mebu fɔm be mayi ɣeɖuƒe o. Nye dzi mebu fɔm be
mada alakpa kɔkɔe via ɖe o. Nye dzi mebu fɔm be maƒo bridzi le nye
bridzi ha me o.” Minya nukaŋutiea? Naneke mele mewò abu fɔ wò
o. “Ema meɖe fu na nye dzitsinya o.” Dzitsinya aɖeke megale asiwò
tsɔwu da naɖo agogo o. Eyata ɖeko nèle…Dzitsinya aɖeke megale
asiwò o, naneke mele afima si aɖe fu na wò o. Ènye xexeame tɔ!
224 Gake meka atam na wò be nàɖe asi le Yesu Kristo ŋu nage ɖe
eme afii eye nàte kpɔ awɔe zi ɖeka ko! Nɔviŋutsu, wò dzi abu fɔ wò
ale gbegbe be nàgbugbɔ ɖe megbe eye nàʋuʋu wò ta le numa ŋu
kakaɖedzitɔe abe alesi ko metsi tre ɖe afisia ene, elabena Ele kɔkɔe.
Miɖo to, metrɔ le Ŋɔŋlɔ gblɔm, “Ne mielɔ̃ nenem nusiwo le xexea me
la, xexemenuwo la, ɖe esi Mawu ƒe lɔlɔ̃ gɔ̃ hã mele mia me o tae.”
225 Aleke wòwɔa dɔe? Lɔlɔñu-faa la. Nukaŋuti èle eyɔm be ‘lɔlɔñu-
faa,’ Nɔviŋutsu Branham?” Elabena egbugbɔ ŋutsu kple nyɔnu da
ɖi ake tututu abe Adam kple Xawa le Eden bɔ me ene. Ɖe nuka
dzi? Ati eveawo! Lɔlɔñu-faa, esia enye ku. Esia enye Agbe, lɔlɔñu-
faa. Makɔmakɔ…Ame ƒe lɔlɔñu faa! Mawu tsɔ ame gbãtɔ, Adam kple
Xawa, da ɖe afisia tututu ɖe lɔlɔñu faa dzi. Eda wò hã ɖi ɖe teƒe
ma ke. Eye mɔnu ɖeka si nàte ŋu aɖo nusiawo ɖe eme afisia la enye
wò ŋutɔ wò lɔlɔñu-faa. Aleluya! Wò lɔlɔñu-faa! Ele be nàlɔ̃ be yeawɔ
Mawu ƒe Lɔlɔñu. Ele be nàɖe asi le wò ŋutɔ wò lɔlɔñu ŋu be nàɖe
mɔ Mawu ƒe Lɔlɔñu nage ɖe eme, elabena esia koe nye mɔ ɖeka si
ɖota dzi me.
226 Oo, miate ŋu aɖo hame aɖe me, mi Baptistetɔwo kple mi
Presbiterianwo. Ke mi Metodistetɔwo kple Kɔkɔenyenye Mɔzɔlawo
miate ŋu ava kɔkɔewɔwɔ gbɔ. Gake ele be nàlɔ̃ be yeawɔ Mawu ƒe
Lɔlɔñu, to lɔlɔñu-faa dzi, be nàɖe mɔ na Gbɔgbɔ Kɔkɔe be wòage ɖe
eme afisia, ahee vɛ. “Dzesi siawo lakplɔ amesiwo xɔe se la ɖo. Le
Nye Ŋkɔ me woanyã gbɔgbɔvɔw̃o do goe. Woƒo nu kple aɖe yeyewo.
Ne woda woƒe asiwo ɖe dɔlélawo dzi alo no nu wuamewo la, kple
bubuawo. Dzesi siawo akplɔ amesiwo na be woƒe lɔlɔñu zu Nye
Lɔlɔñu, eye dɔ siwo wɔm Mele la woawo hã woawɔe.” Mekpɔ mɔ
be mieda Esia ƒu o. Lɔlɔñu aɖe li be woawɔ Mawu ƒe Lɔlɔñu. Mikpɔ
nusi gblɔm melea?
227 Mikpɔ afii ɖa, si le nu ƒom le kɔkɔeƒe la ŋu, tsiléze la. Kekeliwo
le afisia, akaɖitiawo (ɖeka, eve, etɔ,̃ ene, atɔ,̃ adẽ, adre), wo dometɔ
ɖesiaɖe na kekeli. Afika wokpɔna woƒe kekeli le? Afika Kekeli la
klẽna ɖe go fiana le, afika Wòklẽna ɖo? Mele keklẽm ɖe tame afisia
le kɔna aɖe me ɖe kɔmahatsɔŋkɔ aɖe dzi o. Ele keklẽm ɖe megbe afii
ɖe Nya la dzi! Enye ameŋukɔ tsi. Whew!
228 “Elabena dzimetɔtrɔ kple nuvɔw̃o ƒe keke la” (Luka 24:49)
“woaɖe gbeƒãe le Eƒe Ŋkɔ me na dukɔwo katã, adze gɔme

tso Yerusalem.” Aleke wofia dzimetɔtrɔ kple nuvɔw̃o ƒe keke le
Yerusalem? Keke ɖo afika? Eli be wòayi ɖe xexea katã me. “Mitrɔ
le miaƒe dziwo me,” nenema Petro gblɔ, le Dɔwɔwɔwo 2:38 me bena,
“eye mina woanyrɔ̃ mi le Yesu Kristo ƒe Ŋkɔ me hena miaƒe nuvɔw̃o
ƒe keke.” Ele be Gbedeasi ma nayi ɖe xexea katã me, eye emegbe la
nuwuwu ava. Ekema nuwuwu la ava, le esime Gbedeasi sia nayi ɖe
xexea katã me la vɔ megbe.
229 Aleke, akaɖiti siawo si le afii anɔ kekeli klẽm ɖoɖe afisia le
Metodiste, Presbiterian, alo Pentekoste kɔmahatsɔŋkɔ aɖe me? Enyo,
mate ŋui o kakaɖedzitɔe!
230 Eklẽ le eme afisia abe “MENYE,” ene menye “Menɔ anyi o.”
Menye ame vovovo etɔ̃ alo ene o, ke boŋ Mawu si le eme afima le
Eɖokui klẽm ɖe go ɖe hame mawo ƒe ɖesiaɖe me. Mitrɔ kpɔ megbe
afima ne miakpɔ nusi wowɔ la (ɖeko míeto ŋutinya la me medidi o),
woɖe Eyama fia ɖe go abe alesi Wònɔ, alesi Wòle, eye abe alesi Wòle
nɔnɔ ge ɖaa ene.
231 “Eya amesi nɔ…” Kasia Yohanes nyada ŋku ɖe Edzi zi gbãtɔ ko
la, egblɔ be, “Eya amesi Nɔ anyi, si Li, eye Wòle Vava ge, Mawu
Ŋusẽkatãtɔ, Mawu ƒe nuwɔwɔ, Alpha, Omega, Gɔmedzedzea kple
Nuwuwu.” Emae nye Kekeli vavã si wòle be woaɖe ɖe go fia. Ɖe
miele Ekpɔma? Amen! Whew!
232 Ga wuieve ƒo vɔ, ke me—meɖo…Miɖo to, mina míaɖe abla ko
ale be miate ŋu akɔpi daɖi. Ɖeko metsrina be malé mi ɖi didi akpa,
gake nyemenya ɣekaɣie magakpɔ mi o. Mikpɔea? Ke medi bena mialé
nusia, xɔñyewo, esiae nye Agbe. Azɔ, mikpɔ, nyemele egblɔm elabena
nyee Gblɔe ta o. Ne me—ne meɖe ema ƒomevi ɖe go fia la…ekema
mele…mie—miese nye dzi gɔme nyuie o. Nyemele agbagba dzem be
maɖe fia be, “Oo, esia ko nye…Mienye naneke o.” Nyemele agbagba
dzem be mawɔ nenema o. Ne nyemexɔ Kekeli la o la, nyemanɔ
agbagba dzem be mafia asi Esi le afisia na mi o. Menye esi le afisia le
nyagblɔti sia dzi o, Esi le afima le Fiazikpui la dzi. Eye ele be Fiazikpui
ma nava zu miaƒe dzi me, ekema miakpɔ nu ɖeka ma pɛpɛpɛ abe esi
woklẽ fia le afisia ene.
233 Nukae nye esi le dzi afisia? Ele Esia ɖem ɖe go. Ke esia enye Esia,
Nya la. Woklɔ mía ŋu kple Nya la ƒe tsiléle, kple Nya la; woklɔ mía ŋu
(to ameŋukɔ tsi la me) le nusiwo le xexea me—xexea me la ŋu gbɔ,
kple Nya la. Nya la gblɔ be Enye eyama ke etsɔ yi ɖe mavɔmavɔ me.
Megblɔ bena, “Enye eyama ke le Pentekoste ƒe agbenɔɣi me, tsã le
apostoloawo ŋɔli ke, eye emegbe le agbenɔɣi si kplɔe ɖo me la Etrɔ.”
Gbeɖe, Enye eyama ke! Mikpɔea? Màte ŋu awɔe be Wòagblɔ nya
bubu o. Míate ŋu anɔ nusiawo dometɔ ɖeka dzi hena gaƒoƒo geɖewo

gake mexɔ se be miele Eme sem azɔ. Ne Mawu yɔ wò, nàse Egɔme.
Eyae nye nusi mexɔ se. Esɔ gbe, amegã.
234 Azɔ, nuka wònye? Afiatsotso, kɔkɔewɔwɔ, Gbɔgbɔ Kɔkɔe ƒe
nyɔnyrɔ;̃ luʋɔ, ŋutilã, gbɔgbɔ; wo katã nye nu ɖeka. Azɔ, akaɖi la le
Nya la ɖem ɖe go fia. Nyateƒe Nya la ɖena nuka ɖe go fia? Nuka akaɖi
sia awɔ, nenye be exɔna eƒe keklẽɖegofia tso Shekina ƒe Ŋutikɔkɔe sia
gbɔ? Aɖe Shekina ƒe Ŋutikɔkɔe ɖe go fia. Esia le teƒea?
235 Ne miexɔ miaƒe kekeli la, tso seminari la, miaɖe seminari ɖe go
fia. Ne miexɔe tso Metodiste ƒe seminari la, miaɖe Metodistetɔnyenye
ɖe go fia. Miaɖe ɖe go fia! Ne miexɔe le Pentekoste ƒe seminari la,
miaɖe Pentekostetɔnyenye ɖe go fia. Gake ne miexɔ Esia le Mawu ƒe
Ŋutikɔkɔe me la, to ŋuve bibi la me la…
236 Nukaŋutie, esi Mose do go tso Eƒe Ŋku me la, etsɔ nane tsyɔ eƒe
mo, ale be, dukɔa mate ŋu kpɔ eƒe ŋku me gɔ̃ hã o. Esia le teƒea?
Mawu ƒe ŋusẽ yɔ eyama fũ.
237 Stefano, amea ɖe si yɔ fũ kple Gbɔgbɔ Kɔkɔe. Adi be atɔ tee
la, tsyo, ele ko abe anɔ didim be woatsi aƒe si dze dzo le yaƒoƒo
ŋkeke dzi ene; atsi dzo le…ke dzo dze aƒe le yaƒoƒo ŋkeke dzi. Oo,
zi geɖe si amewo—zi geɖe si amewo le ya gbɔm ɖe eme la, zi geɖe
ma wògadzɔa vɔ̃ ɖedzi. Nukaŋutie, màte ŋu atɔe te o. Ziɖeka tẽ, esi
wotsɔe ɖo Sanhedrin Ʋɔnudrɔƒ̃e la ŋkume la, Biblia gblɔ bena, “Etsi
tre ɖe afima, eƒe dzedzeme le abe mawudɔla ene.”
238 Azɔ, nyemesusu be “mawudɔla” gɔme enye be enye Nu gbagbe
aɖe nɔ tsitre ɖe afima o; gake, mawudɔla nya nusi tututu ŋuti wòle
nu ƒom le. Nenema kee nye mawudɔla ɖesiaɖe, Hamea ƒe agbenɔɣi
ƒe gbedeasitsɔla la, mele nɛ be wòatrɔ yi megbe agakpɔ nusi seminari
susuna o. Enya nusi Mawu gblɔ le Eƒe Biblia me, kple ŋusẽ si le ɖeɖem
ɖe go fia la be wòaɖo kpe edzi bena Enye eyama ke etsɔ, egbe, yi ɖe
mavɔmavɔ me. Mevɔña o, egblɔna nusi tututu wònya be enye Nyateƒe
la. Ke Mawu nɔ tsitre ɖe afima tututu hede megbe Nɛ kpakple dzesi
kple nukunu ƒomevi mawo ke, eye kpakple Nya ma ke. Emae nye
mawudɔla!
239 Stefano tsi tre ɖe afima, gblɔ bena, “menya nusi ŋuti mele nu
ƒom le.” Ebe, “Mi kɔlialiatɔwo amesiwo ƒe dzi kple to wometso aʋa
na o, mitsia tre ɖe Gbɔgbɔ Kɔkɔe la ŋu ɖaa. Alesi mia fofowo wɔ la,
nenema ke wɔm miawo hã miele!” Egblɔ be, “Mia fofowo dometɔ kae
mewu nyagblɔɖilawo heɖo woƒe yɔdowo emegbe o mahã?”
240 Mi kɔmatsɔŋkɔwo, mia dometɔ kae mewɔ nenem nu ma ke o
mahã? Mikpɔea? Atu fianɔƒe si woasi tsi-ɣi na gliawo eye amekuku
dzraɖoƒe kple nuwo ɖe afisia, ke emegbe anɔ nu ƒom kuɖe Mawu ŋu!
Miawoe nye amesiwo tsɔ Eyama de amekuku dzraɖoƒe, miawoe nye

amesiwo ke tsɔ Eyama de yɔdo me. Numa ke tututue Tsɔe de yɔdo me
tsã ma, eyae nye hame gã si woɖo fianɔƒe si tsi-ɣi na, kɔmahatsɔŋkɔ,
Farisitɔwo kple Zadukitɔwoe tsɔ Eyama de afima eye emegbe wodze
agbagba tu ŋkuɖodzikpewo Nɛ.
241 Mina magblɔ na mi be Kristo nye Agbe gbagbe. Menye nane si ku
o, Enye Nane si “fɔ tso amekukuwo dome hele agbe yi ɖe mavɔmavɔ
me.” Oo, nɔviŋutsu! Kakaɖedzitɔe! Nuka wòwɔ? Eɖe keklẽ ka ɖe go?
Eɖe keklẽ si le afisia ɖe go, nuka wòanye? Nuka wòanye ke-…Nukae
anye Eyama ƒe keklẽɖegofia vavãtɔa? Ekema nu gbãtɔ si wòaɖe ɖe
go fia anye Eƒe Ŋkɔ. Esia le teƒea? Aɖe Eƒe Ŋkɔ ɖe go fia. Nu evelia
si woaɖe ɖe go fia, anye Eƒe ŋusẽ. Mikpɔ nusi medi be magblɔa? Aɖe
nusianu si Wònye ɖe go afia.
242 Eyata nenye esia le agbenɔɣi sia ɖem ɖe go fia le afisia la, nusianu
si Wònye kpɔ la, ekema Enye eyama ke! Whew, ŋutikɔkɔe! Ŋutikɔkɔe!
Nuka wònye? Ele Eyama ɖem ɖe go fia abe alesi Wònɔ, alesi Wòle,
alesi Wòanɔ ɣesiaɣi, elabena esia tso Mawu ƒe Fiazikpui gbɔ va tẽ;
Yesu Kristo nye eyama ke etsɔ, egbe, yi ɖe mavɔmavɔ me; Mawu
ɖeka ma, Ŋusẽ ɖeka ma, Ŋutikɔkɔe ɖeka ma, nusianu ɖeka ma. Enye
eyama ke etsɔ, egbe, yi ɖe mavɔmamavɔ me. Oo, nɔviŋutsu!
243 Mina míagazɔ yi ŋgɔgbe vie. Azɔ, mina míatsɔ kpukpui 6 lia ƒe
mamle si le afisia, le ta 4 lia me. Meŋlɔ nyaŋukɔkɔ aɖewo daɖe afisia
kuɖe esia ŋu, eye medi be maɖe abla be maɖo egbɔ ne mate ŋui. Azɔ,
ma—mamle la, ne miedzo le ta-…sia dzi vɔ la ne míedzo le kpukpui
sia dzi la, ɖeko wòle xlã ƒom le eŋu ko, hele nusi wowɔ la gblɔm. Mina
míakpɔ nenye be míate ŋu ato eme le afima.

…ahuhɔẽ…ahuhɔẽ tsiaƒu la…(Azɔ, míenya nusie nye
ma.) le fiazikpui la titina,…Nuwɔwɔ gbagbe eneawo, nu
gbagbeawo…

244 Azɔ, azɔ, ame neni sie Biblia gɔmeɖeɖe si me wogato la le?
Le miaƒe gɔmeɖeɖe si me wogato me la, wogblɔ be, “Nuwɔwɔ
gbagbewo.” Enyo, mebia se be aleke wɔ be Fia Yakobo sia le afisia
gblɔ be…enye “nu gbagbe ene”? Enyo, medi Hela—Hela nyadigbalẽ,
hetrɔ yi ɖe Biblia ƒe nyadigbalẽ me eye mekpɔ eƒe gɔmeɖeɖe. Azɔ,
esia nye nusi wònye. Azɔ, midze sii nyuie. Nyagbe si gɔme woɖe le
afisia, azɔ miŋlɔe daɖi ale be miawo hã, miate ŋu ava lé ŋku ɖe eŋu,
be miaka ɖe dzi. Mikpɔea, medi be miade dzesi nusi megblɔ la daɖi,
eye…ne miate ŋui eye miedi la. Esɔ gbe, gɔmeɖeɖe si me wogato gblɔ
be, “Nuwɔwɔ gbagbewo,” le eme. Azɔ, milé ŋku ɖe ŋu:

Ke…afima…nu gbagbe eneawo siwo yɔ fũ kple ŋkuwo le
ŋgɔgbe kple megbe siaa.

245 Eye wòyi dzi heɖɔ “nu gbagbeawo,” nusi gbɔ míaɖo le minuti
ɖeka me. Azɔ, nu gbagbe le afisia le nane teƒe. Ɖe axadzi nuxexlẽ le
miaƒe Biblia mea, kuɖe—kuɖe nu gbagbewo ŋua? Ne ele mia si la,
mikpɔ axadzi nuxexlẽa me. Mede dzesi be Dɔkta Scofield le afisia
de dzesii keŋ le etɔa me. Nu gbagbeawo gɔme enye be, eŋlɔe da ɖe
afisia, ebena, “Nuwɔwɔ gbagbewo.” Oo, míatɔwo! Azɔ, milé ŋku ɖe
ŋu. Helagbe si le afima enye, “Z, o eve, m”…alo, “Z, o eve, n” enye,
“Z, o eve, n.” Azɔ, le—le Helagbe me, woyɔe be Zoon esi gɔme enye
“Nuwɔwɔ.”
246 Azɔ, menye nenemae o…ne miedi be miaxlẽe azɔ la. Ɣeyiɣi mele
mía si o. Meɖoe be maxlẽe, gake nyemexlẽe o. Miŋlɔ Nyaɖeɖefia 11,
13, kple 17 daɖi. Azɔ, afimae lã la le, Nyaɖeɖefia ƒe tawo 11, 13,
kple 17 me, woyɔe be lãwo le nyagbe ɖeka me; gake lãwo le afisia ƒe
gɔmeɖeɖe nye “t-h-e-r-i-o-n,” therion. Nyagbe, Hela ƒe nyagbe therion
si gɔme enye “lã wɔadã, si womate ŋu mla o.” Therion, egɔme enye
“lã wɔadã, si womate ŋu mlã o.”
247 Gake Zoon gɔme enye “Nuwɔwɔ aɖe,” mikpɔea, “Nuwɔwɔ (Zoon)
gbagbe ene.” Menye lãwo “lã wɔadã,” si nye therion; o gake, “Zoon,
Nuwɔwɔ gbagbe.”
248 Ke therion enye “gbeme lã wɔadã, si womate ŋu mlã o.” Le
nyagbeawo me, ne miele ŋku ɖe ta 11 lia me la, “Roma ƒe lã la.”
Le ta 13 lia me, “Dukɔ Ƒoƒuawo.” Le ta 17 lia me, “Dukɔ Ƒoƒuwo kple
Roma siaa,” ɖe kɔmahatsɔŋkɔ hamewo siwo Katolikismo de megbe
na hewɔe wòtrɔ zu, esi womate ŋu amlã ɖe Nyanyui la nu o. Whew!
Si womate ŋu mlã o!
249 “Woayra Mawu, míedo tso Metodiste hame gã la, Baptiste,
Presbiterian, Pentekoste kɔmahatsɔŋkɔ me. Míenya nusi gblɔ míele!
Amea ɖeke mele mía kplɔ ge…le egblɔ ge na mí o!” Miekpɔe vɔ.
Womate ŋu mlãe o! Mate ŋu trɔ dzime o! Amesiwo melɔã ame ƒe
nyagblɔ o! Amesiwo gbea avuléle! Ameŋuzɔlawo! Amesiwo mete ŋu
ɖua wo ɖokui dzi o! Amesiwo melɔã nu nyui o! Mawusosroɖa ƒe
nɔnɔme le…
250 [Nyaƒoka la ɖi ƒuƒlu—Tala.]…mito esia me azɔ. Ke medi be
makaka numa me fifi laa, gake me…ale be wòayi ɖe nyaƒoka sia
dzi, alekee hã. Ke ɣeyiɣi mele mía si be míawɔe. Azɔ, mise egɔme.
Ame nenie se egɔme? Negblɔ be “Amen.” [Ƒuƒoƒea gblɔ be, “Amen.”]
Mikpɔea, nusiawo nye…
251 Nukae nye Zoon, Z-o eve -n? Nuwɔwɔ gbagbewo. Woate ŋu ayɔe
be Zoon, Z, o eve, n. Aleke miayɔ esia, “Zoon”? “Zoon,” magblɔ
nenema.

252 Ke therion nye t-h-e-r-i-o-n, therion, mikpɔea. Ekema ema gɔme
enye “gbeme lã, wɔadã, si womate ŋu amlã o.” Numae nye lã mawo…
Ne mietsɔ miaƒe…mieyi ɖe miaƒe Hela nyadigbalẽ me ne miatrɔ dii
kaba eye miakpɔ be ɖe ema menye nyagbe ɖeka o mahã. Mikpɔ eme
le afima ne miakpɔe. Mitsɔ miaƒe—mitsɔ miaƒe Hela ƒe agbalẽ, mitsɔ
miaƒe Emphatic Diaglott la. Azɔ, mikpɔ ɖa be esia menye nyateƒe o
mahã, bena esia nye nyateƒe, bena egɔme enye “lã si womate ŋu mlã
o,” le Nyaɖeɖefia 11, 13 kple—kple 17 me.
253 Ke le afii le Nyaɖeɖefia 4 me afii la, egɔme enye “Nuwɔwɔ
gbagbe,” menye lã aɖe o; ke boŋ woyɔe be “lã” gake menye eyae
o. Nu ɖeka ma kee le Ezekiel 1:8 me, 1 yi :28, eyae wònye. Ɖewohĩ
míaɖo egbɔ le minuti ɖeka me.

Esɔ gbe, “Si womate ŋu mlã o, mate ŋu trɔ dzime o, lã wɔadã.”
Si womamlã o!
254 Gake esiawo nye “Nuwɔwɔ gbagbewo.” Nuka wonye? Womenye
Mawudɔlawo o. Magblɔ nusie la na mi, mina míaxlẽ Nyaɖeɖefia 5, le
axa la ƒe megbe ziɖeka. Nyaɖeɖefia 5, kple kpukpui 11 lia:

Eye mekpɔ, eye…mese mawudɔlawo ƒe gbeɖiɖi
(“mawudɔlawo,” bubunu geɖe) siwo ƒo xlã fiazikpui la
(“Kple” enye nyablanya.) kple nu gbagbeawo…kple amegã
xoxoawo:…

255 Mikpɔea, “kple,” nyablanya aɖe. Mikpɔea? Woawo menye
Mawudɔlawo o, nenema ke womenye amegã xoxoawo o, wonye
“Nuwɔwɔ gbagbeawo” le Fiazikpui la gbɔ. Oo, ɖe mielɔ̃ esia oa?
Nuwɔwɔ gbagbewo! Womenye Mawudɔlawo o, elabena esia ɖo kpe
edzi tututu le afisia, mikpɔea:

…Mekpɔ, eye…mese mawudɔla geɖewo ƒe gbeɖiɖi siwo ƒo xlã
fiazikpui la kple nu gbagbeawo kple amegã xoxoawo:…

256 Azɔ nu vovovo etɔẽ le afisia. Azɔ mekpɔ be mi katã miŋlɔ
nuɖoanyi si le afisia la azɔ. Azɔ, medi be mafia mi. Nu vovovo etɔ̃
wonye, nu ƒomevi vovovo etɔ̃ siwo ƒo xlã (Azɔ, mikpɔ ɖa.) siwo ƒo
xlã Fiazikpui la.
257 Fiazikpui lae nye si le afisia. Azɔ, nu gbãtɔ si le Fiazikpui la ŋu
enye Nuwɔwɔ gbagbe eneawo. Le esia godo la amegã xoxo blaeve
vɔ eneawo (sigbe aleke ene) woli siwo nɔ anyi ɖe fiazikpui la dzi,
ɖe woƒe—woƒe fiazikpuiwo dzi, fiazikpui suesue siwo le ete. Eye
ƒoxlã esia la, Mawudɔlawo ƒe ha gã aɖe li ƒo xlã Fiazikpui la. Mikpɔ
nusi medi be magblɔa? Wo dometɔ ɖesiaɖe to vovo, ɖeka tso bubu
gbɔ. Afima Mawudɔlawo li; afisia amegã xoxoawo li; eye afisia Nu
gbagbeawo li.

258 Migana míaɖe asi le ema ŋu o hena minuti ɖeka. Mina míalée
ɖe asi minuti ɖeka ko, “Nu gbagbeawo.” Nuka wonye ne womenye
Mawudɔlawo o, womenye amesiwo woɖe o? Nuka wonye? Ɖe miedi
be mianyae? Esia enye nye gɔmeɖeɖe. Mekpɔ mɔ be ele teƒe; mexɔe se
nenema. Wonye Mawu ƒe dzɔlawo na Eƒe Fiazikpui. Azɔ, míatutu esia
sẽ ko. Azɔ, miele ekpɔma, wonye—womenye Mawudɔlawo alo ame
o. Womenye lã wɔadãwo o. Wonye Nuwɔwɔwo, “Nu gbagbewo.”
259 Azɔ, esia enye Mawu ƒe Fiazikpui. Eye esiawo nye Eƒe dzɔlawo.
Mina míaxlẽ via ɖe le eŋu ne míakpɔe le minuti ɖeka me. Mikpɔea,
wonye Mawu ƒe Dɔlawo alo Mawu ƒe dzɔlawo na Eƒe Fiazikpui la,
ke wo…Mina míake…hena—hena minuti ɖeka ake ko, mina míatrɔ
yi ɖe Ezekiel me. Me—meŋlɔ nusiawo ɖe afisia, ke ɖeko metsri be
mato wo ŋu ayi, menya be esia nye…[Nyaƒoka la ɖi ƒuƒlu—Tala.]
Mina míatrɔ yi Ezekiel ta 1 me, eye míadze egɔme kple kpukpui 12
lia yi 17 lia, hena minuti ɖeka ko.

Ne wole yiyim la wo dome ɖesiaɖe kpɔa eŋgɔ tẽ:…
260 Azɔ, míele ekpɔ ge le minuti ɖeka me…Ke miɖo ŋku kpukpui 7
lia sia le afisia, azɔ, mikpɔ nɔnɔme si le wo si le afisia le kpukpui 7
lia sia me le Nyaɖeɖefia ƒe ta ma ke me, “enelia.”

Eye nu gbagbe gbãtɔ le abe dzata ene,…eye nu gbagbe evelia
le abe nyitsu ene,…nu gbagbe etɔl̃ia ƒe mo…le abe…ame ƒe mo
ene, eye nu gbagbe enelia nɔ abe…hɔ̃ si le dzodzom ene…nu
gbagbe enelia…le abe hɔ̃ si le dzodzom ene.

261 Azɔ, esi Ezekiel kpɔ Mawu ƒe Ŋutikɔkɔe la, ekpɔ nu ɖeka ma si
Yohanes hã kpɔ. Miɖo ŋku nyitsɔ Kwasiɖagbe alesi míekpɔ “Mawu
ƒe Ŋutikɔkɔe” eye míetsɔ foto si Wòna Woɖe le mía dome la? Miɖo
ŋku dzia? “Mawu ƒe Ŋutikɔkɔe,” nu ɖeka ma ke Ezekiel kpɔ, nu ɖeka
ma ke Yohanes kpɔ, Eyae le afisia egbe. Ewɔ Yesu Kristo ɖeka ma ke
le Ezekiel ŋɔli, nu ɖeka ma ke nɔ anyigba dzi afisia, Mawu ɖeka ma
si li kpli mí le afisia egbe; eyama ke etsɔ, egbe, yi ɖe mavɔmavɔ me;
Amesi Nɔ anyi, Amesi Li, kple Esi le Vava ge; mɔ si yi ɖe luʋɔ, ŋutilã,
kple gbɔgbɔ me; akɔbli tsiaƒu (Nya la), míaƒe luʋɔwo Ŋukɔla la, kple
Ameyɔla kple Gbɔgbɔ Kɔkɔe. Nu ɖeka ma ke, mikpɔea, ɖeko wònye
nu ɖeka!
262 Azɔ, milé ŋku ɖe esia ŋu. Esɔ gbe:

…eye gbɔgbɔ la…afisiwòɖo wo ɖo la;…azɔ…afima, woyina;
eye ne wole azɔli dzi la wometrɔa kɔ o.

263 Womate ŋu atrɔ o. Ne wonɔ yiyim ɖota afisia la, enɔa yiyim abe
ame ene; ɖota afisia la, enɔ yiyim abe hɔ̃ ene; ɖota afisia la, enɔ yiyim
abe nyitsu ene; ɖota afisia la, wonɔ yiyim abe dzata ene. Womate ŋu
azɔ megbemegbe o! Afisiafi si woyina la ele be woazɔ ɖota ŋgɔgbe,

nu gbagbeawo dometɔ ɖesiaɖe. Azɔ, ekae nye lã ƒe gɔmeɖeɖe ɖe le
Biblia me? Ŋusẽ. Esɔ gbe, egɔme enye “ŋusẽ aɖe.”
264 Azɔ:

Eye kuɖe nu gbagbeawo ƒe nɔnɔme ŋu la, eye woƒe dzedzeme
le abe dzoka si le bibim ene, eye abe…akakati…ene: ele dzi
dem gale ɖiɖim le nu gbagbeawo domee; dzo la le faflam le nu
gbagbeawo domee, eye eme kɔ keŋkeŋ eye dzikedzo do tso dzoa
me.
Emae nye Mawu. Tso dzo la me Kekeli do; menye kosmik ƒe

kekeli o, azɔ, Kekeli Mavɔ la.
Eye nu gbagbeawo nɔ du dzi tso afii yi afii abe dzikedzo ene

(Ago míakpɔ.)…eye nu gbagbeawo le du dzi tso afii yi afii, eye
woƒe dzedzeme le abe dzikedzo ene.
Esi meɖe ŋku ɖe nu gbagbewo la, kpɔ ɖa tasiaɖamfɔ le nu

gbagbeawo xa le anyigba, le ŋgɔdze eneawo katã.
Tasiaɖamfɔawo ƒe dzedzeme…le abe adzagba wotsɔ wɔ…

woe…ene: eye wo ame eneawo katã ɖi wo nɔewo: woƒe
dzedzeme kple woƒe wɔwɔme sɔ abe…ɖe tasiaɖamfɔ ɖeka le
nɔvia me ene.

265 “Ekae nye sɔlidonu la le afii, Nɔviŋutsu Branham? Nuka wònye?”
Egɔme enye be dzɔla siawo—dzɔla siawo nye Mawu ƒe aɖaka…Wole
mɔ zɔm, hele mimlim le tasiaɖamfɔwo dzi esime Ezekiel kpɔ wo; ke
esi Yohanes kpɔ wo la, wova ɖo nɔƒe si dze na wo la le Dziƒo xoxo.
Mawu ƒe aɖaka la nɔ anyigba dzi, nɔ mimlim le tasiaɖamfɔwo dzi,
esime wonɔ tsɔm tso teƒe yi teƒe, si gɔme enye be enɔ mɔ zɔm, wokɔe
to gbeadzi katã heto mɔa katã va da ɖe gbedoxɔ me kple bubuawo;
gake azɔ woxɔe le dzi elabena Hamea ƒe agbenɔɣi wu nu vɔ, eye
woxɔe ɖe Ŋutikɔkɔe me le dzi. Mikpɔea? Enɔ te azɔ, le Dziƒo, kple
Mawudɔlawo katã kple nusiwo ƒo xlãe. Míekpɔ le ɣeyiɣia ɖe megbe
be woɖe woƒe fiakukuwo hetsyɔ̃ mo anyi le ŋutikɔkɔe tsɔm na Eyama.
Mikpɔea? Enye Mawu ƒe ŋudzɔlawo na gbedoxɔ la, na aɖaka la.
266 Azɔ, miɖo ŋku dzi Mawu ƒe aɖaka la ŋudzɔlawo, alo amenuveve
zikpui la. Azɔ, miɖo ŋku dzi. Wo nenie, Yohanes kpɔ, neni wonye?
Ene. Ame neni wo—wonye eya kpɔ? Ekpɔ ene, Nu gbagbe eneawo.
Azɔ, milé ŋku ɖe ŋu, woa kple evea wokpɔ ŋutega ɖeka ma.
267 Ke ene enye anyigbadzi ƒe numba. Ɖe mienya nenema? Ame
nenie nya azɔ hafi míage ɖe eme, ene nye anyigbadzi ƒe numba?
Kakaɖedzitɔe! Abe Hebrivi ene…Enye anyigba-…Enye anyigbadzi ƒe
numba, si nye “gaɖeɖe, gaɖeɖe.” Azɔ, milé ema ɖe miaƒe susu me,
“gaɖeɖe,” elabena mele egbɔ ɖo ge, le minuti ɖeka me ko, sesiẽ vavã.
Mikpɔea, “Gaɖeɖe!” Azɔ, Hebrivi etɔw̃o nɔ kpodzo la me, ke Ame

enelia va, eye wònye gaɖeɖe. Lazaro nɔ yɔdo me ŋkeke etɔ,̃ gake esi
enelia va la exɔ gaɖeɖe. Ene nye Mawu ƒe numba na “gaɖeɖe,” eyata
esia fia be Nu gbagbe siawo ɖo nane kuɖe anyigba ŋu.
268 Mekpɔ mɔ be mietsi dzi akpa azɔ o. Mekpɔ mɔ be miaƒe gbɔgbɔme
dɔwuame le—le ŋgɔ na miaƒe ŋutilãme tɔa vie azɔ. Mikpɔea? Esɔ gbe.
269 Azɔ, mide dzesii be, “Ŋkuwo le wo si” (le Ezekiel me afisia) “le
ŋgɔgbe kple megbe kple titina.” Mina míaxlẽ esia ko. Mikpɔ afisia,
mikpɔea. Miele ekpɔm le eme afisia, mexɔ se be wole nu ƒom to eme
afisia, “nu gbagbeawo,” ŋkume eneawo, abe hɔ̃ ene, kple aʋalawo,
woyɔ fũ kple ŋkuwo le egodo, kple eme. Mikpɔ afii:

Eye nu gbagbe eneawo eye wo dometɔ ɖesiaɖe to aʋala
adẽadẽ ɖe eŋu;…

270 “Eye wodzo,” kple bubuawo, “ke ŋku le wo si le egodo, le eme,
kple megbe.” Esia le nu ƒom tso woƒe nunya ŋu. Wonya nusi nɔ anyi,
nusi li, kple nusi le vava ge; elabena wole Zikpui la gbɔ tututu, wote
ɖe eŋu ale gbegbe be womenye amegbetɔwo gɔ̃ hã o. Wonye gbedoxɔ
ŋudzɔlawo, alo, menye gbedoxɔ ŋudzɔlawo o, (Gbedoxɔ ŋudzɔlawo,
ame akpe ɖeka alafa blaene vɔ eneawo.), gake esia nye amenuveve
zikpui la ŋudzɔlawo, Fiazikpui la ŋudzɔlawo, Fiazikpui la, siwo te
ɖe Mawu ŋu tututu, “Nu gbagbewo,” siwo te ɖe Mawu ŋu, le tsitre
ɖe afima. Woƒe nunya, wonya nusi nɔ anyi, esi li, nusi ava va. Woɖo
“ŋkuwo le egodo,” le fiafiam nusi woate ŋu akpɔ, nusi ava va; “ŋkuwo
le eme,” wonya nusianu azɔ; ke “ŋkuwo le woƒe megbe,” esi nya nusi
nɔ anyi. Esi nɔ anyi, esi li, esi ava va, si le ɖeɖem ɖe go fia to hame ƒe
agbenɔɣiawo me “Amesi si Nɔ anyi, Si Li, kple Si Ava va; Yesu Kristo
eyama ke etsɔ, egbe, yi ɖe mavɔmavɔ me.”
271 Milé esiawo azɔ. Míele numa dzi to ge le taflo dzi keŋ ava yi le
minuti ʋeea ɖewo me. Milé ŋku ɖe eŋu. Azɔ, hena minuti ɖeka.
272 Eɖe woƒe nunya fia, eye wòfia alesi wonya nusi va yi, wonya.
Wonya ɣeyiɣi si gbɔna kple fifi ɣeyiɣi kple ɣeyiɣi si va yi, kple
nusianu kuɖe eŋu!
273 Eye woƒe…Ɖeɖi metea wo ŋu o. Nu metia kɔ na wo gbeɖe o.
Womate ŋu tsa ka aɖeke kple ame o, eya nu tia kɔ nɛ. Gake woawo la
ɖeɖi metea wo ŋu o, wodzi ha be “Kɔkɔe, kɔkɔe kɔkɔe! Kɔkɔe, kɔkɔe,
kɔkɔe! Kɔkɔe, kɔkɔe, kɔkɔe, Aƒetɔ Mawu Ŋusẽwokatãtɔ! Kɔkɔe, kɔkɔe,
kɔkɔe!” ŋkeke katã kple zã la katã to agbenɔɣi ɖesiaɖe me. “Kɔkɔe!”
274 Mina míatrɔ yi megbe le minuti ɖeka me. Mina míatrɔ yi megbe,
Ŋɔŋlɔ aɖe le nye susu me, Yesaya 6, netsɔ kaba. Milé ŋku ɖe eŋu!
Yesaya kpɔ numa ke tututu.
275 Ŋutega ɖesiaɖe kuɖe Aƒetɔ ŋu la…Eyae nye nusi megblɔ. Ne
ŋutegawo siwo míexɔ egbe mele tututu abe Biblia me ŋutegawo ene

o la, ekema wonye alakpa. Ne woɖe ɖe go fia, alo, ɖeɖefia ɖesiaɖe si
tsɔ Mawu fia nu bubu aɖe wu esi Wònye ɖaa la, enye alakpa ɖeɖefia.
Wotu Hame blibo la ɖe esia dzi, Mateo 17.
276 Mina míakpɔ, Yesaya, ta 6 lia. Ɖekakpui nyagblɔɖila sia ziɔ ɖe
fia nyuia ɖe ƒe abɔwo me, eye wònae awu nyui ƒomevi ɖesiaɖe. Ke
enye nyagblɔɖila, eye wòyina ɖe afisiafi si…Gake gbeɖeka fia la ku,
ale ele nɛ be wò—wòatrɔ ɖe eɖokui ŋu. Ale wòyi ɖe gbedoxɔ me
be yeado gbe ɖa. Elabena ede asi dzodzo le afima si fia ƒe nɔƒe nɔ
la, ekema, be wòaɖo…Fia tsitsi nyui la nye ame kɔkɔe nyui aɖe. Ke
edzo ɖakpɔ alesi amewo le agbe nɔmee, eyata eyi ɖe gbedoxɔ me.
Azɔ, miɖo to.

Le ƒe si me fia Uziya la ku la mekpɔ Aƒetɔ la bɔbɔ nɔ ɖe
fiazikpui kɔkɔ gã aɖe dzi, eye eƒe awutoga, yɔ gbedoxɔ la taŋ.

277 Ŋutikɔkɔe! Nuka enye “Eƒe awutoga”? Eyae nye ma le afima,
“Mawudɔlawo, Nu gbagbewo,” Eƒe awutoga si dzea Eyome. Awutoga
nye nusi kplɔa ame ɖo, mikpɔea?

…eƒe awutoga yɔ gbedoxɔ la taŋ.
Serafiwo le etame: eye wo dome ɖesiaɖe to aʋala adẽadẽ;

wotsɔ wo ame eve tsyɔ̃ ŋku me,…wotsɔ eve tsyɔ̃ afɔ, eye wotsɔ
wo ame eve le dzodzomee.
Eye wodo ɣli ɖo ɖe wo nɔewo, gblɔ bena, Kɔkɔe, kɔkɔe, kɔkɔe,

enye YEHOWA Zeboat: eƒe ŋutikɔkɔe…yɔ anyigba blibo la dzi.
Ɣlidola la ƒe gbe na kpuiawo ƒe agunu ʋuʋu, eye dzudzɔ yɔ

xɔ la taŋ.
278 Míatɔwo! Oo, míatɔwo! Ema fia be ŋutega mawo nye nu ɖeka
tututu na ame mawo dometɔ ɖesiaɖe. “Kɔkɔe, kɔkɔe, kɔkɔe!” Ɖeɖi
metea wo ŋu o, ŋkeke kple zã siaa, “Kɔkɔe, kɔkɔe, kɔkɔe, na Aƒetɔ la!”
279 Mina míatrɔ yi minuti ɖeka me azɔ, be míaka ɖe dzi be míexɔ
amesiawo nyuie. Zi gbãtɔ si woƒo nu tso dzɔla siawo ŋu, enye le Mose
I me. Azɔ, miɖo ŋku dzi, nusianu si míeɖea gbeƒã la ele be wòatso
Mose I me yi Nyaɖeɖefia me. Ɣeyiɣi ɖesiaɖe si miedi be miabia nya
la, miva biam. Mikpɔea? Ele be wòanye Biblia blibo la, menye eƒe
akpaa ɖe ko le eŋu o, elabena Mawu metrɔna o! Nusi Wònye le Mose
I me la, eyae Wònye egbe, eye Eyae Wònye le titina gbenɔɣiawo
me. Enye eyama ke ɖaa! Mikpɔea? Azɔ, le Mose I me, esime Kerubi
siawo…Nenemae mewɔ ke ɖe wo ŋu, Ele be matrɔ yi adi nusi wonye
le gɔmedzedzea me.
280 Mina míakee ɖe Mose I 3:24, hena ɣeyiɣi aɖe azɔ. Mose I, ta 3 lia
kple kpukpui 24 lia. Mielɔã Esia? [Ƒuƒoƒea gblɔ be, “Amen.”—Tala.]
Esɔ gbe. Azɔ, mina míadze egɔme le kpukpui 22 lia lɔƒo. Ɖeko me—

melɔ̃ Esia! Esia nye nane si medi be mada ɖe eme le afisia, enye nu
sue aɖe si wotsɔ kpee, gake ava wɔ nyui geɖe gbeɖeka.

Eye YEHOWA…gblɔ bena, Kpɔ ɖa, ame zu sigbe…mía dometɔ
ɖeka,…

281 Azɔ, nɔvinyenyɔnu lɔlɔã xɔasi veviwo (Mina madae ɖi alekea.),
menye ɖe mele gbɔɖiɖi dam ɖe—ɖe nyɔnunyenye ƒe nuteƒewɔwɔ kple
nyonyo, kple adzagba xɔasi dzi o. Ɖeko mele agbagba dzem le afisia
be mafia nusi enye nyɔnu…Taflatse! Ke na mi amesiwo le nyaƒoka
dzi la, mi nyɔnu siwo aɖo to nyaƒoka sia la, menye ɖe mele gbɔɖim mi
o, ɖeko menye Aƒetɔ ƒe dɔla be mahe Kekeli vɛ. Nusi ke le makɔmakɔ
wu kple nusi nyɔñu wu le anyigba dzi la enye nyɔnu ne ebaɖa. Ke
adzagba xɔasitɔ wu si li na ŋutsu, le eƒe ɖeɖekpɔkpɔ godo la, enye
nyɔnu nyuia ɖe. Ke mele nu ƒom na ema si ge, si le makɔmakɔ,
si ɖe kpɔtɔ la. Eye mele etsɔ ge afia mi fifi laa le afisia ne míeɖo
edzi, esia su afia mi nusi ŋuti me…ta Biblia fia be nyɔnuwo naganye
mawunyagblɔla o ɖo, pastɔwo, nufialawo, alo nu bubu ɖesiaɖe le
hamea me. Azɔ, miɖo to esia ko:

Ke YEHOWA…gblɔ be, Kpɔ ɖa ame zu…mía dometɔ ɖeka,
(Azɔ, Eyama megblɔ kpɔ bena nyɔnu zu mía dometɔ ɖeka
o, “ŋutsu zu mía dometɔ ɖeka.”)…eye wònya nyui kple vɔ:̃…
(Nyɔnua menyae o; woblee. Mikpɔe nenema?)

282 Azɔ, Paulo gblɔ be, “Nyemeɖe mɔ na nyɔnu be woafia nu alo
wòaɖu ame dzi o, ke boŋ…elabena Adam wowɔ gbã eye emegbe
Xawa. Ke womeble Adam o, ke boŋ nyɔnu lae woble.” Eyata nyɔnu
mezu Mawu tɔgbe ɖeka o. Menya vovototoa ɖeke o, woblee. Mise
egɔmea? Ne miese eme la, migblɔ be “Amen,” ekema ma…[Ƒuƒoƒea
gblɔ be, “Amen.”—Tala.]

…YEHOWA…gblɔ be, Kpɔ ɖa, ame zu…mía dometɔ ɖeka, be
wònya nyuie kple vɔ:̃ eye wònya…ke azɔ, be wòagado asi ɖa,
agbe agbetia ƒe ɖe, aɖu, eye wòanɔ agbe ɖoɖoɖo o la:
Tete YEHOWA…ɖe ame ɖa tso Eden bɔ la me, bene wòaŋlɔ

anyigba si me woɖee tsoe.
Tete wonyã ame la; eye wòna Kerubiawo ɖanɔ Eden bɔ la ƒe

ɣedzeƒe gome, hetsɔ yi…si trɔa eɖokui eye wòklẽna abe dzo ƒe
aɖe ene la ɖe asi, (Mikpɔ nu gbagbe eneawoa? Mɔ ene koe li
ame nate ŋu ato, mikpɔea: ɣedzeƒe, anyiehe, ɣetoɖoƒe kple
dziehe. Kerubi siawo lé yi si le keklẽm abe dzo ene le abɔ
la ƒe agbo nu…) be woadzɔ agbe ti la ƒe mɔ la ŋu.

283 Elabena ne ame ƒe asi te ŋu su Agbe Ti la dzi la, ekema ate ŋu
anɔ agbe ɖoɖoɖo.

284 Eye zi gbãtɔ si woƒo nu tso Kerubi siawo ŋu la woda wo ɖe abɔ la
ƒe ɣedzeƒe gbo nu, wonɔ mɔ eneawo dzi. Ɖe wòle be mawɔ esia nato
vovo vie wu ema hafi; nyemete ŋu wɔe tututu ɖe Mawu ƒe ɖoɖo nu
kple nuwo nenema o, gake ɖeko me—me…ale be miate ŋu anya nusi
medi be magblɔ. Afima enye Eden bɔ la. Ke esia enye agbo la le afisia
tututu, si ʋu ɖe afisia, ʋu gbadza, eye le agbo sia nu la Kerubiwo li.
Kerubiwo! Ke, miɖo ŋku dzi, megblɔ be, “Kerubi ɖeka o,” egblɔ be
“Kerubiwo.” Woda Kerubiwo ɖe afima be woadzɔ Nuka ŋu? Agbe Ti
la ŋu. Eya Ŋu wòle be woadzɔ, Mɔ si yi Agbe Ti la gbɔ. Mɔ la, Amekae
nye Mɔ la? [Nɔviŋutsu aɖe gblɔ be, “Yesu.”—Tala.] Afika wòklẽ tso?
Afisia enye kɔkɔeƒe la, afisiae Kerubiwo le.
285 Azɔ, milé ŋku ɖe ŋu, miŋlɔ nusiawo katã daɖi. Afisiae nye
Kɔkɔe—Kɔkɔe…esiae nye kɔkɔeƒe ƒe Kɔkɔeƒe, kɔkɔeƒe ƒe Kɔkɔeƒe,
esiae nye kɔkɔeƒe la, eye afisia nye atsiaƒu, eye afisia enye akaɖitiawo
ƒe kekeli, adre siwo klẽna woƒe Kekeli tso afisia, ɖe afisia, ɖe afisia,
ɖe afisia, ɖe afisia, ɖe afisia, ɖe afisia. Mikpɔea? Nuka woɖena ɖe go
fia? Wole Agbe Ti la ƒe Mɔ dzɔm kple Mawu ƒe Dzo hele eɖem ɖe go
fia. Mikpɔea, mate ŋu tso afisia ava o, Presbiterian ƒe seminari alo
Pentekoste ƒe seminari o, ele be wòatso Afisia ava, anɔ Kekeli la ɖem
ɖe go fia. Esɔ gbe.
286 Mide dzesii, Kerubi siawo—siawo si Yohanes kpɔ le afisia la
ele be Agbe Ti la ŋu dzɔdzɔ nanye nane si ka wo, eyata ele be
amegbetɔwo ƒe nya naka wo. Alo la mixlẽ Mose I, esi míatrɔ yi ɖe
Mose I me ake, “Wodzɔa Agbe Ti la ŋu nɔa ŋudzɔ le Eŋu, Mɔ si yi
Agbe gbɔ.” Mɔ si yi Agbe gbɔ! Aleke Mɔ la le? Yesu gblɔ be, “Nyee
nye Mɔ la. Nye nye Abolo ma si ɖi tso Mawu gbɔ le Dziƒo va. Ne amea
ɖe ɖu Abolo sia la, anɔ agbe tegbee.” Azɔ Mɔ aɖe li si trɔ yi ɖe Agbe
Ti ma gbɔ. Mise emea?
287 Azɔ, le esia me la, medi be mafia eye mawɔe kakaɖedzi nanɔ
eŋu be: enye vɔsamlekpui. Azɔ, ele be esia nanye vɔsamlekpui aɖe le
Eden bɔ me. Magblɔ nukaŋutie la na mi. Ɖe mieɖo ŋku dzi be Kain
kple Abel woa kple eve wova afisia be woawɔ subɔsubɔa? Ekema ema
fia be Mawu ƒe vɔsamlekpui la wokɔe va da ɖe afiaɖe le Eden bɔ me,
eye mɔ ɖeka si trɔ yi Eden la enye to vɔsamlekpui dzi. Miawoe si ake,
mikpɔea, atrɔ yi Eden to vɔsamlekpui dzi. Gake ele be woadzɔ mɔ ma
ŋu le afima, adzɔ eŋu, bena womagate ŋu atrɔ yi afima vaseɖe esime
ʋu naƒo ɖe vɔsamekpui sia dzi o.
288 O Mawu, ɖe amewo mate ŋu kpɔe oa? Mikpɔea, naneke o negbe
Ʋu la ko! Wowɔ avuléle aɖe, amenuveve zikpui la le afima, ele godoo
be ʋɔnudɔdrɔ̃ ƒe vɔsamlekpui sia natrɔ zu amenuveve zikpui; eye ne
vɔsamlekpui sia, ne woɖe Ʋu la le edzi, le ʋɔnudɔdrɔ̃ Ŋkeke dzi la
Mawu ƒe dziku ƒe dzo la anɔ tsitre ɖe afima be wòadzɔ Ati ma ŋu

ake. Nu ɖeka pɛ koe ate ŋu age ɖe agbo sia si yi Eden me ake la me,
eyae nye to Yesu Kristo ƒe Ʋu me. Mile ekpɔma?
289 Azɔ, mide dzesii. Ẽ ɖe, azɔ Kain…Oo, Kain enye si; ke Abel enye
si, Abel. Esɔ gbe. Azɔ, wo ŋutsuvi eveawo katã va ɖo agbo sia nu be
woasubɔ. Ele teƒea? Ekema ele be wòanye Mawu ƒe vɔsamlekpui la.
Ele teƒea? Ke hafi woatu vɔsamlekpui sia la wotu teƒenɔnu aɖe, si nye
vɔsamlekpui bubu. Mawu ƒe vɔsamlekpui vavãtɔ la le afisia, eyae le
ame ƒe dzi me. Emegbe vɔsamlekpui bubu le afisia, esi ɖɔli kɔkɔeƒe
ƒe Kɔkɔeƒe la le teƒe kɔkɔe.
290 Oo! Oo! Ewɔ nam sigbe mado aɖeyeye ene. Oo, míatɔwo,
Ŋutikɔkɔe si…Ɖe mimate ŋu akpɔ alesi wòde blibo oa? Mide dzesii
ko! Oo, susu si ta megblɔ esia ɖo la, enye be nyemate ŋu akpɔ nyagbe
sɔgbɔ le nye ŋutɔ nye Iŋlisi gbegbɔgblɔ me be maɖe nye seselelãme
agblɔ o. Mikpɔea, ele be nane naɖee gblɔ.
291 Sigbe alesi Nɔviŋutsu Rowe, nye dukɔ teƒenɔla na Dukplɔla…abe
Dukplɔla vovovo ene alo atɔ̃ ene, egblɔ be, “Oo, Nɔviŋutsu Branham,
zã aɖe me la meva takpekpea me.” Egblɔ be, “Nyemenya nusi mawɔ
o,” egblɔ be, “Metɔ te ɖe afima.” Eye wògblɔ be, “Oo,” ebe, “Melɔ̃
Aƒetɔ le nye agbe la katã me.” Egblɔ be, “Tsã la menye” (mesusu be)
“Episkotɔ.” Egblɔ be, “Eye menɔ bubum be menya Aƒetɔ la.” Egblɔ
be, “Ke le zã aɖe me metsa ŋku godoo, nyemenya nusi mawɔ o.”
Ebe, “Nye—nyemate ŋu ayi ko ɖe naneke ta o, gake” ebe, “Mese Nya
la nɔ go dom. Oo, Ede asi vava me.” Egblɔ be, “Mede asi yigbɔyigbɔ
yiyi le agbadɔ la godo, henɔ zɔzɔm ayi agagbɔ,” eye ebe “enumake la
nyemagate ŋu alala be mazɔ ɖo mɔa nu o, meta va ete esime wowɔ
yɔyɔ va vɔsamlekpui gbɔ la, meʋu du yi vɔsamlekpui gbɔ hedze anyi
ɖe afima, megblɔ be, ‘Aƒetɔ, menye nuvɔw̃ɔla!’” Ke ebe, “Emegbe
Eyama yɔm kple Eƒe Gbɔgbɔ Kɔkɔe.”
292 Eye egblɔ be, “Mate ŋu ado gbe vovovo enyi,” elabena enye
dukɔ teƒenɔla. Mikpɔea? Enye…enɔ…e—enye du—dukɔteƒenɔla na
Dukplɔla, ke…etso keke Woodrow Wilson ɖaa ke va. Enye du teƒenɔla
na míaƒe Dukplɔla ɖesiaɖe, duta dukɔ teƒenɔla, ate ŋu ado dzro
gbegbɔgblɔ. Egblɔ be, “Kloe la menya gbegbɔgblɔ ɖesiaɖe si woŋlɔna
le xexea me.” Gake ebe, “Meyɔ fũ kple ŋutikɔkɔe ale gbegbe be
nyemate ŋu ado wo dometɔa ɖeke atsɔ kafu Eyama o, eyata Aƒetɔ
nam yeye aɖe tso Dziƒo be matsɔ Kafui.” Oo! Oo! Mikpɔe vɔ.
293 “Wole agbo sia ŋu dzɔm.” Kain kple Abel va afisia be woasubɔ.
Eyata ele be wòanye vɔsamlekpui aɖe si ŋu dzɔm wole. Esia le teƒea,
Kerubiwo siawo?
294 Nu bubu, mide dzesi kpeɖodzi bubu le afisia. Kain…Milé ŋku ɖe
Biblia ŋu azɔ! Menya be miekee, gake esia…migatsɔe wɔ dɔ o, miyi

ɖe Mose I me. Esɔ gbe, milé ŋku ɖe ŋu. Kain dzo, Kain dzo le Aƒetɔ
la ƒ Ŋku me dzo le abɔ la ƒe agbo gbɔ. Ekema ele be Aƒetɔ ƒe Ŋku me
nanye vɔsamlekpui la, eye vɔsamlekpui la nɔ agbo la nu. Ŋutikɔkɔe!
Oo! Esɔ gbe. Enye teƒe si Mawu nɔna, le Eƒe vɔsamlekpui dzi. Azɔ,
Kain dzo le Aƒetɔ la ƒe Ŋku me, dzo le teƒe sia gbɔ. Miedi be miaŋlɔe
daɖia? Mose I 4:16, ne miedi be miaŋlɔe daɖi. Azɔ, azɔ, mikpɔ esiawo
katã, alo oa, miŋlɔe daɖia?
295 Azɔ, nu bubu gale asinye medi be mata ɖe afisia le minuti ɖeka
me. Ɖeko mekpɔ mɔ be mia dometɔa ɖeke ƒe ayi mele fiafiãm le dzo
dzi, alo nusianu si le miaƒe…Azɔ, mide dzesi…Mina woafiã faa, ye
katã sɔ gbe, wole gbegblẽ ge alekekee hã. Mina—mina míaƒe susuwo
nava afisia, esia nye—esia nye nusi nye—si nye nu vavã.
296 Wokɔ Mose yi Dziƒo, Mose, wokɔe tso anyigba dzi yi Dziƒo eye
wòkpɔ Mawu ƒe vɔsamlekpui la. Esia sɔ gbea? Mele agbagba dzem
be maɖo kpe nye nya la dzi le afisia. Minya nusi mele agbagba dzem
be mawɔ, alo oa? Esɔ gbe. Eyi ɖe Mawu ƒe Ŋku me. Eye esi wòɖi tso
Mawu ƒe Ŋku me gbɔ la, egblɔ be, Mo-…Mawu gblɔ na Mose be, “Wɔ
nusianu le anyigba dzi ɖe kpɔɖeŋu si le Dziƒo la nu.” Esia sɔ gbea?
Esɔ gbe.
297 Azɔ, ekema esime wòwɔe la, esime wòwɔ Nubabla Ɖaka la, etsɔ
Kerubi eve ɖo edzi be woadzɔ aɖaka la ŋu. Mikpɔ nusi wònyea?
Enye gbedoxɔ la…enye vɔsamlekpui la, Fiazikpui ŋudzɔlawo. Kerubi
eveawo la, Egblɔ be, “Mè wo kple akɔbli eye tsɔ woa kple eve ƒe
aʋalawo kpe aleke,” elabena eyae nye nusi tututu wòkpɔ le Dziƒo.
298 Eya tututue Yohanes hã kpɔ le Dziƒo, Kerubi ene siawo le
Fiazikpui ƒe aɖaka si le Dziƒo la ƒe axa eneawo. Wonye aɖaka la
ŋudzɔlawo. Kerubiwo, siwo nye amenuveve zikpui la ŋudzɔlawo.
299 Ne miedi be miaxlẽe le Ŋɔŋlɔ me la (ɣeyiɣi mele mía si be míaɖo
egbɔ o), miŋlɔe daɖi Mose II 25:10 yi 22.
300 Azɔ, wodzɔa amenuveve zikpui la ŋu esime Mawu le Eƒe
Shekinah Ŋutikɔkɔe la me. Afika Shekinah Ŋutikɔkɔe la nɔna?
Amenuveve zikpui la dzie. Ele teƒea? Wodzɔna Shekinah ƒe Ŋutikɔkɔe
ma ŋu. Hmm! Whew! Miɖo to, xɔñyewo! Ekema esia le fiafiam bena
menye yakame ɖesiaɖe koe ate ŋu ava afima akpɔ gome le Esia me o.
Ele na wò be nàdzra ɖo hafi nàte ŋu age ɖe Eƒe Ŋku me.
301 Mikpɔ Aron ɖa, le kpɔɖeŋu me. Hafi…Azɔ, miɖo ŋku dzi, le
ŋkeke mawo me la ƒuƒoƒe la mate ŋu ate ɖe eŋu le mɔa ɖeke nu
o. Gake ne Aron ge ɖe eme…Zi nenie wògena ɖe Eme? Zi ɖeka le ƒe
me. Aleke wòwɔ…? Ele nɛ be wòado awu ƒomevi aɖewo, si asi ƒomevi
aɖewo wɔ, awu tɔxɛ ƒomevi aɖewo. Ele be wòado awu le nɔnɔmea ɖe
me. Yevuboɖa kple nyawɔwɔe le eŋu, si ke ɣesiaɣi ne ezɔ la eƒona be

“Kɔkɔe, kɔkɔe, kɔkɔe, na Aƒetɔ la.” Ele tetem ɖe amenuveve zikpui la
ŋu, kple ʋu.
302 Eye ele be woasi ami nɛ kple ami tɔxɛ aɖe, amiʋeʋẽ tɔxɛ aɖe
amiʋeʋẽ si wowɔ kple Sharon ƒe seƒoƒo. Ke Yesu enye Sharon ƒe Seƒoƒo
la. Eye, mide dzesii, rosa seƒoƒo nye nu nyakpɔa ɖe, amiʋeʋẽ aɖe le
eme. Gake hafi woate ŋu aɖe amiʋeʋẽ ma do goe la, ele be woatugu
rosa la, eye ekema woafiã amiʋeʋẽ la le rosa seƒoƒo la me. Yesu, le
Eƒe agbe me la, enye agbe si nyakpɔ wu esi nɔ anyi kpɔ; gake Mate
atsi anyi nenema o, elabena ele be Wòasi ami na Eƒe Hame la (be
wòate ɖe Eƒe Kɔkɔenyenye ŋu), eyata wofiã Eƒe agbe la. Eye Gbɔgbɔ
Kɔkɔe ma ke si nɔ Edzi la kee woda ɖe Hame la dzi, eye Wòwɔe
Eyama ke etsɔ, egbe, yi ɖe mavɔmavɔ me, Sharon ƒe Rosa seƒoƒo la,
amiʋeʋẽ le eme. Amesi te va le gegem ɖe kɔkɔeƒe ƒe Kɔkɔeƒe la ele be
woasi mi nɛ kple Gbɔgbɔ Kɔkɔe. Eye esime wòle zɔzɔm be, “Kɔkɔe,
kɔkɔe, kɔkɔe, na…” (Menye kple siga ɖe nu o.) “Kɔkɔe!” (Menye esi
wòfɔ eƒe awukɔla ɖe dzi o.) “Kɔkɔe, kɔkɔe, kɔkɔe” do Yesu Kristo ƒe
kɔkɔenyenye ƒe awu. Hmm! Aleke gbegbe Nèloloe! Oo!
303 Azɔ, “amenuveve zikpui la.” Azɔ, amenuveve zikpui la le dzi
me, zikpui afisi Eƒe—Eƒe Ŋutikɔkɔe klẽna tso ɖe Eviawo katã me,
Shekinah Ŋutikɔkɔe la le amegbetɔ ƒe dzi me. Afisia enye amegbetɔ
ƒe dzi. Ele teƒea? Ɖe wònye amenuveve zikpuia? Aleke nàwɔ atso le
afisia age ɖe Esia me to nuɖoanyi vovovowo me yea? To lɔlɔñu-faa
me, lɔlɔñu-faa. Ava ge ɖe afisia, ke to afima la, nukae do go? Shekinah
ƒe Ŋutikɔkɔe. Nuka—nukae nye Shekinah ƒe Ŋutikɔkɔe? Enye Mawu
ƒe Anyinɔnɔ. Eye ne ŋutsu aɖe, alo nyɔnu aɖe le zɔzɔm la, eɖena
Shekinah ƒe Ŋutikɔkɔe ɖe go fia. Meyina aɖidaƒewo eye—eye menɔa
agbe vlo o, eye medoa go ayi afii ahagbe nu le Nya la gbɔ o. Meka
nusi amewo gblɔ o la, eƒe dzi léna ɖe nu ɖeka ŋu: Mawu. Eye ne
Mawu yɔe vavã la ekema Yesu Kristo ɖea Eɖokui ɖe go to eyama
me kple Shekinah ƒe Ŋutikɔkɔe la, henɔa numawo ke si Wòwɔ tsã la
wɔm; heɖea Nyanyui ma ke ɖe go, ɖea gbeƒã Nya ma ke, Nya ma
ke ɖena ɖe go le dzidzeme ma ke si me wònɔ tsã la me, tututu abe
alesi wònye nu vavã le Pentekoste la dzidzeme ma ke wòganye. Oo,
míatɔwo!
304 “Amenuveve zikpui.” Ezekiel kple Yohanes woa kple eve la kpɔ
nu ɖeka. Azɔ, mide dzesii, azɔ míele tetem ɖe nuwuwu ŋu, le ɣeyiɣi
ʋeea ɖe me. Azɔ, afisia enye afisi medi be mana miakpɔ nane le.
Oo, taflatse migadae ƒu o! Azɔ, ame nenie nya be Kerubiwo nye Nu
gbagbewo eye womenye lãwo o mahã? Wonye…wole ɖoɖo si kɔkɔ
wu la nu.
305 Azɔ, ɖe Mawudɔla le ɖoɖo si kɔkɔ wu amegbetɔ nu loo ɖoɖo
si bɔbɔ wu amegbetɔ nua? Esɔ gbe, amegã. Ekae nye kɔkɔtɔ wu,

Mawu ƒe vi loo Mawudɔla? Mawu ƒe Vie! Ekae Mawu aɖo to tsɔwu,
Mawudɔla si tsitre ɖe Eƒe ŋku me hele nane biam ye loo, alo miawo
katã dometɔa ɖe si le nu biam yea? Miawo katã dometɔa ɖe ye!
Mikpɔea, elabena mienye viŋutsuvi kple vinyɔnuwo. Woawo nye—
woawo nye subɔlawo. Mikpɔea? Wonye subɔlawo, ke miawo mienye
viŋutsuwo kple vinyɔnuwo. Eyata mikpɔ ŋusẽ si le mia sia, ɖeko
míele vɔvɔm̃ na ezazã.
306 Azɔ, medi be miade dzesii afisia, nusia vivi ŋutɔ. Oo, míatɔwo!
Mina maɖo afisia eye madzo fla ɖewo le esia me ale be mate ŋu
aɖo gɔme le afisia. Azɔ mitsɔ miaƒe nuŋlɔtiwo, afisiae nye nusi medi
xoxo be miata ɖaɖi la. [Nɔviŋutsu Branham ta nu ɖe taflo dzi—Tala.]
Ɖewohĩ anyo wu be matae sue wu vie. Azɔ, Israel le woƒe mɔzɔzɔ me,
esime woƒu asaɖa anyi, azɔ milé ŋku ɖe esia ŋu nyuie, woƒu asaɖa
anyi: ɖeka, eve, etɔ,̃ ene. (O, mexɔ se be mewɔ vodada.) Ɖeka, eve,
etɔ;̃ ɖeka, eve, etɔ;̃ ɖeka, eve, etɔ;̃ ɖeka, eve, etɔ;̃ nenemae woƒu asaɖa
anyi ƒo xlã amenuveve zikpui la. Azɔ, menya be, mia dometɔ ɖesiaɖe
nya numa, miele ŋku ɖe ŋu hexlẽe le Nubabla Xoxoa me.
307 Azɔ, le ɣedzeƒe gome la, ɣedzeƒe gome, le afisia tututu la, maŋlɔe
ale be miaka ɖe dzi be miekpɔe. Ɣedzeƒe, Yuda nɔna ɣedzeƒe kokoko.
Esiae nye agbo la, Y-u-d-a, Yuda. Eye kpe ɖe Yuda ŋu la…eyae nye
ta na to etɔãwo kpakple woƒe aflaga; to etɔ̃ kple woƒe aflaga, si
nye Yuda ƒe aflaga. Miɖo ŋku dzi…Ame nenie kpɔ Se Ewoawo kpɔ,
Cecil DeMille ƒe Se Ewoawo kpɔ? Esɔ gbe. Alo, mixlẽe le Ŋɔŋlɔa me
afisia tututu, le Ŋɔŋlɔa me afima, boŋ, bena Yuda nɔ ɣedzeƒe gome.
Esɔ gbe.
308 Ɣetoɖoƒe gome, afisia la, (Azɔ miŋlɔe daɖi, miaxlẽe nyuie…ele
Mose II me, kple bubuawo, abe alesi woɖo ɖi ene.) Efrayim enye, E-
f-r. Ke to etɔ̃ li kpli kpakple woƒe aflaga. Esɔ gbe, Efrayim.
309 Azɔ, le dziehe gome la Ruben, R-u-b, kple to etɔ,̃ kpakple
woƒe aflaga.
310 Eye le anyiehe gome la Dan li, Dan kple to etɔ,̃ kpakple to etɔ̃
kple woƒe aflaga. Esɔ gbe.
311 Azɔ, nenemae woƒu asaɖa anyie. Azɔ, miɖo ŋku dzi, mina
míaxlẽe azɔ le Ŋɔŋlɔa me ale be míase esia me tututu alesi dze. Madze
egɔme le kpukpui 7 lia dzi le megbe ɖaa:

Eye…nu gbagbe gbãtɔ le abe dzata ene, eye nu gbagbe
evelia…le abe nyitsu ene, (alo nyitsu matsimatsi) eye nu
gbagbe etɔl̃ia ƒe mo le abe ame ƒe mo ene, eye nu gbagbe enelia
le abe…eye…nu gbagbe enelia le abe hɔ̃ si le dzodzom ene.
Eye aʋala adẽ li na nu gbagbe eneawo dome ɖesiaɖe; eye

ŋkuwo yɔ wo ŋuti kple wo me fũ: eye womekpɔ dzudzɔ zã kple

keli o, hele gbɔgblɔm bena, Kɔkɔe, kɔkɔe nye,…Aƒetɔ Mawu
Ŋusẽkatãtɔ, amesi nɔ anyi, eye wòli, eye wòle vava ge la.
Eye ne nu gbagbe siawo le ŋutikɔkɔe kple bubu kple akpedada

tsɔm na amesi bɔbɔ nɔ fiazikpui la dzi, amesi le agbe tso
mavɔmavɔ me yi ɖe mavɔmavɔ me la,
Amegã xoxo blaeve vɔ eneawo tsyɔã mo anyi ɖe amesi bɔbɔ

nɔ fiazikpui dzi la ƒe ŋkume, eye wodea ta agu na amesi le agbe
tso mavɔ me yi ɖe mavɔ me, eye wotsɔa woƒe fiakukuwo—tsɔa
woƒe fiakukuwo dana ɖe fiazikpui la ŋgɔ, henɔa gbɔgblɔm bena,
Mía Aƒetɔ, kple mía Mawu Wòe dze, be nàxɔ ŋutikɔkɔe…kple

bubu…kple ŋusẽ: elabena wòe wɔ nuwo katã, eye wò lɔlɔñu ta
woli eye…wowɔ wo.

312 Azɔ, azɔ, milé ŋku ɖe ŋu. Le ɣedzeƒe gome—ɣedzeƒe gome la,
ŋkume ka ƒomevi wòkpɔ? Ne mialé ŋku ɖe ŋu la, enye dzata, d-z-a-t-
a, eyae nye aflaga la. Eyae nye—eyae nye Yuda ƒe aflaga la. Elabena
Enye…Yesu do tso…Nyateƒee! Eye Eyae nye Yuda ƒe to ƒe Dzata la.
313 Azɔ, ame nenie kpɔ dzinumedzesiwo kpɔ? Mia dometɔ geɖewo
nya nusi wonye: ɣletivi la. Mikpɔea? Eyae nye Mawu ƒe Biblia gbãtɔ.
Azɔ, nukae to edzi, numba gbãtɔ si le dzinumedzesi me, nɔnɔmetata
gbãtɔ la? Enye ɖetugbui leaƒe! Esia le teƒea? Ke ekae nye mamlea?
Leo, dzata la. Kristo ƒe Vava Gbãtɔ kple Vava Evelia, katã le afima.
Wokpɔ kaŋsa tsoga la…alo agbenɔɣi tsoga la enye afisi tututu akpa
tsogawo le, si enye kaŋsa ƒe agbenɔɣi, eye míenɔ agbe le eme tututu.
314 Ke mide dzesii le piramid la me esime wotui, le Henox ƒe ɣeyiɣi
me, kpe ɖesiaɖe nɔ eme afima. Woate ŋu adzidze nenem nuwo ɖe teƒe
tututu agblɔ aʋawɔwɔwo kple nuwo. Nu ɖesiaɖe deblibo keŋ negbe
Tamekpe la ko. Nukaŋutie? Ɖe miede dzesi dolla ƒe agbalẽga? Mitsɔe
ne miakpɔ edzi, woɖe taƒokpe la ɖa le edzi. Nukaŋutie? Womeƒo eta
kpɔ gbeɖe o. Kristo enye Tamekpe si wogbe la, Eyae nye Tamekpe si
wogbe la. Etrɔ gbɔna kaba kpuie. Mikpɔ alesi Hame ma, tsã gbaɖegbe
le Luteran ƒe agbenɔɣi me le afima, keke le eƒe afɔ nu ɖaa; emegbe
eva zu ame ʋee aɖewo, egazu ame ʋee aɖewo ɖedzi, gazu ʋee ɖedzi
ake vaseɖe esi wòva ɖo afisia tututu; esi wòdzo le Pentekoste ƒe
agbenɔɣia me vɔ la, ekema eva ɖo afisia tututu si kpe ɖesiaɖe sɔ
ɖe enu be woatsɔ taƒokpe ada ɖe eme afima, Hame aɖe si ahe Yesu
eyama ke etsɔ, egbe, yi ɖe mavɔmavɔ vɛ. Ɖeko wòde blibo alesi ko
wòate ŋui!

Azɔ, Eyae nye Yuda ƒe to ƒe Dzata la.
315 Azɔ, ame ɖesiaɖe si xlẽ Biblia kpɔ la nya bena Dan ƒe numba
nye, alo nuka—nuka Dan…Oo, nuka gblɔm mele, ẽ ɖe, nuka Dan

nye? Etɔ la, eyae nye hɔ.̃ Esia le teƒe. Enye hɔ.̃ Amea ɖe si xlẽna eƒe
Biblia. Eyae nye hɔ.̃
316 Azɔ, Ruben enye ame. Eyae nye ame gbãtɔ, ame si gbɔdzɔ wu
le hatsotsoa me. Ɖe Yakob megblɔ nenema le—le Mose I 49 me
oa? “Ruben, wòe nye nye ŋgɔgbevi nye ŋusẽ; gake èle fiefiẽm abe
tsi ene, ède nye aba dzi eye nèdo ŋunyɔ̃ nye aba,” enɔ anyi kple
fofoa srɔ.̃ Mikpɔea, ema nye numakɔmakɔ na amegbetɔ. Mikpɔea?
Numakɔmakɔ mawo mele lãwo gbɔ o, dzata, nusiawo ƒe ɖeke meɖo
ema o; negbe ame gbɔ ko wòle, ayi kple ame bubu ƒe srɔ̃ kple
bubuawo. Sigbe numa tututu…Nu ɖeka ma ke tututu, nu ɖesiaɖe
de blibo.
317 Azɔ, esi le gɔme afii la, esia, Dan nye hɔ.̃ Ke, esia, Ruben nye ame
ƒe mo. Ke Efrayim nye nyitsu. Azɔ, mikpɔ nutata le afima? Efrayim…
Nɔnɔme ma mee wòƒu asaɖa anyi ɖo, le Biblia me.
318 Azɔ, ne miade dzesii la, Dan nye ta etɔ,̃ Yuda nye ta na to etɔ,̃
Ruben nye ta na to etɔ,̃ eye Efrayim nye ta na to etɔ.̃ Etɔ̃ teƒe ene
le wuieve, Israel ƒe to wuieveawo. Mikpɔea, ɖesiaɖe kple eƒe aflaga;
ke Yuda ƒe aflaga enye dzata; Ruben ƒe aflaga nye, ame; Efrayim ƒe
aflaga nye, nyitsu; Dan ƒe—ƒe—ƒe aflaga nye hɔ.̃
319 Azɔ, mikpɔ afisia ɖa nusi Yohanes gblɔ, “Eye ɖeka ƒe mo nye…”
Mina míaxlẽ afisia azɔ, ne miakpɔ ɖa bena menye nu ɖeka ma ke
wònye le Dziƒo o mahã:

…nu gbagbe gbãtɔ le abe dzata ene, (Yuda)…nu gbagbe evelia
le abe nyivi ene, (ema enye nyitsu vi) …nu gbagbe etɔl̃ia ƒe
mo le abe ame ƒe mo ene, eye nu gbagbe enelia le abe…hɔ̃ si le
dzodzom ene.

320 Tututu abe alesi Israel ƒe toawo ƒu asaɖa anyie kpe ɖo ene, henɔa
eŋu dzɔm, wonye dzɔla anyigbadzi tɔwo na mɔ si yi aɖaka la gbɔ. Oo,
Aleluya! Ɖe miekpɔe oa?
321 Le afisia! Amenuveve, a-m-e-n-u-v-e-v-e z-i-k-p-u-i, “amenuveve
zikpui.” Naneke mate ŋu ato afiaɖeke ate ɖe eŋu ne meto to mawo me
o. Ato nuka gbɔ? Dzata; ato ame gbɔ, ame ƒe nunya; eye ato dɔwɔsɔ
gbɔ, abe nyitsu ene; alo ato hɔ̃ gbɔ, eƒe ablaɖeɖe. Mikpɔea? Dziƒo,
anyigba, le titina, kple ƒoxlã la; mikpɔea, wonye dzɔlawo. Eye le
wo tame la Dzo Lilikpo la li. Nɔviŋutsu, naneke mekana amenuveve
zikpui ma ŋu ne teteɖeŋu ma manɔmee o…
322 Eye nu ɖeka si ate ŋu ate ɖe eŋu enye to ʋu la me. Aron yia
afima zi ɖeka le ƒe me kpakple ʋu la. Azɔ miele ekpɔma? Azɔ, milé
ŋku ɖe ŋu. To etɔ̃ ƒe tatɔ ɖesiaɖe dzɔa amenuveve zikpui la ŋu,
amenuveve zikpui si le Nubabla Xoxoa me. Azɔ, ɖe mieŋlɔ esia daɖia,
amesiamea? Azɔ, esia enye nu yeye-tsɔẽ, nɔviŋutsu. Miɖo to esia,

esime míadzo. Azɔ, miɖo ŋku dzi, ema la Nubabla Xoxoa ƒe dzɔlawo
wonye. Ame nenie xlẽe le Biblia me kpɔ, mianya ne esia sɔ gbe?
Mikpɔea, emae nye Nubabla Xoxoa ƒe dzɔlawo.
323 Azɔ míele agbe le agbenɔɣi bubu me. Ŋutikɔkɔe! Oo, melɔ̃
agbenɔɣi sia! Miawo ya ɖe? Azɔ, amenuveve zikpui aɖe le Mawu
si egbe be wòadzɔ eŋu. Ɖe miexɔ ema dzi sea? Afika woakpɔ
amenuveve zikpui la le? Le ame ƒe dzi me. Afika wòɖi va ame ƒe
dzi me le? Le Pentekoste dzi esime Gbɔgbɔ Kɔkɔe (si ke nye Mawu)
ɖi va ame ƒe dzi me. Esia le teƒea? Azɔ, mina míade dzesi esia daɖi
le afisia, ke misɔ gbe ne miatae ne mielɔ.̃ Pentekoste, P-e-n-t, maŋlɔ
ɖe afisia be Pentekoste. Esia enye amenuveve zikpui, Gbɔgbɔ Kɔkɔe.
Midae ɖe eme afisia…Magblɔ nusie na mi, awɔe wòasɔ kple mí geɖe
wu, mina miata “Ahɔñɔe” ɖe eme afisia esi fia be…xevi la, mikpɔea.
Esɔ gbe, wole amenuveve zikpui la ŋu dzɔm, azɔ ɖe dzɔlawo le Mawu
si be woadzɔ amenuveve zikpui la ŋu egbea? Azɔ ema…Azɔ, milé ŋku
ɖe nutata nyakpɔ sia ŋu.
324 Menɔ anyinɔƒe nyitsɔ eye mekpɔ esia, ke ɖeko meti kpo hede asi
du me ƒoxlã gaƒo xlã gaƒo xlã zikpui la, nɔ gbɔgblɔm be, “Ŋutikɔkɔe!
Ŋutikɔkɔe! Ŋutikɔkɔe! Ŋutikɔkɔe! Ŋutikɔkɔe,” nɔ xlã ƒom, xlã ƒom.
Charlie, mewɔ esi gavloe wu esi mewɔ ɣeaɖeɣi le ave me. Nɔvinyɔnu
Nellie, mawɔ nu nenema, nànyãm do goe le wò aƒe nyakpɔ la me kaba
ŋutɔ. Huh? Oo, ɖeko mewɔ ɣeyiɣi dzeaniwo ŋudɔ. Azɔ, milé ŋku ɖe
nusi wònye la ŋu, nusi Aƒetɔ la wɔ.
325 Azɔ, Pentekoste, le Pentekoste megbe la, woŋlɔ Agbalẽ si nye
(Eka?) Gbɔgbɔ Kɔkɔe ƒe Dɔwɔwɔwo, D-ɔ-w-ɔ-w-ɔ-w-o. Esia sɔ gbea?
Nukae dze Dɔwɔwɔwo gɔme, nu gbãtɔ be woage ɖe ɖeɖekpɔkpɔ
mea? Dɔwɔwɔwo 2:38. Esiae nye mamletɔ sia, le afisia. Ele teƒea?
“Wo katã woyɔ fũ kple Gbɔgbɔ Kɔkɔe eye wode asi nu ƒoƒo me kple
gbegbɔgblɔwo. Eye Petro tsi tre heɖe gbeƒã mawunya aɖe na wo.
Wogblɔ bena, ‘Nuka míawɔ? Aleke wɔ ge míala age ɖe eme?’ Egblɔ
be, Dɔwɔwɔwo 2:38, ‘Mitrɔ le miaƒe dziwo me, eye mina woanyrɔ̃ mi
mia dome amesiame, ɖe Yesu Kristo ƒe Ŋkɔ me.’”
326 Azɔ, miɖo ŋku dzi, dzɔla aɖewo le Mawu si na ma—na
amenuveve zikpui ma. Nukae nye amenuveve zikpui si ŋu dzɔm
wole? Esɔ gbe. M-a-t-, Mateo, le ɣedzeƒe; Luka, Luka; Marko; kple
Yohanes. Nyanyui eneawo katã ɖo kpe Dɔwɔwɔwo ƒe Agbalẽ si ava
va la dzi, wole eŋu dzɔm akpa sia akpa si èdi be yeakpɔe atoe.
327 Mina míatsɔ ɖeka ko, ɖeka pɛ ko, ɣeyiɣi mele mía si o. Wole
asinye de blaeve alo awu hã si meŋlɔ daɖi ɖe afisia, gake mina míatsɔ
ɖeka ko kuɖe ɖeɖekpɔkpɔ ƒe tanya sia ŋu. Ɖe ɣeyiɣi anɔ mía si be
míado gbe ɖa? O, ga ɖeka ƒo, eyata mesusu be míagawɔe o dzaa ne

mi katã miedi be míado gbe ɖa ɖe dɔlélawo ta. Azɔ, mekpɔ…Ɖeko
mekpɔ ɣeyiɣi sɔgbɔ. Mikpɔea? Esɔ gbe.
328 Azɔ, mide dzesi esia! Mateo, Marko, Luka, kple Yohanes,
nuka wònye? Anyigbadzi ƒe numba na Nyanyui, eneawo. Esɔ gbe,
mide dzesie.
329 Azɔ, Mateo 28:19. 28, azɔ, afimae mi nɔvi trinitatɔwo mieyina,
28:19. Esɔ gbe. Mateo, le ta ƒe akpa mamletɔ, egblɔ bena, “Eyaŋuti
miheyi, miafia nu dukɔwo katã, mianyrɔ̃ wo ɖe Fofo la, Vi la, kple
Gbɔgbɔ kɔkɔe la ƒe Ŋkɔ me”; ke le afii le Pentekoste dzi la, eye Petro
gblɔ be “Mitrɔ le miaƒe dziwo me, eye mina woanyrɔ̃ mi le Yesu ƒe
Ŋkɔ dzi.”
330 Nane mele eteƒe le afima o. “Mateo, ɖe nènye ɣedzeƒe gbo la
ƒe dzɔla?”
331 Aleke nye agbo la? Nukae nye agbo la? Yesu. Yesu gblɔ be, “Agbo
la le biie.” Ɖe esia le teƒea? Ɖe woŋlɔe…Aleke woŋlɔe ɖo, s-t-r-a-i-t
biie alo s-t-r-a-i-g-h-t dzɔdzɔe yea? S-t-r-a-i-t si gɔme enye “tsi,” “tsi
nye agbo la.” Aleke miegena ɖe eme? “Mitrɔ le miaƒe dziwo me, mia
dome amesiame eye mina woanyrɔ̃ mi le Yesu Kristo ƒe Ŋkɔ dzi,”
woʋu agbo la. Aye! Whew!
332 “Oo, gake, Nɔviŋutsu Branham, èŋlɔ Mateo 28:19 ɖi ɖe afima.”
Ele teƒe tututu. “Gake, Mateo, ɖe menye dzɔla na esia?”

“Kakaɖedzitɔe, menye dzɔla blibo.”
333 Azɔ mitsɔ Mateo 1:18 ne miakpɔ nusi wògblɔ la ɖa, miakpɔ nenye
be enye dzɔla—dzɔla sia. Mikpɔea ne Mateo 1:18 le Mateo 1…28 kple
Dɔwɔwɔwo 2:28 ŋu dzɔm la. Miakpɔ nenye be ele eŋu dzɔm!

Azɔ ke Yesu ƒe dzidzi le mɔ sia nu:…
“Afii enye Mawu Fofo, Mawu Vi, Mawu Gbɔgbɔ Kɔkɔe,” wole

didim be woagblɔ be.
…Yesu Kristo ƒe dzidzi le ale: Esime wodo…dadaa Maria

ŋugbe na Yosef, eye hafi woava kpe la, wokpɔ bena efɔ fu tso
Gbɔgbɔ Kɔkɔe la me.
Wo dometɔ ka? Ema wɔ woa kple eve Ɖeka!

Ke esia…katã…va me, bene…Eye woawu nya la nu bena,…
Azɔ srɔ̃ Yosef, esi nye ame dzɔdzɔe,…eye mele didim be

yeado ŋukpee o, ɖo tame bena yeagblẽe ɖi le aɖaŋu me.
…kpɔ ɖa, Aƒetɔ ƒe dɔla la, ɖi va, egbɔ (Ènyae.) hegblɔ

nɛ bena, Yosef, Dawid vi, megavɔ̃ srɔw̃ò Maria kpɔkplɔ va
gbɔwò o: elabena fu si ke wòfɔ la Gbɔgbɔ Kɔkɔe la mee wòtso.
(Mikpɔea?)

Eye adzi ŋutsuvi,…woayɔ eƒe ŋkɔ be YESU:…
Esia…katã…va me, bene woawu nya si…to nyagblɔɖila dzi

la nu,…
Esi, kpɔ ɖa ɖetugbui si menya ŋutsu o la le fu fɔ ge…

(Yesaya 9:6)…ɖetugbui si menya ŋutsu o la afɔ fu, eye…
wòadzi ŋutsuvi, eye woayɔ eƒe ŋkɔ be…[Ƒuƒoƒea gblɔ bena,
“Imanuel.”—Tala.]

334 Ɖe wòle eŋu dzɔma? “Fofo, Vi, kple Gbɔgbɔ Kɔkɔe,” Fofo, Vi,
kple Gbɔgbɔ Kɔkɔe, ɖeko esia nye: bubuŋkɔwo na Ŋkɔ ɖeka. Eyata
dzɔla tsi tre ɖe afima be wòade megbe nɛ. Mise emea? Oo, míatɔwo!
Azɔ, ame nenie nya esia? Afii wòle! Enye dzɔla.
335 Azɔ, mina ko be mía…Bubu geɖe fũ gale asinye le afisia kuɖe
ɖeɖekpɔkpɔ ŋu, míatsɔ bubu siawo. Gake azɔ ne míawɔ gbedodoɖafli
la le minuti ɖeka me ko la, hena abe minuti ewo aɖe ko mina míadze
agbagba le nu bubu aɖe ŋu le afisia le minuti ɖeka me ko. Mina míatsɔ
Ŋɔŋlɔawo azɔ. Afika meŋlɔ esia ɖo? Woawoe si. Esɔ gbe.
336 Azɔ mina míatsɔe eye míakpɔ ne Mateo si le afisia azɔ adzɔ eŋu
hena Mawume dɔyɔyɔ mahã. Mitsɔ miaƒe nuŋlɔtiwo kple nuwo azɔ,
siwo miatsɔ ŋlɔ esia daɖia? Esɔ gbe. Míakpɔ ne Mateo mã eme…ne
adzɔ eŋu. Mina míatsɔ Mateo 10:1.
337 Mina míatsɔe ne míakpɔ be ɖe Yohanes…ɖeka ko alo eve, mina
míatsɔ eve, alo ɖeka alo eve le nusi esiawo nye ŋu, Yohanes 14:12,
kple 15:7.
338 Míakpɔ ne wole Mawume dɔyɔyɔ ŋu dzɔm ƒo xlã Mawu ƒe
Fiazikpui la! Marko 16, Marko 11:21 kple 22.

Luka 10:1 yi 12, kple Luka 11:29 yi 31. Mina míato via ɖewo
me le wo me, akpɔ ɖa be wole eŋu dzɔm mahã, akpɔ ɖa be wole
mɔ si yi Mawume dɔyɔyɔ gbɔ ŋu dzɔm nenema ke tututu abe alesi
wodzɔna agbo la ŋu na Yesu ƒe Ŋkɔ ƒe nyɔnyrɔ̃ la. Míate ŋu atsɔe ato
wo dometɔ ɖesiaɖe me. Ele teƒe.
339 Azɔ mina míatrɔ yi megbe eye míakpɔ Mateo 10:1. Ɖeko miakee
yi megbe azɔ ale be mía…ke emegbe míele kpakpa ge le minuti atɔ̃
aɖewo, ewo me, ne edidi ƒã, ne Aƒetɔ la lɔ.̃ Esɔ gbe, mina míatsɔ Mateo
10, míakpɔ nenye be Mateo dzɔ Apostoloawo ƒe dɔwɔwɔwo ŋu.
340 Ɖe miebu nenema bena—bena Mawu matsɔ dzɔlawo aƒo xlã Eƒe
Nya oa? Míakpɔ be ɖe nyitsu, dzata, ame, hɔ̃ mawo mekpɔtɔ le
agboawo nu afima tututu le anyigba dzi le afisia fifi laa o mahã?
Esiae nye Nyanyuiawo, Nyanyui eneawo. Mikpɔea? Ke, mide dzesii,
go sia go me si woyi la woyina ŋgɔgbe tẽ. Wometsia tre ɖe wo
nɔewo ŋu o, wonɔa anyi kple wo nɔewo. Mikpɔea? Ɖeka yina kple

ame ƒe tagbɔɖaɖɛ; bubu yina kple hɔ̃ ƒe ablaɖeɖe; bubu kemea nye
kplɔla…Ɖeka nye nyanyuikakala, be wòadzo abe nyanyuikakala ene,
mikpɔea; ke bubu kemea nye kplɔla; bubu kemea kpɔŋusẽ; eye bubu
kemea ƒe tagbɔ ɖa. Mikpɔea, wole eŋu dzɔm le akpa sia akpa, Mawu
le Gbɔgbɔ Kɔkɔe Nyanyui sia ŋu dzɔm! Xɔ Edzi se, nɔviŋutsu! Esɔ gbe.
341 Azɔ mina míatsɔ Mateo 10:1.

Eye wòyɔ eƒe nusrɔl̃a wuieveawo va egbɔ, hena ŋusẽ wo…
(Hmm!)

Woƒo ƒu ɖe dziƒoxɔa me,
Le gbe dom ɖa le Eƒe Ŋkɔ me,
Wonyrɔ̃ wo kple Gbɔgbɔ Kɔkɔe,
Dɔwɔŋusẽ la va;
Alesi Wòwɔ na wo gbemagbe
Awɔ na wò hã nenema,
Dzi le dzɔyem be magblɔ be mele wo me.

342 Oo, miɖo asi ɖevi la dzi hena minuti ɖeka azɔ. Miɖo to ko, miɖo
to nyuie:

…eye wòna ŋusẽ wo ɖe gbɔgbɔ blibawo dzi,…
343 Ɖeko kplɔla geɖewo ɖea asi le gbɔgbɔ blibawo ŋu wonɔa eƒe
hame la me tututu; nyɔnuwo ƒe awudodowo, nuwɔwɔ, sipadadawo,
kpeviɖi dadawo, ɣeɖuɖuwo, detsi nuɖukplɔw̃o, nu ɖesiaɖe…Oo,
amenuveve!

…ɖe gbɔgbɔ blibawo dzi, bena ne woanyà wo ado goe, eye ne
woaɖe dɔlélawo kple lãmegbegblẽwo katã ƒomevi ɖa.

344 Mikpɔ dzɔla ma si nɔ anyi ɖe afima le agboa nua? Nyanyuia ƒe
dzɔla be wòade megbe na Dɔwɔwɔwo ƒe agbalẽ si woŋlɔ la!
345 Azɔ, meɖo to nufiala gã aɖe eteƒe medidi o, egblɔ be, le…ɖeka…
ame ŋkuta aɖe, ame nyuia ɖe, medo go kplii, na asii, nɔviŋutsu
nyui aɖe. Egblɔ be, “Gake apostolowo ƒe Dɔwɔwɔwo nye agbatsɔtiwo
ko na Hamea.” Huh! le gbɔgblɔ bubu me la, agbatsɔtiwo le esi
le afisia, mikpɔea. Esime, apostolowo ƒe Dɔwɔwɔ nye nusi le eme,
ke Nyanyuiawo nye agbatsɔtiawo ko be woalé Esia ɖedu ƒoƒu eye
woakpɔ Edzi. Mikpɔ alesi ke—ke—ke ame ƒe susu ate ŋu awɔ nusianu
ɖa. Mabu nu ɖeka ma ke ne menye Eyama tae o. Mikpɔea?
346 Agbatsɔtiawo, Pentekoste menye Nyanyuia ƒe agbatsɔtiawo o.
Nyanyui eneawo nye agbatsɔtiawo be woade megbe na Pentekoste!
Esime wotu agbatsɔti siawo vɔ la, Pentekoste va dzɔ. Esia le teƒea?
Ekae woŋlɔ gbã, Dɔwɔwɔwo ƒe Agbalẽ ye loo alo—alo apostolowoa?
Apostolowoe. Yesu nɔ yiyim nɔ dɔwo wɔm henɔ nusiwo ava dzɔ la
gblɔm daɖi, ke Mateo, Marko, Luka, kple Yohanes, dzɔla ene mawo

va henɔ nu ɖesiaɖe si wokpɔ wòdzɔ la ŋlɔm daɖi, hegblɔe tututu
alesi wòle, alesi wòle eme va ge, nusi ava dzɔ la. Emegbe enumake
la woɖo agbatsɔti Nɛ ƒoxlã, eye le afisia la Eva me! Amen! Mateo,
Marko, Luka, kple Yohanes, nye agbatsɔtiawo, alo agboŋudzɔla siwo
kpɔa gbedoxɔ la ŋutɔ ta, Fiazikpui la, Pentekoste ƒe Yayrawo.
347 Menye Pentekoste ƒe kɔmahatsɔŋkɔ o, nɔviŋutsu, nɔvinyɔnu,
wodo go le nu blibo la katã me, uh-hum, le adzɔge ɖaa ʋĩ tsɔwu hame
bubu ɖesiaɖe. Wole adzɔge ɖaa ʋĩ tsɔwu alesi Luteran nɔ. Luteranwo
te ŋu kpɔ wo ɖokui dzi nyuie vie tsɔwu alesi woawo wɔ, eye ele teƒe,
ke ewu nenema hã. Esia le teƒe tututu, Gene, elabena, azɔ, nyemekpɔ
Yesu le Luteran hame la godo o, hele agbagba dzem be yeage ɖe
eme o, gake le agbagba dzem…elabena mesusu be Menɔ gbedoxɔ
gbãtɔ la me o. Gake E—Enɔ Pentekoste hame me eye woɖee do goe.
Esia le teƒe.

Azɔ, Mateo 10:1.
348 Azɔ mina míayi ɖe afisia le Yohanes ta 14:12 me eye míakpɔ ɖa
be ɖe—ɖe—ɖe Yohanes hã ade asi ete eye wòadzɔ Pentekoste ƒe nu
xɔasiwo ŋu mahã. Le Yohanes, ta 14 lia kple kpukpui 12 lia me, Yesu
ye le nu ƒom:

Vavã, vavã, mele egblɔm na mi bena, Amesi xɔa dzinye sena
la, dɔ siwo wɔm Mele la eya hã awɔe; eye gãtɔwo wu esiawo
wòawɔ; elabena meyina Fofo nye gbɔ.

349 Oo, nɔviŋutsu, agbo ma le afima la, afisi hɔ̃ la nɔ anyi ɖo le
afima tututu elabena ema nye nyanyuikaka ƒe subɔsubɔ la, minyae,
esi anɔ dzodzom abe hɔ̃ ene. Eyi tẽ ɖe nyagblɔɖi nyigba dzi le afima,
mikpɔea, ate ŋu kpɔ nuwo doŋgɔ eye wòagblɔ nusiwo nɔ anyi, esiwo
li, kple esiwo le vava ge. Mikpɔea? Enɔ anyi ɖe afima tututu eŋu
dzɔm, egblɔ be, “Dɔ siwo wɔm mele la!” Milé ŋku ɖe hɔ̃ ma ŋuti,
mikpɔea.
350 Dzata la esi le afii, subɔla la. Yesu na ŋusẽ wo. Eye Wòkpɔ Esia ta,
Ekpɔ Dɔwɔwɔwo 2:38 ta. Ede megbe nɛ tututu le afisia, dzata ma.
351 Azɔ Nyanyui la ƒe ablaɖeɖe nye esi va kpakple hɔ̃ sia, le gbɔgblɔm
be, “Dɔ siawo si wɔm mele la miawo hã miawɔe. Geɖe wu esiawo
miawɔ,” edzo to xexeame ƒe tame va yi kple Esia! Ele sigbe ahɔñɔe
si ke wotsona atsua ƒe ta le enu, hekɔa eƒe ʋu ɖe edzi, wòhlẽna ɖe
anyigba, wòanɔ ɣli dom be, “Kɔkɔe, kɔkɔe, kɔkɔe, na Aƒetɔ la,” hena
anyidzela ŋu kɔkɔ. Ẽ ɖe.
352 Azɔ, bubu gale asinye le afima, Yohanes 15:7. Mina míakee ɖe
ta 15 lia me, kpukpui 7 lia:

Ne mienɔa menye, fifia, eye nye nyawo hã nɔa mia me…
(menye seminari ƒe nya o)…nye nyawo nɔa mia me la, ekema
nusi ke mielɔ̃ bia la, woawɔe na mi.

353 Ele teƒea? Ekema wole Nyanyui la ŋu dzɔm le afisia. Pentekoste
ƒe Yayra sia la Yohanes kple eƒe Nyanyui la le eŋu dzɔm; Mateo kple
eƒe Nyanyui la, le eŋu dzɔm.
354 Azɔ, mina míaɖiɖi ayi Nyanyui bubu me, Marko, ta 16 lia,
míakpɔ ɖa be ɖe Marko hã le Pentekoste ƒe Yayra sia ŋu dzɔm mahã.
Marko, ta 16 lia. Azɔ, mina míadze egɔme le afisia lɔƒo…emegbe…
esi wòƒo nu kuɖe tsitretsitsi ŋu. Azɔ, mina míaɖiɖi vaseɖe esi míaɖo
sigbe kpu—kpukpui 14 lia dzi le Marko 16 me:

Esime wòɖe eɖokui fia ame wuiɖekeawo vɔ le esime wonɔ
anyi le nuɖuƒe, eye wòka mo na wo kuɖe woƒe dzimaxɔse kple
dzimesesẽ ŋu la megbe, elabena womexɔ amesiwo kpɔ eyama le
eƒe tsitretsitsi megbe la dzi se o.

355 Womexɔ amesiwo nɔ agbagba dzem be yewoagblɔ gbedeasi la na
wo dzi se o. Mikpɔea, nenema wògale egbe. Amesiwo si Gbɔgbɔ Kɔkɔe
ƒe ɖaseɖiɖi le la; amewo gblɔna be, “Abunɛnya, wonye mimlila-
kɔkɔewo ƒe hatsotso.” Eye Wòhe nya ɖe wo ŋu le woƒe dzimaxɔse;
kple dzimesesẽ la ŋuti, mikpɔea, bena womexɔ amesiwo Kpɔe Wòtsi
tre la dzi se.

Eye wògblɔ na wo bena, Miheyi ɖe xexe la katã me, eye miɖe
gbeƒã nyanyui la na amewo katã.

356 Nuka? Be wòaɖe gbeƒã…esia…Nyanyui ɖeka koe li; dzɔla ene.
“Ɖe gbeƒã Nyanyui sia na nuwɔwɔ ɖesiaɖe!” Azɔ, miɖo ŋku dzi, Etsɔ
dzɔla eneawo katã, de eme (Mateo, Marko, Luka, kple Yohanes),
mikpɔea, “Miɖe gbeƒã Nyanyui la na nuwɔwɔ ɖesiaɖe!”

Amesi ke xɔe se eye wonyrɔẽ la woaxɔe ɖe agbe; ke amesi ke
mexɔe se o la woabu fɔe. (Mikpɔea, ele be nàge ɖe nyɔnyrɔ̃
sia me le afisia.)
Amesi ke xɔe se eye wonyrɔẽ la woaxɔe ɖe agbe;…ke amesi ke

mexɔe se o la woabu fɔe. (Oo, nɔviŋutsu, xɔe se, to kukuɖeɖe
me!)
Eye…(Nyablanya, si bla nyafɔkpe mamleawo ɖedu.)…Eye

dzesi siawo lakplɔ amesiwo xɔe se la ɖo;…
357 Enyo, azɔ, mina míakpɔ, nuka Metodistetɔ gblɔ? “Ne nàte ŋu ado
ɣli la, nàte ŋu anɔ agbe nyuie la.” Baptistetɔ gblɔ be, “Xɔse nenɔ asiwò
ko eye na woanyrɔ̃ wò.” Episkopaltɔ gblɔ be, “Tsi tre abe Episkopaltɔ
ene, sigbe nenema, eye bɔbɔ ta ne wole ha dzim.” Katolikotɔ gblɔ be,
“Xlẽ ‘Medo gbe na wò, Maria.’” Pentekostetɔ gblɔ be, “Va ɖo míaƒe

kɔmatsɔŋkɔ me. Na woanyrɔẽ wò ɖe ‘Fofo la, Vi la, kple Gbɔgbɔ Kɔkɔe
la’ ƒe Ŋkɔ me.” Miekpɔe vɔ. Mikpɔea?

…dzesi siawo lakplɔ amesiwo xɔe se la ɖo; Le nye ŋkɔ me…
(Hmm. Menye “Fofo, Vi, Gbɔgbɔ Kɔkɔe o” meka ema o.)…
Le nye ŋkɔ me woanyã gbɔgbɔvɔw̃o ado goe; woaƒo nu kple
aɖeyeyewo;
Woalé dawo;…eye ne wono nu wuame hã la, mele wo si ge

o; woatsɔ woƒe asiwo aɖo dɔlélawo dzi, eye woƒe lãme lasẽ.
(Amen! Oo, nɔviŋutsu!)

358 Azɔ mitrɔ yi 11 lia me tẽ, ekema míesɔ gbe awu nu. Mateo 11, eye
meŋlɔ 20 kple 21, Yesu le nu ƒom. Esiawo katã la Yesu ye le nu ƒom,
azɔ, menye wo dometɔa ɖeke o ke boŋ Yesu ye le nu ƒom, ɖesiaɖe.

Eye esi ŋu ke, esi wo…do go tso Betania la, dɔ wu Yesu:
Eye esi wòkpɔ gboti aɖe le…

359 Ema enye esime Wòƒo fi de ati la (ema nye Mateo 21). Meŋlɔ…
:12, taflatse mitsɔe kem. Marko 11:21 kple 22:

Eye Petro ɖo ŋku dzi gblɔ nɛ bena, Rabbi, kpɔ ɖa, gboti si
nèƒo fi dee la yrɔ…
Eye Yesu xɔ dzi gblɔ na wo bena, Mawu dzi xɔse nenɔ mia

si. (Mikpɔea?)
Elabena mele egblɔm na mi bena, (ekema, esia le eme)…

gblɔm na mi bena, Amesi ke lagblɔ na to sia bena, Ho ne nàyi,
aɖadze ƒu me; eye mekea ɖi le eƒe dzi me o, ke boŋ…wòxɔnɛ
sena bena nusi gblɔm yele la ava me la; ava va me nɛ…nusianu
si wògblɔ la axɔe.

360 Xɔ,̃ nyitsu le dziehe gbo la ŋu dzɔm. Dzata le anyiehe gbo la ŋu
dzɔm, anyiehe gbo la…medi be magblɔ be ɣedzeƒe gbo la. Eye hɔ̃ si
le dzodzom la le anyiehe gbo la ŋu dzɔm, Yohanes, nyanyuikakala.
Emegbe dɔyɔla la le akpa sia, Luka, ame la.
361 Azɔ, mina míakpɔ nusi Luka gblɔ. Mitsɔ Luka, ta 1-…Mexɔ se be
míekpɔ Luka 10:1 yi 12, eyae nye—eyae nye dɔdɔ la. Mi katã minya
nusi wònye, gake…Luka, ta 10 lia, eye 1 yi 12. Esɔ gbe, míate ŋu ayi
dzi axlẽ ye katã, gake ɣeyiɣi manɔ mía si be míawɔe o. “Miheyi…”
Madze egɔme le kpukpui 3 lia dzi:

Miheyi: kpɔ ɖa, mele mia dɔm abe alẽviwo ɖo ɖe amegãxiwo
dome.
Migatsɔ gakotoku, alo mɔzɔkotoku…

362 Mikpɔea, “Migayi le kɔmahatsɔŋkɔ aɖeke ƒe ŋkɔ me o. Miyi abe
alesi medɔ mi ene. Mikpɔea? Migayi kpakple kakaɖedzi bena yewole

dolla akpe alafa kpɔ ge le nyɔnyɔ̃ sia me o; ne menye nenem o la,
migayi o. Mile ekpɔma. Miaɖo miaƒe dutoƒo takpekpewo.” Egblɔ be,
“Miheyi ɖe afisi medɔ mi ɖo.” Mikpɔea.

Migatsɔ gakotoku alo, alo mɔzɔkotoku, alo atokota o:…eye
miagado gbe na amea ɖeke le mɔ dzi o.

363 “Migatɔ te ɖe mɔ dzi miagblɔ be, ‘Mayi ɖe afima akpɔ alesie…
amesiawo le ewɔmee…alesi amesiawo…’ Miheyi tẽ ɖe afisi medɔ mi
ɖo. Migakpɔ ame bubua ɖeke gbɔ o.”

Eye na aƒe si ke me miayi ɖo la,…gbã migblɔ bena, Ŋutifafa
na aƒe sia.
…eye ne ŋutifafa mea ɖe le afima la, miaƒe ŋutifafa

agbugbɔ…anɔ edzi: ke ne menye nenem o la, agbugbɔ ava
mia dzi.
Eye le gaƒoƒo ma ke dzi mianɔ, le aƒe ma ke me (boŋ)

mianɔ, aɖu eye ano nusi ke le wo si: (Azɔ, nusiawo katã kuɖe
“womaɖu lã o, kple bubuawo ŋu.” Míatɔwo, dɔmenyonyo!
Mikpɔea?) elabena dɔwɔla dze eƒe fetu. Migatso aƒe me yi aƒe
me o.

364 Ayi kple Joneswo egbe, aɖaɖu nu, eye ayi kple—kple atsu kple
asi bubu ŋkeke evelia dzi, eye atsu kple asi bubu le ŋufɔke. “Minɔ
afima tututu!”

Emae nye ne èyi ɖe takpekpea ɖe me, minyae, nusita menɔna
vɔsamlekpui la dzi tututu, henɔa afima tututu, afima tututue mekpɔa
ŋutifafa le. Mikpɔea? Migadzo le aƒe me yi aƒe me o!

Eye na du si ke me mieyi ɖo, eye ne woxɔ mi la, miɖu nusiwo
ke wotsɔ ɖo mia kɔme:
Eye mida gbe—mida gbe le dɔléla siwo le eme la ŋu, eye migblɔ

na wo bena,…Mawufiaɖuƒe la gogo mi vɔ.
365 Ke azɔ, enyo, mina maxlẽ kpukpui si kplɔe ɖo:

Ke du si ke me miege ɖo, eye womexɔ mi o la, miyi ɖe du
ma…ƒe ablɔwo me le…gbemagbe…ke,…
Miʋuʋu miaƒe dume ʋuʋudedi, si ke lé ɖe—ɖe míaƒe afɔwo

ŋuti gɔ̃ hã ɖi na mi, míe…(Ago míakpɔ azɔ.)…Gɔ̃ hã ɖi…
Eye…Míeʋuʋu miaƒe dume ʋuʋudedi, si ke lé ɖe míaƒe afɔwo
ŋuti, gɔ̃ hã ɖi na mi: gake minya esia, bena Mawufiaɖuƒe la
gogo.
Ke mele egblɔ na mi, bena mele sesẽ ge na Sodom le

ʋɔnudɔdrɔ̃ ŋkeke ma dzi, abe du ma ene o.

366 Oo, nɔviŋutsu, kpakple kakaɖedzi yayra ma! Ne womekpɔ, hexɔ
mi o la, miheyi ko, miagblɔ be, “Enyo, ne miedim o la, ɖeko maɖe
ʋuʋudedi ɖa, le nye afɔkpawo ŋu, eye mado go enumake adzo.” Le
nyagbe bubuwo me, migblɔ be, “Nyemexɔ naneke le mia si kpɔ o; ne
meɖu nane la, maxe fe ɖe eta na mi, ke míedzo.” Egblɔ be, “Vavã…”
Ke du mawo siwo me woyi eye womexɔ wo o la, wo dometɔ ɖesiaɖe
nyrɔ̃ hetrsɔ̃ egbe. Eye du—du ɖesiaɖe si xɔ wo la, le tsitre vaseɖe
egbegbe. Mikpɔe vɔ.
367 Azɔ, ɖeka ake, ekema míawu nu. Mina míakpɔ, míatsɔ 10. 11:29
yi 31, luka 11:29 yi 31, ekema míawu nu. Oo, melɔ̃ Esia!

Eye esi amehawo le ƒu ƒom ɖe egbɔ la…
368 Ago makpɔ ɖa, ɖe meke ɖe…Ema enye Luka, Luka 11:29? Ẽ,
mesusu be esia wòanye. Yup:

Eye esi amehawo le ƒu ƒom ɖe egbɔ la, ede asi gbɔgblɔ me bena,
dzidzime Sia nye dzidzime vɔɖ̃i: ele dzesi dim; eye womele…
dzesi…aɖeke…nagee o, negbe Yona nyagblɔɖila ƒe dzesi la ko.
Elabena sigbe alesi Yona zu dzesi na Niniwetɔwo la, nenema

ke…Amegbetɔvi la hã lanye dzesi na dzidzime sia.
Dziehe fianyɔnu la atsi tre…le ʋɔnudɔdrɔ̃ la me kple…

dzidzime sia ƒe ŋutsuwo, eye wòabu fɔ wo: elabena etso
anyigba seƒe ke va Solomo ƒe nunya se ge; eye, kpɔ ɖa, amesi
wu Solomo le afisi.
Niniwe ŋutsuwo atsi tre le ʋɔnudɔdrɔ̃ la me kple dzidzime

sia, eye…woabu fɔe: elabena wotrɔ le woƒe dzime le Yona ƒe
gbeƒãɖeɖe nu; eye, kpɔ ɖa, amesi wu Yona le afisi.

369 Nuka gblɔm mele azɔ? Be matsɔ wu nu, ɖeko wòle be maɖe asi
le susɔea ŋu wòayi. Gake, be mawu nu la, medi be magblɔ nya sia
elabena melé mi ɖi didi ŋutɔ. Nuka gblɔm Wòle le afisia? “Ŋkeke
aɖe le vava ge esi dzidzime vɔɖ̃i, wɔahasi ma,” (Azɔ miɖo ŋku
dzi!) “adi dzesi aɖe. Ke dzidzime siae nye dzidzime vɔɖ̃i wɔahasi.”
Eye Wògblɔ bena, “Dzidzime ma axɔ dzesi aɖe.” Milé ŋku ɖe eŋu
alesi wòsɔ kple mamleawo le Biblia me ŋu, Yona ƒe dzesi. “Yona
nɔ bosro ƒe dɔme ŋkeke etɔ̃ kple zã etɔ;̃ nenema ke Amegbetɔvi la
lanɔ anyigba ƒe—ƒe tu me ŋkeke etɔ̃ kple zã etɔ.̃” Nuka wòanye?
Tsitretsitsi ƒe dzesi. Mikpɔea? Woawɔ tsitretsitsi ƒe dzesi le dzidzime
vɔɖ̃i wɔahasi aɖe me, eye wowɔe le Dɔwɔwɔwo ƒe Agbalẽ me. Yesu
fɔ tso amekukuwo dome, heva Petro, Yakobo, kple Yohanes gbɔ,
eye apostoloawo, woawoe wɔ Dɔwɔwɔwo ƒe Agbalẽ sia (menye
apostoloawo ƒe dɔwɔwɔwoe o), enye Gbɔgbɔ Kɔkɔe si nɔ dɔ wɔm le
apostoloawo me ƒe dɔwɔwɔwo.

370 Menye amea ɖee egbe o; Gbɔgbɔ Kɔkɔe si le dɔ wɔm le amea ɖe
mee, alo amewo mee, mikpɔea, eyae le dɔa wɔm. Menye amee o; ame
la nye goe ko, mikpɔea, ke boŋ Gbɔgbɔ Kɔkɔe enye Ami la si le goe
la me. Mikpɔea?
371 Ke mikpɔ nusiwo wowɔ la ɖa, mikpɔ Yesu ƒe dzesi siwo wowɔ la
ɖa. Amewo de dzesi wo elabena…Wo—wonye amemanyagbalẽwo,
amemanyanuwo, Petro kple Yohanes. Gake amewo de dzesi wo bena,
wonɔ kple Yesu! Wowɔ nusiwo Wòwɔ la. Eyata, mikpɔea, Agbalẽ
ɖesiaɖe le Biblia me, Agbalẽ eneawo…dometɔ ɖesiaɖe, Nyanyui
eneawo dzɔna Pentekoste ƒe Yayrawo ŋu kpakple Ŋɔŋlɔ ɖesiaɖe
si de megbe nɛ tututu abe alesi wogblɔe ene. Ke azɔ apostolowo
ƒe Dɔwɔwɔwo ɖo kpe dzi egbe kpakple Nyanyui eneawo bena
Yesu Kristo nye eyama ke etsɔ, egbe, yi ɖe mavɔmavɔ me. Ɖe
mielɔ̃ Eyama?

Woƒo ƒu ɖe dziƒoxɔa me,
Nɔ gbe dom ɖa le Eƒe Ŋkɔ me,
Wonyrɔ̃ wo kple Gbɔgbɔ Kɔkɔe,
Eye dɔwɔŋusẽ va;
Nusi Wòwɔ na wo tsã la
Awɔ na wò hã nenema,
Dzi le dzɔyem be magblɔ be mele wo me.

372 Mina míadzii:
Wo katã nɔ dziƒoxɔa me,
Nɔ gbe dom ɖa le Eƒe Ŋkɔ me,
Wonyrɔ̃ wo kple Gbɔgbɔ Kɔkɔe,
Eye dɔwɔŋusẽ va; (Eyae hiã mí egbe.)
Nusi Wòwɔ na wo tsã
Awɔ na wò hã nenema,
Dzi le dzɔyem be magblɔ be mele wo me.
Agbalẽmanyalawo wonye, (Menye…Ko abe Petro,

Yakobo, kple Yohanes ene o.)
Alo xɔŋkɔ le xexeame o,
Woxɔ woƒe Pentekoste,
Nyrɔ̃ wo katã le Yesu Ŋkɔ me;
Ke azɔ wogblɔe, le afisiafi,
Eƒe ŋusẽ metrɔ o, (Nenema ko wòle.)
Dzi le dzɔyem be magblɔ be mele wo me.
Le wo me, le wo me,
Dzi le dzɔyem be magblɔ be mele wo me;
Le wo me, le wo me,
Oo, dzi le dzɔyem be magblɔ be mele wo me.

Oo, nɔvinye, va, miadi yayra sia
Si laklɔ wò nuvɔ̃ dzi ŋu,
Ana dzidzɔ gawo naɖi
Eye wò luʋɔ nalé dzo;
Oo, ele bibim le nye dzi me,
Oo, ŋutikɔkɔe na Eƒe Ŋkɔ,
Dzi le dzɔyem be magblɔ be mele wo me.
Le wo me, le wo me,
Dzi le dzɔyem be magblɔ be mele wo me;

(Aleluya!)
Le wo me, le wo me,
Dzi le dzɔyem be magblɔ be mele wo me.

373 [Nyaƒoka la ɖi ƒuƒlu—Tala.] Aflu ame geɖewo fũ. Ɖe wòa…Ame
geɖe siwo le mɔdodo dzi le afisia dena sɔleme, wole hamewo me,
woble wo abe alesi woble Xawa le gɔmedzedzea me ene. Womenya
vovototo aɖeke o.
374 Oo, va nàɖu Agbe Ti la azɔ! Azɔ, le Kerubiwo teƒe la…Azɔ, medi
be magblɔ nya aɖe. Le esia teƒe be Kerubiawo nadzɔ Fiazikpui sia ŋu
la, wodo go yi afisia, hele agbagba dzem le amewo dim be woasi ɖe
eme, wodzɔa wo ŋu yi Fiazikpui la gbɔ, nɔ agbagba dzem be woakplɔ
yi agbo la nu, atrɔ va Agbe Ti la gbɔ ake be woaɖu Esia. Yesu gblɔ be,
“Nyee nye Agbe Bolo la si tso Mawu gbɔ le Dziƒo va. Amesi ɖu Nye
Ŋutilã eye wòno Nye Ʋu la Agbe Mavɔ le esi eye Mafɔe ɖe tsitre le
ŋkeke mlɔetɔ dzi.” Esia le teƒe. Oo, dzi dzɔm ale gbegbe!
375 Ame nenie nye dɔlélawo le xɔa me? Mina makpɔ miaƒe asiwo,
mikɔ miaƒe asiwo yi dzi. Esɔ gbe. Ame nenie xɔ…Ɖe esia…Ɖe—
ɖe mese egɔme nyuiea Billy? Afika wòle? Ɖe wòmã gbedoɖameta
gbalẽvia? Ɖe nè…? [Nyaƒoka la ɖi ƒuƒlu—Tala.] Esɔ gbe, amekae xɔ…
[Nyaƒoka la ɖi ƒuƒlu.]
376 Azɔ, mikpɔ afisia, mi katã. Azɔ, ɖeko wòle abe esime wòɖi va
Ŋutikɔkɔe me afisia, mikpɔea. Mikpɔea? Mikpɔea? Eva…Enye Kekeli
si le afisia. Miezɔ gbɔna afisia, mikpɔea. Azɔ, mikpɔ ɖa, ɖeko wòle—
keklẽɖegofia aɖe ko wònye, eyae wònye, mikpɔea. Menye Kekelie
o. Kekeli lae nye si tɔ ɖe yame le afisia, mikpɔea, le afisia tututu ɖe
nyɔnu sia dzi. ɖeko wòdzɔ be Mekpɔe eye mesusu be Ele amea ɖe dzi.
377 Azɔ, miawo miele ɖeka kpɔm ke nyea mele eve kpɔm. Wo dometɔ
ɖeka nye dzɔdzɔme tɔa, eye Evelia nye Gbɔgbɔme tɔa. Ŋutsua ɖe nɔ
anyi ɖe xexenu afisia, le fli sia me etrɔ le Kekeli ma kpɔm. Eƒo ɖe
edzi. Etso Seymour, Indiana, eye wòle…tutudɔ lém. Ne nàxɔe se la,
amegã, Mawu ayɔ dɔ wò tso tutudɔ ma me. Amen! Xɔe se azɔ!

378 Ɖe èxɔe se kple wò dzi bliboa? Ekema ne Aƒetɔ Mawu, dziƒowo
kple anyigba Wɔla la, ana mawɔ nane be maɖo kpe edzi na wò bena
Mawu ye, ekema àxɔe se kple wò dzi katã? Wò—wò dɔléle nye dzibibi
si tso a—a—asiɖoanyitsotso gbɔ. Èxɔe se be Mawu ayɔ dɔ yea? Mètso
afisia hã o.
379 [Nyaƒoka la ɖi ƒuƒlu—Tala.]…ekae nye wò dɔléle? Ke, èwɔ
nenema, be Wòada gbe le ŋuwòa? [Nyaƒoka la ɖi ƒuƒlu.]…ate ŋu da
gbe le ŋuwò, elabena menye wòe le didim be woada gbe le ŋuwò o,
viwò ŋutsue. Mikpɔea? Ele Virginia. Ɖe èxɔe se be mate ŋu gblɔe na
wò nusi gblẽ tso eŋua, to Mawu ƒe kpekpeɖeŋu mea? Dɔgbome bi
le eŋu. Esia le teƒe. Eye nu bubu hã gale ewɔm, mekpɔ ɖeɖe o. Eye
èle gbe dom ɖa ɖe eta. Azɔ, Aƒn. Baker, trɔ yi Somerset eye nàxɔe
se kple wò dzi, be Yesu Kristo ada gbe le eŋu. [Nyaƒoka la ɖi ƒuƒlu.]
…?…ada gbe le ŋuwò, èxɔ Eyama abe wò Dɔyɔla enea? Ne àte ŋui…
[Nyaƒoka la ɖi ƒuƒlu.]…dɔyɔla. Paulo gblɔ gbeɖeka be…[Nyaƒoka la
ɖi ƒuƒlu.]
380 Amewo ƒe ƒuƒoƒo sia si ɖo to vevie vaseɖe ŋkeke la ƒe ɣeyiɣi sia
dzi, Aƒetɔ, azɔ, Aƒetɔ Mawu, mele gbe dom ɖa bena Wò amenuveve
kple dɔmenyonyo nadzudzɔ ɖe wo dzi.
381 Satana, meka atam na wò le Yesu Kristo ƒe Ŋkɔ me, do go le
amesiawo me! Wotsi anyi heɖo to Nyanyui la. Màgate ŋu alé wo ɖi
o. Na be gbɔgbɔvɔ̃ ƒe ŋusẽ si bla amesiawo, nadzo! 

